
AMAKA GA KYÃLA UKWÃNDÚLA

 Ndaga ugwe, nkundwe. [Nkundwe Carl Williams ikuyoba,
“Nalõli lukayaga nalõlilõli lusako ukuya nu Nkundwe

Branham ikwĩsa kingikingi fiyo ku Phoenix. Une ngwĩnogóna
umwẽne ikwĩsa ku Phoenix ukukĩnda kulikõsa. Kangi uswe
tukulõnda umwẽne ukũmilisya ukwĩsa, itolo akabalilo kalikõsa
aka une ndipo apa, mulimõsa. Kyãla akusaye ugwe, Nkundwe
Branham.”—Nsimbi] Ndaga—ndaga ugwe, Nkundwe Williams.

Ulubunju lununu, mwebinangu. Une ne…Iki kyo kya
kikolo kya Shakarian, NkundweWilliams na KalumbuWilliams
na bĩngi ba bẽne apa bamẽnyépo isya kyẽne. Une nãkibwẽne
ikyẽne mu mboniboni, kifuki ifyĩnja fibili pamo fitatu ifi
fikĩndilépo bo umwẽne akãli ukuya mbine, kangi ikyẽne
kyãbõníke.
2 Kangi ikyĩnja iki kikĩndíle akabalilo kãko uswe twãli
apa, une ngwĩtíka ikyẽne kyãli mu Januari, ku lukõmáno
lukulũmba, akẽne kãli kabalilo kãko umpũti yula (Ngimba
ingamu yãke yo ywãni? Une ngwĩbwa ingamu yãke lilino.)
ãli apa. [Umunduyumo ikuyoba, “Stanley.”—Nsimbi] Stanley,
Bishopu Stanley, ukufuma ku kipãnga Kyakatolika. Umwe
mukukũmbukíla akabalilo kãko umwẽne ãlindwãlíle i Bãngéli,
umwe mumenye, kangi umwẽne ãyobíle kwa une…

Ikyẽne kyãli kusolola ukukĩndánekĩndáne,
“Mwanundĩndwana gwãngu, ugwe ubumbulisígwe.”
3 Kangi umwẽne ãménye ukuti imboniboni yãyobíle ukuti
umwe atisakuyaga kanunu mma. “Umwẽne ãyága pakufwa
pakati pa sala ibili pamo itatu pa koloko ku lubunju.”
Mukumbukila ikyo? [Yumo ikuyoba, “Ena.”—Nsimbi] Popãpo,
isala ya bubili pamo ya butatu pa koloko.
4 Kangi une ndinkutoligwa ukumbula u Demos. Kangi
palema une nãlimbũlíle unna gwãke ugwakummwãga, palapala
nkyũmba mula, palapala ukukilania ubuyo apa. Une ndinkuti,
“Umwẽne atisa kukayaga kanunu mma.”

Nka. Shakarian alinkuti, “Mulimosa, aligwẽsa ikusolola.”
5 Une ndinkuti, “Ena, une mbagíle ukuya nsóbi, nĩmwéne, lõli
une nãyobíle ikyẽne. Umwẽne atisa kuyaga kanunu mma.”
6 Une nãbabũlíle bingi ba abẽne, kifuki ifyĩnja fitatu ifi
fikĩndíle, “Une nãlimbwéne umwẽne ukubõpa ukuti apoke
ubumi bwãke, kangi umwẽne alinkubũka nkitala. Kangi
umwẽne ãfyũsísye ifiboko fyãke nukukũta kwa une, bo
ulo. Kangi une—une ndinkutoligwa nukutoligwa ukumfikila
umwẽne. Kangi polelo une nãlimbwéne umwẽne ikufwa. Kangi
une nãkẽtíle, kangi kyãlipo ikindukimo, yãlipo i koloko, kangi

iyẽne yãyobíle akẽne kãli kandukamo pakati pa sala ibili na itatu
pa koloko.”
7 Kangi popãpo u bishopu alinkuti, “Mulimosa, une itolo
ngwisakukẽtésya nukukẽta ikyo kikwĩsa ukuboneka.” Popãpo
ikyẽne nalõli kyãboníke.
8 Uswe twe nalõli tusuluménie. Une ngwĩpilíka ikipãnga
kitãgíle u mũndu unkulumba, mwa Kalumbu Florence
Shakarian. Lõli, umwẽne ãli mwĩmbi unkulumba, umwẽne
ãli nkĩkúlu mwĩsusígwe-na-Mbepo.
9 Une nãli nunna gwãke; unna gwãke ãli yumo mwa
bãkufikiláko bãkwánda une nali nabo ku Kiloboko Bwĩngilílo,
akabalilo kãko u mãma gwãke ãbũmbulusígwe. Akabalilo kãko
abagánga…Umwẽne ãsilíke, nukutupa mõsa. Kangi popãpo
u—u ngãnga uyu ãlipo pala ãlimbũlíle une, ãtíle, “Lilino
uyẽge nalõli kimyemye akabalilo kãko ugwe kwĩpúta. Komma
ukutẽndéka unjwẽgo. Unkĩkúlu yula ikufwa.”

Une ndinkuti, “Ena, nkulumba.”
10 Kangi umwẽne alinkuti, polelo, alinkũmilisya itolo
ukumbũla une. Kangi, mulimõsa, une ngãli nãlo nukuya
nalo ulusako ukwĩgúla akanwa kãngu, ngati.
11 Popãpo, umwẽne ãli Nkundwe Demos ãlimbũlíle une
ukukĩndilíla nukubũka kula nukwakunkẽta umwẽne.
12 Popãpo, une nãbũkíle mwanya mwa kiyũmba. Kangi
Florence ãfugéme pa kipãlo, akabalilo kãla undindwana ummogi
unnini, na bakĩkúlu bamo abakõngelelápo. Kangi nãbũkíle
kula nukwĩpútila umwẽne, kangi ukumbula ikyẽne. Kangi
umwẽne ãsilíke. Kangi ukumbũla umwẽne ukuti umwẽne
ikusumukagammwanya kãngi. Kangi umwẽne ãbõmbíle. Ifyĩnja
fibili kunkyẽne, umwẽne ãfwíle. Kangi lilino Kyãla ikwãmula
inyĩpúto syĩtu.
13 Kangi uswe tumẽnye ikyo, uswe tukwĩtíka ukuti uswe twẽsa
twĩsíle apa panongwa ya bwĩgáne bwa Kyãla, kangi uswe
tukusõkápo mu njila yilayila. Yumoywene na yumoywene, uswe
aligwesa gwa uswe twisakukilania ikipata kila. Kangi iyo yo
nongwa uswe tuli apa ulubunju ulu, twĩbũngénie palikimo mu
Bulilanisi bwaChristian BusinessMen ubu, ko kuyoba isya fĩndu
ifi, nukwĩtẽndekesya ku fyẽne, ’nongwa yakuti uswe tumẽnye
ifyẽne fisisimikísye ukwĩsa.
14 LilinoKalumbuFlorence yo nkĩkúlu nkeke, ifyĩnjamalongo-
mana-na-fibili mbukusi, Nkundwe Williams itolo ãmbũlíle une,
kangi nkeke fiyo. Lõli bo bakãli abẽne…umwẽne ãménye ukuti
umwẽne ãli ni mbũngo iyi, fiki, une nãyibwéne imboniboni
iya umwẽne, nukumbula une isyakukõnga sya umwẽne. Polelo,
ikyẽne ãngáli kikuya…Kyãla amẽnye fyõsa ifya ikyẽne, kangi
umwẽne ukumbona Yeso nkyũmba bo umwẽne akãli ukusõkápo.
Uswe itolo tutikulõnda ukummwĩputíla umwẽne, panongwa

yakuti uswe tubõmbíle ikyo fiyo. Uswe itolo tukulõnda
ukupãlisya Kyãla panongwa ya bũmi ubu bwãli pakati pa uswe,
ubu bwãtusõngága uswe twẽsa, bo Kalumbu Shakarian.
15 Kangi uswe tukulõnda ukummwĩputíla Nkundwe Demos,
Kalumbu Rose. Kangi kumbukilága, abẽne bafumile pakuya
nukutika ukukafu ukutilisye mbũmi bwãbo, pabutasi bwa…
umwene yo tãta gwãke, kangi kalumbu gwake lilinomu fyãke…
ifyĩnja fyabumalikisyo. [Umunduyumo ikuyoba kwa Nkundwe
Branham—Nsimbi] Lõli, kangi, ena, bo gikakĩndápo…bo
gikakĩndápo, imyẽsi kalongo; kangi Kalumbu—Kalumbu Edna,
yõpe.
16 Popãpo, une mmẽnye akapelelo ka kísa nu Nkundwe Demos.
Une nãli nayo tãta, nnuguna, nkasi, nu mwãna, ukubuka
nkati mwa masiku manini ukulekana, popãpo une—une mmenye
mũmo umwẽne ikwĩpilikíla ulubunju ulu. Ugwe kumanya pene
pãpo ugwe kwĩma mu filato fila, apo po pãpo ugwe kumanya
akapelelo ka kísa. Kangi…
17 [Ifyakuyobelapo fikuywẽga unjwẽgo—Nsimbi] Une
nãbõmbile ikyo nĩmwẽne. Nhobokela une. Une nãtĩkíle akombo
kamo pãsi apa pabuyobumo, ni kiboko kyãngu. Popãpo une ne—
une nsuluménie une nkitẽndíke ikyẽne ukuywẽga fiyo, kangi
kisitakumanya.
18 Polelo unko uswe twĩme lilino bo uswe…linga ugwe
ubagile, linga ikyene kyo…Unko twinamisye imitu gyitu.
19 Tãta Gwãkumwánya, uswe twĩbũngénie apa ulubunju ulu
ukukwĩpúta Ugwe, nukukupa Ugwe imbãlísyo nu lutufyo,
panongwa ya kutuma Yeso u Ntabuli gwĩtu, ukuti uswe tuli
nu lusũbílo ukufuma pãpo ubũmi ubu bumalike, bo tukukẽta
ukuti ukwẽne kukaya kusisimikisigwe ukuti uswe tuli nu bũmi
apa akabalilo kosa. Kãngi, Tãta, ukukẽta inyĩkalílo imbelakisa
isi imibili igi gibagíle ukubũkámo, uswe tuli basangalufu
uswe tutikufimbilisígwa ukwitũgásya apa akabalilo kõsa. Ugwe
utẽndíke injila iya kubopelamo, ukusuluka pãsi ukukĩnda
ikikoga kya bufwe.
20 Kangi, Tata, uswe tukupalisya kwa Ugwe ulubunju ulu,
kabuno ka u bumi bwa yumo uyu ãlĩmíle na uswe, kikakĩnda
ni kyĩnja mma, ikwĩmba indũfyo Syãko; Kalumbu Florence
Shakarian, mũmo uswe twãlimmãnyíle umwẽne. Kangi Ugwe
utubũlíle uswe ngãni pabutali, mõpe mfyĩnja, ukuti iki
kisakuboneka, ukuti ikyẽne ãngali kitikuya fiyo kyakunyomosya
kwa uswe. Kangi uswe tumẽnye iki Ugwe kuyoba kyo
kyabwanalóli. Kangi polelo i Lisyu Lyãko likuyoba, “U mũndu
uyu apãpígwe nu nkĩkúlu, ĩswíle na masiku manini kangi ĩswíle
ni ndamyo.” Uswe tumẽnye ikyo kyo kyãbwanalóli, kyõpe, Ntwa.
Uswe tumẽnye uswe twẽsa tukufĩmbilisígwa ukusuluka pãsi pa
kikoga kila. Popãpo uswe tukupãlisya Ugwe panongwa ya bũmi
bwãke ubu bwãli apa pa kĩsu. Kangi ukwĩtika ukwĩsíla mu

lwĩtíko, ukuti lilino, ulubunju ulu, umwẽne akilénie ukufuma
ku kipelakisa ikyumba kyãtufwĩngíli, ukubũka mu mbili
gwãlwĩmíko ugu gukabagilámo siku ukubina. Kangi ifikũngílwa
fyãke ifya kwĩmba, ilisyu ili umwẽne ãli nalyo, kangi u mbepo
gwãke fiyo nkãbi mu lipyãna na Kristi! Ukuti umwẽne abagíle
ukugomokela ulubunju ulu, umwe akabagíla ukubõmba ikyẽne
mu njila yiliyõsa; umwẽne angali ikufĩmbilisígwa ukwẽndelámo
mu kyõsa iki kãngi. Iki, lilino ukwene kumalike, umwẽne ali
nunnna gwãke nu gwĩse. Abẽne bankõlíle u mwãnike gwãbo ku
kãya. Popãpo, uswe—uswe tukupãlisya Ugwe.
21 Uswe nũswe tukulõnda ukusũmila ulusũbísyo, kuli
Nkundwe gwĩtu Shakarian, u nkundwe gwĩtu unganigwa
umpala, tumẽnye u—u bũmi ubu umwẽne itũgésye, kangi
ingubilwo umwẽne ikwẽndelamo mmasiku ga bumalikisyo aga,
kangi mũmo umwẽne ayĩlíle; ukunkẽta umwẽne ikukãngála,
kangi inywĩli syãke sikuselemuka, kangi ifibega fyãke
fikuniongalila pãsi, kangi lõli ikugela ukwĩtũgásya pa ngũnda
panongwa ya Kyãla. Kyala, mpaga umwẽne amaka umwisyugu.
Uswe tukusuma, Kyala, ukuti Ugwe kupaga ikyene. Ku bõsa
bala bãbo bafwĩlílwe panongwa ya kubũka kwãke, uswe
tukusũma kuli aligwẽsa gwa bẽne.
22 Kangi unko uswe, Ntwa, bo uswe tukwĩnogóna isya iki,
tukũmbukilége ukuti uswe nũswe tukufĩmbilisígwa ukubũka
ilisiku limo. Bo uswe twitũgesye palikimo apa mu Kuyapo
kwa Ntwa Yeso, uswe tubagĩle ukusũma ukuti Ugwe ubagíle
ukutwãla iki kipupwãno ku bukũmbukílo bwĩtu. Kangi
unko uswe twikẽtésye mõsa, mũmo ikyẽne kyãyĩlíle, pamo
ukwiyãgania isya myũmi gyĩtu twĩbéne, ukuti uswe tuli pasi pa
Lilopa kangi mu Lwitiko. Pàga ikyene, Ntwa.
23 Lilino bo une ngugela pãsi fyakubonekela ifi ukutwãla
akandumi akanini ku bãndu, umwĩsyúgu, une ngusũma
Ugwe kwisakundũlága une, Ntwa. Ngasyága namaka une,
kabuno une—une—une mfũmbilwe ikyẽne, Ntwa. Kangi une
ngusũma ukuti Ugwe kwisakupàga ikyẽne. Kangi kiliyobigwága
ikindukimo iki kisa itolo ukugĩndíka Ugwe. Kangi linga
babagíle ukuyapo pa kõgo ka lisyu lyĩtu ulubũnju ulu, aba
bakĩtẽndekésya ukwãgána ni sala iyi yilãmbaléle pa nkyèni
pãbo, kaliyaga aka ko kabalilo akãkuti ko kabalilo kãko abẽne
bisakwiyĩpága ku Mwẽne Yũyo ãyobíle, “Une ne Njila, u Bũmi,
kangi u Bwanalóli,” uyu yo Ntwa Yeso Kristi. Kabuno uswe
tukusuma ikyene mu Ngamu Yake. Ameni. (Umwe mubagíle
ukwitũgásya.)
24 [Yumo pa kigemo ikuyoba kwa Nkundwe Branham—Nsimbi]
U nkundwe apa ikulõnda ukumanya linga aligwẽsa abagíle
ukupilika kanunu. Umwẽne ali nafyo ifyakuyobelápo fibili
fyãkíle. Ngimba fyõsa fili kanunu? Ngimba umwe mubagíle
ukupilika? Fyusya amaboko ginu linga ugwe ubagile. Ngimba
mubagíle ukupilika? Fyusya ifiboko fyinu. Filikanunu.

25 Une nsuluménie uswe tukaya nabo ubuyo bwa
kwĩtũgasyámo kuli aligwẽsa ulubunju ulu. Kangi uswe
tukusũbíla ukuti une ndisakutũgasya pamwanya apa akabalilo
katali fiyo, itolo ukufwanikisya ukuti lumo ukutwãla uswe lumo
ukubala kwa Lisyu; ukuti u Ntwa Kyãla isakugĩndíka i Lisyu
Lyãke ili likubalígwa, kangi isakupa uswe isya lipyãna Lyãke,
ukuti uswe tubagíle ukumbõmbéla Umwẽne muli ikyẽne.
26 Lilino une mbũlígwe na Billy Paul, ulubunju ulu, ukuti
ikyẽne kibagíle ukuya kyãkubõmbígwa ukuti uswe tukuyobaga
Pandungu ugu gukwĩsa ku Grantway Assembly of God, mu
Tucson. Linga alipo aligwẽsa apa ukufuma ku Tucson, une lumo
ngabagíla ukwãgàna nanũmwe undungu ugu. Une nisakuyága
ku Grantway Assembly of God, Pandungu ugu gukwĩsa.
27 Popãpo lilino uswe itolo tugomwĩke ukufuma ku Busõkélo,
kangi mu luko lumo nĩkatésye panini, mukwĩsíla mu kulya
ukukĩndapo fiyo, ni kisa ikĩndilisi ikya bãndu pãsi mula
mfyãmba. Kangi—kangi une ndinkuya mbine, popãpo une
ngipilika kanunu undungu ugu. Popãpo, umwe munyĩpũtílége
une. Kangi…
28 [Yumo ikuyoba, “Aba posamu bĩngi fiyo.”—Nsimbi] Ngimba
kuyoba fiki? [“Aba posamu bĩngi fiyo.”] Nkundwe Carl Williams
ni seko syãke, kangi une ngwĩnogóna uswe tukufũmbwa isyẽne
lululu ulu, umwẽne ayobíle, “Aba posamu bĩngi fiyo.” Une
ngamanya isya ikyo, Nkundwe Carl, lõli ikibugutili ikunywãmu
kya ba lukoti.
29 Popãpo ugwe kulonda ukwiputila yumo ulubunju ulu,
fiki, une—une nalólilóli ngupãlisya linga ikyẽne kyãbagíle
ukuya simo mwa nyĩpúto kuli une, panongwa yakuti une—une
mfũmbílwe ulwẽne.

Lilino uswe tukulõnda ukubũka nakalinga mu Lisyu.
30 Kangi une ndikulõnda ukubakyũnga umwe apa akabalilo
katali fiyo, panongwa yakuti une ngwĩtika bulipo ubupinyanio
bwama telefoni ukukilania ikĩsu, pa iki ulubunju ulu, kukubũka
injila yosa ukufuma ku Kiloboko kya Bwingil’ilusuba ukubũka
ku Kiloboko kya Busõkel’ilisuba, ukufuma ku Kululu ukubuka
Kwĩtóngo. Fingi, fingi ifilũndílo fili nabo ubu ubutendekelo
mũmo umwemwãli nabo apa ukufuma ku kipãnga. Ikyẽne kyópe
kipinyénie mõsa mula mu Phoenix, ukuti kulikõsa ingomano
siliko, ikyẽne kikwĩsa mulamula nkati ukubũka ku…Kangi
abẽne bikwĩbũngania mfipãnga kangi ntwãya, ni fĩndu bo ifyo,
ukwisila mu kayiga akanunu fiyo. Abẽne bikuyoba ikyẽne kyo
kangi kinunupo ukukĩnda ukufumusya kwa pa rediyo. Ikyẽne
kyo mbinyanio sya ma telefoni, abẽne bikubĩka ikyãkwãmbilíla
pamo ikyakuyobelápo, pamo kilikyõsa ikyẽne kili, mu kyũmba.
Kangi abẽne…Unkasi gwãngu ãyobíle, tukwĩsa ukufuma ku
Indiana undungu ugu gukĩndíle, ukubuka ku Tucson, ikyẽne
kyãfwéne itolo nu kwĩma itolo mulamula mu kyũmba. Popãpo

uswe tukusũma ukuti Kyãla isakusayága bala pãnja pa lugoye
ulubunju ulu, kulikõsa abẽne baliko. Mmwanya mu New York
lilino ikyẽne kisakuyaga, o, pamũsi, kangi utubalilo utukĩndáne
bo ulwẽne lukukilania ikĩsu.
31 LilinomwaBuku gwaBaroma, untu gwa 12, kangi amanandi
ga 1 na ga 2, kangi uswe tukulonda—uswe tukulõnda ukubala i
Lisimbo ili.

Une ngubalãmba umwe polelo, bakundwe, ukwisila
mu fisa fya Kyãla, ukuti umwe twãlága imibili gyĩnu
ukuya lĩkémo ilyãbúmi, mĩkémo kangi gyãkwĩtikisígwa
kwa Kyãla, iki kyo bubõmbelo bwĩnu bwakwĩtikisígwa.
Kangi mulingayága bafwãne ni kĩsa iki: lõli muyege

umwe bãndulígwe ukwisila mu kwãndusya kãngi kwa
lĩnogóno lyĩnu, ukuti umwe mubagíle ukwisisimikisya
iki kyo kinunu kila, kangi kipelelesye…kinunu,
kyãkwĩtikisígwa, kangi kipelelesye, bwĩgáne bwa
Kyãla.

32 Lilino, linga u Ntwa ikwitikisya, une ngulõnda ukwẽga
ikimanyisyo kuli ulubunju ulu, pa:AmakaGaKyãlaUkwãndúla.

Ukuti umwe mulingayaga bafwanikisanie ku kĩsi
iki: lõli muyege…bãndulígwe ukwisila mu kwãnduka
kãngi kwa lĩnogóno lyĩnu, lilino, kangi sisimikisya kila
iki kyo kinunu kila, bupelelesye, kangi bwĩtikisígwe,
bwĩgáne bwa Kyãla.

33 Ikyẽne kyo masimbo agaiyolo agakwisibilígwa aga
bĩngi batími bĩnu babõmbíle imbombo ukusuluka ukukĩnda
nkabalilo. Ilyẽne libõmbelígwe imbombo ukufumu pãpo Ilyẽne
lyãsĩmbígwe. Lõli põpe, ikindu kimokyẽne isya Lisyu lya Kyãla,
Ilyẽne litikukãngalámo mma, panongwa yakuti Ilyẽne lyo Kyãla.
Ilyẽne litikukãngalámo mma. Ukukĩnda mu ngulilo yiliyõsa
lilino, kifuki, ukufwãna fyĩnja bamia malongo mabili-na-
lwẽle, pamo kinunupo, i Lisyu lya Kyãla ili libalĩgwe na bãndu,
abapũti, na fyõsa bo ifyo, kangi nasiku Ilyẽne ukukãngalámo
mma. Une mbalile Ilyẽne, nĩmwéne, ku fyĩnja fimo malongo
matatu. Kangi akabalilo kalikõsa une ngubala Ilyẽne, une
ngwãgámo ikindukimo ikipya iki une nakikilénie akabalilo ka
kwãnda. Panongwa yakuti, Ilyẽne lyo lipũtígwe, Ilyẽne yo Kyãla
mu bubũmbe bwa sopelo. Muketile, Ilyẽne lyo fyakumbãgilíla
fya Kyãla fikuyoba panja, kangi libĩkígwe pa kikalatasi.
34 Utubalilo twingi, umundu ãyobíle, “Ena, lilino, umundu
asimbile i Bãngéli.” Umma. I Bãngéli likuyoba, Lyẽne, ukuti
Kyala alinkusimba i Bãngeli. Ilyene lyo Lisyu lya Kyãla.
35 Kangi Ilyẽne litisakutoligwamo siku. Yeso aatile,
“Kumwanya na pasi fisakumalikaga, loli i Lisyu Lyãngu
litisakutoligwamo siku.” Kangi Ilyẽne likabagíla ukutoligwa,
kangi ukuya Kyãla, panongwa Ilyẽne lyo kiyabo kya Mwẽne.

36 Kangi polelo ugwe pakuya mwanundũmiána nu
mwanundĩndwána Gwãke, umwe muli kiyabo kya Ilyẽne, kangi
ikyo kikupela umwe ukuya kiyabo kya Mwẽne. Popãpo iyo yo
nongwa uswe tukwĩsa pa bulilanisi palikimo ukusyũngutíla i
Lisyu lya Kyãla.
37 Lilino ilisyu ili ukwãndulika, une ngẽtẽsisye mwa
dikisyonale, mmayolo. Akabalilo kãko, une kifuki nãtãgíle
ubukõngésye bwa kabalilo ukuti une nãbagíle ukuya kuno,
akabalilo kãko une nãlõndesyága ubusĩmbe, kangi une
nãlyãgíle i lisyu ili, pamo ubusĩmbe ubu, ndigi, i Lisimbo.
Kangi mwa dikisyonale ilyẽne likuyoba ukuti ikyẽne kyo
“kindukimo iki kisanusígwe.” Ikyẽne kyo kikuyaga pa
“kusanusígwa.” Kwãndulígwa, “kitẽndekígwe kikĩndáne na
mũmo ikyẽne kyãyĩlíle, ikyẽne kyo kili…akayĩlo kãke na
kilikyõsa kisanusígwe mu kyẽne,” u kwãndula.
38 Kangi une ngwinogóna ulubunju ulu, ku Bwandilo 1.
Ikĩsu iki kyãli kisita bubũmbe, kãngi ikyẽne kyãli ngelebune,
kangi ingĩsi yãli pamwanya pa kĩsu kya pãsi; nakimo lõli
ubufuluganike lõsa. Kangi akabalilo kãko ikĩsu iki kyãli
nkayĩlo kala, u Mbepo gwa Kyãla alinkwendendeka pa kisyo
kya mĩsi, kangi ikibonekelo kyõsa kyãlyãndulíke; ukufuma ku
bufuluganike, ukubũka ku ngunda gwa Edeni. Ago go maka
gãkwãndúla ga Kyãla, aga gabagíle ukwẽga ikindukimo iki kyo
nakimo kangi nukutẽndéka ikindukimo ikimogi ukufuma ku
kyẽne. Amaka gãkwãndula ga Kyãla!
39 Kangi uswe tukupilikisya ukuti, ukwisila mu kubala kwa
Masimbo, ukuti Kyãla ãli mu fyĩnja maelifu ntãndàtu—ntãndàtu
mu kutẽndeka u lutẽndéko ulu kuli u Edeni uyu. Lilino, Umwene
lumo akãli nu butali bula mma; lõli itolo ukusakikisya, kangi
ukwẽga ikyẽne ukufuma mu Lisimbo kũko Ilyẽne lyãyobíle,
“ilisiku limolyẽne na Kyãla, yo fyĩnja elifu yumo pa kĩsu,”
ikyo kyo, linga Kyala abagíle ukubala akabalilo. Kangi tuyobe
ukuti ikyẽne kyãli ifyĩnja maelifu ntãndàtu Umwẽne ãli nafyo
ukutẽndéka i kĩsu, kangi Umwẽne ãbyẽle pa kĩsu imbeyu syõsa
innunu. Fyãlipo itolo kilikyõsa kyãli kipelelesye.
40 Une ngwĩnogóna, utubalilo twĩngi, akabalilo kãko
abalõndabusóbi bikwãnda ukubala u Bũku gwa Bwãndilo,
abẽne bikwãnda ukuywẽlula Ilyẽne, panongwa yakuti
ikyẽne kikuboneka ngati Ilyẽne likwiyãndisya Lyẽne, pamo
likubasópela umwe panja apa na pala.
41 Lõli linga uswe twãbagíle itolo ukukẽtésya pa kabalilo, bo
uswe tukãli ukwĩsamomu busĩmbe bwĩtu, ukuti, Mõse ãyibwéne
imboniboni. Kangi Kyãla ãyobíle ku mwẽne. Kyãla ãyobíle kwa
Mõse kisyo ku kisyo, undomo ku mbulukutu. Lilino, Umwene
akãyobilemo siku ku mũndu aligwesa bo lula, mũmo Umwene
abombile kwa Mõse. Lilino, Mõse ãli nkulumba, yumo mwa
basololi abakulumba bõsa. Umwẽne ãli kyãkwegeléla kyaKristi.

Kangi lilino Kyala abagile ukuyoba, Umwene ali ni lisyu. Ilyene
lipilikígwe. Kyala abagíle ukuyoba.
42 Kangi Kyãla abagíle ukusĩmba. Kyãla ãsĩmbíle i Ndagilo
kalongo nu lõbe Lwãke Mwẽne. Umwẽne ãsĩmbíle pa kibũmba
kya—kya Babuloni akabalilo kamo, nu lõbe Lwãke. Umwẽne
alinkwĩnáma pãsi kangi alinkusĩmba mu nsãnga akabalilo
kamo, nu lõbe Lwãke. Kyãla abagíle ukuyoba. Kyãla abagíle
ukubala. Kyala abagile ukusĩmba.
43 Kyãla yo Nyĩbúko ya lipyãna lyõsa na Maka, kangi isya gõsa
amahala Gabwakyala, sili mwaKyãla. Popãpo polelo, ukumanya
ikyo, Umwẽne yo mwẽne Mpeli uyu aliko. Akayako nayumo
umpeli uyũngi lõli Kyãla. Sẽtáno akabagíle ukupela, napanandi,
umwẽne itolo ikuniongasya iki kitalile kipelĩgwe. Lõli Kyãla yo
mwẽne Mpeli.
44 Polelo, Umwẽne alinkupela ukwisila mu Lisyu Lyake.
Umwene ãtumile i Lisyu Lyãke. Popãpo syõsa imbeyu syãke
isi Umwẽne ãsibĩkíle pa kĩsu, Umwẽne ãbũmbíle imbeyu
sila ni Lisyu Lyãke Lyẽne, kabuno kikãliko nakimo ikĩngi
ikyakutẽndekéla imbeyu ukufumako. Umwẽne ãsibĩkíle isyẽne,
kangi isyẽne syãli pãsi pamĩsi. Umwẽne itolo alinkuyoba, “Unko
kuyeko iki, kangi unko kuyeko kila.”
45 Lilino uswe tukusyãgánia ukuti, utubalilo twĩngi, ikyẽne
kikuboneka ngati i Bãngéli likwiyãndisya pamo likuyoba
ikindukimo ku iki Ilyẽne litikuyoba. Nukwẽgeléla itolo, mwa
Bwãndílo 1 uswe tukwãga ukuti, “Kyãla ãpelíle u mũndu mu
kifwãni Kyãke Mwẽne, mu kifwãni kya Kyãla alinkumpela
Umwẽne umwẽne; nkinyãmbala kangi kikĩkúlu alinkupela
Umwẽne abẽne.” Kangi polelo Umwẽne ikukĩndilíla nkyẽne,
kangi ifĩndu fĩngi fyãboníke pa kĩsu.
46 Polelo uswe tukwisa ukusyãgánia, akãliko u mũndu
gwakulima umfu. “Polelo Kyãla alinkumpela u mũndu ukufuma
ku lufũmbi lwa kĩsu.” Yula ãli mũndu unkĩndáne. “Kãngi
Umwẽne alinkutũyilámo umbepo gwa bũmi mwa mwẽne, kangi
umwẽne alinkuya moyo gwa bũmi.”
47 U mũndu ugwãkwánda yula ãli nkifwani kya Kyãla, uyu
yo Mbepo. Yohani 4, ikuyoba, “Kyãla yo Mbepo, kangi abene
bãbo bikummwĩpúta Umwene bikufĩmbilisígwa ukummwĩpúta
Umwẽne mwa Mbepo na Mbwanaloli.” Loli Kyãla yo Mbepo.
Kangi u mũndu gwãkwánda, uyu Umwẽne ãpelíle, ãli mundu-
mbepo, kangi umwẽne ãli mu kifwãni kangi mbufwãnefwãne
bwa Kyãla.
48 Kangi polelo Umwẽne alinkumbíka u mũndu uyu mu
mbili, kangi u mũndu ãgwĩle. Popãpo polelo Kyãla alinkwĩsa
pãsi nukuya nkifwáni kya mũndu, ukuti Umwẽne abagíle
ukutabula umũndu ungwãno yula. Ako ko kapãngo kanaloliloli
ka Nongwainunu, ku bwãngu—ku bwãngu ubwĩnogonélo.

49 Lilino, Kyãla, mu fyĩnja maelifu ntãndàtu, ãbyẽle imbeyu
syõsya inoge isi, pamo Umwẽne ãyobíle i Lisyu Lyãke. “Ikyẽne
kisakuyaga injila iyi. Ugu umpiki gwisakuga. Iki kisakuyaga.”
Kilikyõsa kyãli kipelelesye. Ikyẽne kyãli itolo kinunu. Kangi
Umwẽne alinkulagíla yiliyõsa ya mbeyu sila ukuti isyẽne
syãbagíle ukuya, isyẽne syãbagíle ukwiyãndula syẽne ukwisa
ukuya fibyãle ifya luko luki ulwa bũmi ulu i Lisyu lya Kyãla
lyãyobíle mu fyẽne ukuti fibagíle ukuya. Linga ikyẽne gwãli
mpiki nsyũnguti, ikyẽne kyãyaga pakutwãla pãnja u nsyũnguti.
Linga ugwe gwãli nkoma, ugwẽne gwayaga pakutwãla pãnja u
nkóma.
50 Panongwa yakuti, u Mpeli ãtumíle itolo pãnja i Lisyu Lyake,
kangi i mbeyu Lisyu lyãli pala bo i mbeyu yanaloliloli yikãlimo
siku ukubũmbígwa. Kangi i Lisyu lyãbũmbíle i mbeyu.Muketile,
“Umwẽne ãtẽndíke i kĩsu ukufuma ku fĩndu ifi fikuboneka.”
Muketile, Umwẽne—Umwẽne ãtẽndíke i kĩsu ukwisila mu Lisyu
Lyãke. Kyãla ãyobíle kilikyõsa mu kuyapo.
51 Kangi ukuya Kyãla, u Mpeli, ikuyoba i fĩndu fyõsa mu
kuyapo, ikyẽne kyãbagíle ukuya kĩsu ikipelelesye. Ubwẽne
bwãli u—u ubuyo ubumogi. Ubwẽne bwali u—u paradiso yũyo
ugwanaloliloli apa pa kĩsu.
52 Lilino, ukuya, ubuyo bulibõsa bubagíle ukuya ni likúlumba
kubuyobumo. Ulwĩbũngáno ulu luli ni likúlumba, kangi
untu ugu guli nalyo ilikúlumba, kangi i kipãnga kili nalyo
ilikúlumba. Kãngi Kyãla ali nalyo ilikúlumba. Kangi bõpe u
buyo ubukulumba iki, ikĩsu iki uswe tukwitũgasyámo, ikyẽne
kili nalyo ilikúlumba. Kangi yõpe u Edeni unkulumba uyu ãli
nalyo ilikúlumba, kangi ilikúlumba lyãke lya nuntu ku ngũnda
gwa Edeni, pamo mwa Edeni, kubusõkél’ilisuba kwa ngũnda.
53 Kangi Kyãla alinkubĩka pa mwanya pa iki, ukulagíla
ikipeligwa Kyãke kyõsa ikikulumba apa pa kĩsu, u
mwanundumiana Gwãke nu nsĩngilígwa gwa mwanundumiana
Gwãke, Adamu na Eva.
54 Kyala ãli Tãta gwa Adamu. “Adamu ãli…mwanundumiana
gwa Kyala,” ukufwana na Masimbo. Umwene ãli
mwanundumiana gwa Kyãla.
55 Kangi Kyãla ãlimpelíle umwẽne umwĩnáke-ntũli, ukufuma
ku mbili gwãke mwẽne; lumo ulubãmbo ukufuma pamwanya
pa ndũmbúla yãke, ukuti umwẽne ãbagíle ukuya kifuki kwa
mwẽne, kangi ukumpeléla umwẽne umwĩnáke-ntũli. Umwẽne
akãli nalolilõli nkasi gwãke tãsi mma, kisitakukĩnda ukuti
umwẽne akãli nnyãmbála tãsi; Umwẽne akiyobile itolo ikyẽne.
Kangi apo po pãpo u lutamio lukwĩsa, Sẽtáno ãlimmwãgíle
umwẽne bo Adamu akãli. Popãpo, ilyẽne lyãli itolo Lisyu Lyãke
lyãyobíle.
56 Une nguyoboba ikyo, une ndikulõnda ukutãga akabalilo
kĩngi fiyo pa kyẽne. Lõli mwe bamo mwa umwe mubagíle

ukwisa ukuya bafuluganike panini, fiyofiyo bamo mwa
bãndu pamwanya nkati mu—ukufuma Kwĩtóngo, bikuboneka
bikukyãga iki kyakufuluganikana panini, pa Ndumi iyi une
ndinayo ukufuma kwa Kyãla umwĩsyúgu, ku bãndu, iyo
ukufwãna nu luyũngu lwa liyõka. Kangi une ngubũka ku kãya,
u Ntwa ikwĩtikísya, limomwamasiku aga, ku Jeffersonville. Une
ngulõnda kifuki indumi ya sala-ntãndàtu, nu kugolosya kyõsa
ikyo mõsa, muketile, ukuti ikyene kisakubĩkága mu bubũmbe
ukuti ugwe ukumanya iki uswe tukuyobela. Kangi ikyene yo
ISI SYO IKUTI U NTWA. Ikyẽne kyo itolo kyãbwanalõli mũmo
ikyẽne kyãyĩlíle akabalilo kãko Ikyẽne kyãlimbwéne u Kalumbu
gwĩtu Florence bo umwẽne akãli akasõkápo, ifyĩnja fingipo.
Muketile, Ubwẽne bo Bwanalóli. Kangi lilino, uswe…lumo
ikyene kitikupilikisígwa.
57 Linga umunduyumo ãbagíle ukwĩsa kwa une, ikindukimo
ikyãkukĩndána, une angali nguya mu luko lwa kusitakupilikisya
ikyẽne, nĩmwéne. Une angali ndikulõnda ukwagamo ubusobi
iki aligwẽsa ikuyoba. Uswe po fikuti tulinga londesyag’ubusobi
yumo nu nníne. Une ngaya ni nõngwa pa ikyo; une ngupãlisya
u Ntwa. Une ngemĩle ubutulwanongwa nu kusitakwĩtíka; lõli
nayumo umũndu pamwenepamwene mma, muketile, une—une
ndikubõmba. Uswe tuli—uswe tuli bakundwe na bãkalúmbu,
tukusukulika, uswe tukwĩsa kula kũko Kalumbu Florence ãlisíle
mmayolo kulubũnju, muketile. Umwene…Uswe—uswe twesa
tubagíle ukwĩsa injila iyo. Kangi ikyẽne kikaya bwĩgane bwãngu
uku—ukugela ukwãg’ubusóbi mu nkũndwe pamo kalũmbu uyu
akãbagíle ukwĩtikisánia na ugwe. Umma, kubutáli ikyẽne kiyẽge
ukufuma kwa une ukubõmba ikyo! Une ndikwĩnogóna ugwe
kwisakwãgapo i tepi yimo siku iyi une nãlinjobíle ingamu
ya yumo. Pãpo, une nĩpilike ikyo utubalílo twĩngi u mũndu
yula ãli nsóbi, lõli ikyo kyo pakati pa mwẽne na Kyãla.
Lõli iki kyo kisóbi, mu njila ya butulwanongwa kangi…
Kangi ukusitakupilikisánia utubalílo tumo bukaya nukuya
butulwanõngwa mma, ikyẽne kyo itolo kusitakupilikisánia kwa
bãndu. Kangi une—une ngwĩnogóna aligwẽsa gwa uswe ali nu
bwãbúke ukwĩyobéla twĩbéne ku bupilikisyo bwĩtu.
58 Lilino u Mpeli unkulumba uyu ãbĩkíle u mwanundumiana
Gwãke umpelígwa. Lilino, Adamu ãli mwanundumiana
umpeligwa Gwãke ugwãkwánda. Yeso ãli Mwanundumiana
Gwake umpãpígwe ntiga, muketile, Umwene ãpãpígwe ukwisila
mu nkikulu. Lõli Adamu ãfumíle kulakula ukutalula ukufuma
ku kiboko kya Kyãla, mu kipeligwa.
59 Lilino ilikulũmba, nu mwanundumiana Gwãke—Gwãke
kangi nu nsĩngiligwa gwa mwanundumiana Gwãke pamwanya
pa fyõsa, ikyẽne kyabonekága kipelelesye fiyo. Pala ãlipo u—
u nnyãmbala, u ntu gwa kyõsa kya ikyẽne, u mwanundumina
Gwãke Mwẽne nu nsĩngilígwa gwãke.
60 Kãngi imbeyu yiliyõsa yãli mbelelesye, i miposa, kangi i

misyũnguti, kangi i lĩsu, kangi i njúni, kangi i finyamana.
Kangi kilikyõsa kyãli mu lubãtíko ulupelelesye ni Lulagilo
lwa Kyãla, “Komma ukwãndúla ikipeligwa kyãko. Ukutwãla
pãnja ifya luko lwãke, imbeyu yiliyõsa! Unsyũnguti, komma
ugwe nasiku uyege nniongasígwe ukubuka ku mpiki gwa
mpãpaya.” Muketile? “Nkoma, komma ugwe uyege niongasígwe
ukubũka ku kindukimo ikĩngi. Lõli imbeyu yiliyõsa ukukõnga
uluko lwãke!” Kangi Umwẽne ãli—Umwẽne ãkẽtesísye ikyẽne
ukukĩnda ntubalilo.
61 Kangi Umwene ãyobíle i Lisyu. Kangi a Gãke amakulumba
a Maka agakupela gãbũmbíle ifĩndu ifi fyãtupukága, kangi
yõpe yu nnyãmbála nu nkĩkúlu. Kangi abẽne bãli go ntu
panongwa yakuti abẽne bãli…abẽne bãli bapamwanya ku
iluko syõsa isĩngi. Kangi Umwẽne ãbabĩkíle abẽne bõpe pãsi
pa lupãkísyo lwa kindu kilakila iki Umwẽne ãbĩkíle imipiki,
ifinyamána, na fyõsa bo ifyo: i Lisyu Lyãke. Ifyẽne filingisamo
siku, mu njila yiliyõsa, ukubongotola i Lisyu lila. Ifyẽne
fikufĩmbilisígwa ikwitũgásya Pala. “Komma nasiku ukwegako
kalikõsa ukufuma ku Lyẽne, pamo ukõngeléla kalikõsa ku
Lyẽne! Ugwe kufĩmbilisígwa ukuya nu bũmi ukwĩsíla mu Lisyu
ili.”
62 Kangi akabalilo kõsa ikipelígwa kila kyãbagíle ukuyako
bo lula, Kalumbu Shakarian ãngàli akabagíle ukufĩmbilisígwa
ukubũka ulubũnju ulu, akabalilo kõsa ikyẽne kyabagíle
ukusyãla lulalula, ubukabi ubukulumba bwa Kyãla! Ikyẽne kyo
iki uswe tukwĩtíka ukuti uswe tukubukãko ukugomokela kula.
Uswe tukubũkága ukugomokela ku kabuyo kala, ubuyo bulo.
63 Kũko ulubũnju lwa buhano-na-bubili bula, akabalilo kãko
Kyãla ãkẽtíle pa kyẽne kyõsa, kangi Umwẽne alinkuti, “Ikyẽne
kyo kinunu. Une—Une nsangalwíke ni kyẽne. Ena, Une—
Une—Une nhobwíke Une mbõmbíle ikyẽne. Kangi ikyẽne kyo
kyõsa kili pãsi pa bulagili. Kangi Une mbĩkíle ulusũbílo mwa
mwanundumiana Gwãngu nu nkasi gwãke, ukuti—ukuti abẽne
bisa (kutẽndéka abẽne ntu gwa kyõsa kya ikyẽne), ukuti abẽne
bisakukẽtésya pamwanya pa ikyẽne kyõsa nukukẽta ukuti
ikyẽne kyo kyõsa kinunu, ukuti kilikyõsa kisakutwãlága pãnja
ikya luko lwãke. Lilino umwẽne ali na maka ukubõmba ikyo.”
Kyãla akabalilo kala alinkuti, “Mulimõsa, linga ikyẽne kyo
kyõsa kinunu fiyo, kangi ikyẽne kikabagíla ukuya kindu kimo
ikĩngi, panongwa yakuti ubwẽne bo bwĩgáne Bwãngu Bwẽne.
Iyẽne yo njila Une ngulõndéla ikyẽne. Kangi Une nkiyobíle
ikyẽne injila yila, kangi a Masyu Gãngu gakitwẽle ikyẽne itolo
katikati injila Une nãkilõndelága ikyẽne. Kangi pala ikyene
kyo kilipo. Ikyene kyo kyõsa kinunu!” Popãpo i Bãngéli lyãtíle,
“Kyãla ãtũsísye ilisiku lya buhano na bubili, ukufuma ku
mbombo Syãke syõsa.”
64 Kangi kilikyõsa kili pãsi pa bulagili, ukutwãla panja
ikya luko lwãke. Lilino kumbukilága, “ukutwãla.” Akabalilo

kãko Umwẽne ãbĩkíle imbeyu nkĩsu, imbeyu yibagĩle ukusõka
pãnja na maka ga bũmi nkati mu yẽne, ukwãndúla iyẽne
ukufuma ku mbeyu ukubũka ku kimela, pamo kilikyõsa ikyẽne
kyo kili. Agãke amaka gakwãndula! Lilino, Kyãla ãbĩkíle
imbeyu nkati mula, ni fyakubagilila ukuti iyẽne yisakuyága
iki Umwẽne ãyobíle iyẽne yisakuyága. Kangi akabalilo kõsa
iyẽne yãlitũgésye mu buyabililo bwãke ubutalusye, iyẽne
yãbagíle ukuya itolo katikati iki Kyãla ãyobíle iyẽne yikuyága.
Iyẽne yãfĩmbilisigwága ukuya injila yila, panongwa yakuti
Umwẽne ãtẽndíke iyẽne injila yila, kangi ãtẽndíke unkolofwa.
Ukuti, kalikõsa kasyãlága mu nkolofwa Gwãke, mu bugoloke
Bwãke bwa Lisyu, akẽne kisafĩmbilisigwága ukutwãla pãnja
katikati ngati Lisyu Lyãke lyãyobíle akẽne kakubõmbága.
Akẽne kakabagíla ukusuganika ukufuma pala mma. Akẽne
kalimunkolofwa itolo katikati mbutalusye. Popãpo, na kilikyõsa
mu lusũbílo mwa mwanundumiana Gwãke Mwẽne, ukuti ikyẽne
kikuyága injila yila, polelo Kyãla alinkuti, “Ikyene kyo kyõsa
kinunu, popãpo une itolo ngutũsyága. Kangi yiliyosa ya mbeyu
sila yili na maka mu yẽne, ikwĩyãndúla yẽne ukubuka mu
luko ulu Une ngunyonywa iyẽne ukuya. Ikyo kyo iki iyẽne
yikufĩmbilisígwa ukuya, panongwa yakuti Une njipẽle imbeyu
yiliyõsa amaka gãkwãndulíla, ukutẽndéka ukufuma ku yẽne, mu
fyãkubagilíla fyãke lilino ukutẽndéka ukufuma ku yẽne katikati
iki Une ngulõnda iyẽne ukuya.”
65 Kyãla akasanukamo siku. Itolo yulayula umwĩsyúgu
mũmo Umwẽne ãyĩlíle akabalilo kala! Kyãla asisimikísye
ukubõmba ikindukimo. Umwẽne isakubõmba ikyẽne. Nakimo
kisakummwĩmíka Umwẽne. Umwẽne isakubõmba ikyẽne!
66 Lilino ukufuma pãpo ikyẽne kyo kyõsa kili kanunu
fiyo kangi kibãtikígwe mu lubãtiko, Kyãla alinkwipilika
nsisimikisye lilino ukuti iki kikuyága mõsa kinunu, kangi
polelo, akabalilo kãkoUmwẽne ãbõmbíle, polelo mula alinkwĩsa
undugu. Une nguyaga pa…Kyãla ãpẽle a maka ukwãndúla.
Kangi une ngumbilikilága umwĩnítu uyu, na maka komma
uku—uku péla kangi, lõli une ngu…Umwẽne ãli na maka
ukuniõngásya, komma ukwãndúla; lõli ukuniõngásya. Lilino,
kalikõsa kaniõngasígwe kẽgígwe ukufuma kububũmbígwe
ubwapabwãndilo, kilipo ikindukimo kiyĩle nukuya kisobi ni
kyẽne.
67 Ifyĩnja fimo iyolo, ndi pakukẽtésya, ngufyukila ukukĩnda
mmigũnda gya filombe, une mbagíle ukwinogóna isya, lwãlipo
ulusãmba lyapũtígwe ukufuma mu mpiki, kangi lwãgwilíle
pamwanya pa libuba lya kilombe. Kangi ilibuba lila lyãgẽlága
mbununu bwãke fiyo ukusumukila mmwanya ukugolaka ngati
mũmo ilyẽne lyãbagílíle ukuya, lõli ilyẽne lyaniõngasígwe
panongwa yakuti ikindukimo kyãboníke. Kangi akapiki
kãlambaléle pamwanya pa lyẽne.
68 Polelo uswe tukwaga ulusãngani lwandisu mu ngũnda. Ulu,

mwe bingi ba umwe banyãmbála apa, kangi bamo mwa umwe
bakĩkúlu…linga umwe mukufumila ku Kentucky. Abakĩkúlu
bikubõmbéla ilikũmbúlu kula lulalula bo banyãmbála, bikusõka
panja mu ngũnda ni—ni likũmbúlu, uswe tukulibilikíla
likũmbúlu lya likosi-lya-lisekwa, nukutipula u—ulusãngáni
mõsa. Kabuno, linga ugwe ukãsõsisyémo ulusãngáni mula,
kũko ikilõmbe kyãli mbubãmbe, bo ulu, polelo ulusãngáni
lula lwãbãgíle ukufikila, ukukamandania ikilombe kila, nu
kwĩniémba lwẽne ukusyũngutíla panandipanandi, kimyẽmye
fiyo, nubukomu fiyo, ukuti ugwe kutoligwaga nukukẽta
ukuti ulwẽne lukuniémba. Kangi kubumalikisyo ulwẽne
lukwĩsa ukuya lwamakako kangi lwamakako, kangi ulwẽne
lukukwãbania ikilombe kila mpaka ikyẽne kikuniõngasígwa.
Ukukwãba ikyẽne kubwa kukyẽne, lukuniémba ikyẽne
ukusyũngutíla umpesa gwãke gwẽne; ukukiniõngásya ikyẽne
ukufuma ku iki ikyẽne kyãli, ukubũka ku kindukimo ikĩngi. Lõli
ikyẽne kyo kilombe, lõli ikyẽne kyo kilombe ikiniõngasígwe.
69 Kangi uswe tuli twẽsa tukãli mu kifwãni kya Kyãla. Lõli
bamo bo baniõngasígwe fiyo, ukuya banabalumiana ba Kyãla,
ukuti bikwẽnda ukulekana ni Lisyu Lyãke kangi ku njila iyi—
iyi Umwẽne ãtubĩkilémo uswe nukutupa uswe ukwẽndámo.
Ukubĩka ikindukimo, ikĩsu kikuniõngásya uswe ukufuma ku
njila yila, kikutukwãbila uswe kifuki ni kyẽne, kangi ukusõkamo
ukufuma mula mbugoloke, akafinye akayila aka Umwẽne
ãtubyẽlémo, ukuya banabalumiana kangi banabalĩndwána ba
Kyãla. Ubutulwanongwa bubõmbíle ikindu ikibibi iki ku
banabalumiana kangi banabalĩndwána ba Kyãla.
70 U nniõngási! Une mmenye iki kikuboneka ukuya tutigi
kihesya ukuyoba ikya ikyẽnemu njila iyi, “uku—uku niõngásya,”
lõli ikyo kyo iki umwẽne ãli; umwẽne ãniõngésye, pamo
ukusyũmbutúsya. Ukuniõngasya kokuti “ukusanusya mõsa,
ukutẽndéka ikindukimo ikikĩndáne.” Kangi ukuniõngasigwa
kyo kĩndu kimokyẽne, ukuti ikyẽne kyo kyãndulígwe mõsa
kangi kiniõngasígwe, kangi “kitẽndekígwe mu njila iyĩngi.” Lõli
ikyẽne kyo kikãli mbeyu yilayila, lõli iyẽne yiniõngasígwe.
71 Lilino uswe tukwãga ukuti unniõngási uyu yõpe ãli nabo
ubwĩngi bwa kabalilo bulabula, ukuniõngasya, bo mũmo ãli
nabo ukwãndúla. Lilino umwẽne ãbyẽle imbeyu yãke, pamo,
akãbyẽlémo siku imbeyu yãke, umwẽne…mu ngũnda gwa
Edeni. Ukufuma akabalilo kala, umwẽne ayĩle ni fyĩnja maelifu
ntãndàtu ifyakuniõngásya i Mbeyu ya Kyãla, i Lisyu lya
Kyãla; ukuniõngásya Ilyẽne, ukulitẽndéka Ilyẽne kindukimo
ikikĩndáne; akabalilo kãko umwẽne…akabalilo kakwãnda aka
Eva ãpilikísye ku mwẽne, nukwikabíla mwẽne itolo ilisyu
limolyẽne ilinĩni.
72 Kumbukilága, ikyãkwánda Sẽtáno ãlyãndísye i Lisimbo
lila itolo nubwapabwélu mũmo ilyẽne lyãbagíle ukuya, “Kyãla
ayobíle ukuti, ‘Ngimba umwe mulingĩsámo ukulya ikya mpiki

guligõsa mu ngũnda gwa Edeni’?” Muketile? “Ngimba umwe
mutisakulyamo mma ukufuma mu mpiki guligõsa?”
73 Kangi kumbukilaga, Eva ãtile, “Ena, uswe tubagíle ukulya
ikya mpiki guligõsa; lõli u mpiki ugu guli pakati pa ngũnda,
uswe tulingapalamasyága nukupalamasya ugwẽne mma.” Lilino
nkẽtésya umwẽne, mu ndumi yãke, biõndola i Lisyu lila itolo
panini panandi. Mu kuyoba…Eva alinkuti, “Kabuno Kyãla
ãyobíle, ukuti, linga uswe tukubõmba iki, ilisiku lila uswe
‘tukufwa.’”
74 Umwene alinkuti, “O, naloliloli umwe mutikufwága mma.”
Muketile, umwẽne ãli u—u nnyãmbála, umwẽne alinkuti,
“Umwe—umwe—umwe bomba iki lilino. Kangi, umwe—umwe
uli—umwe uli nu luko lumo ulwa bandu abasitakumanya. Umwe,
naloliloli, mukafimanya ifindu fyõsa mma. Lõli linga umwe
mukulyaga itolo ikya iki, polelo umwe mwisakuyaga na mahala,
umwe mwisakuyaga nu bumanyi. Umwe mwisakukĩndanisyága
ubutalusi ukufuma ku busobi kangi ukuya bo bãkyãla, umwe,
linga umwe mwisakulilanila itolo isya mahala isi une ndinasyo.
Une mmenye, lõli umwe mukamanya.”
75 Iki, ikyẽne kyo kili kanunu ukuya nago amahala. Lõli
linga amahala gikukĩndána, linga amahala gakaya mahala
matalusye ukufuma kwa Kyãla, amahano Gabunyakyãla,
kangi nukuya mahala ga kipeligwa; une ndikupãsya bo
bwĩngi buki sayansi uswe tuli nabo, kangi kilikyõsa-
ukõngeléla, pamo ubumang’anyi, ikyẽne kyo kya mõhési. Une
ngwisakusisimikisyága ikyẽne kwa umwe, u Ntwa itikisyége,
mu mmaniti manini. Ikyẽne kyo kya mõhési.
76 Ubwĩgufu bo bwamõhési. Unemmalíle itolo ukulũmbilíla pa
ikyo. U lwĩho lõsa nkĩsu, amaka gõsa ga sayansi, kangi kilikyõsa,
kyo kya mõhési. Iyẽne yo nongwainunu yãke iyi umwẽne
alũmbilíle, iya bumanyi, mu ngũnda gwa Edeni. Kangi umwẽne
ẽgíle amahala gala, ubumanyi ubuniõngasígwe, ukulwãna ni
Lisyu nu bwĩgáne nu lubãtíko lwa Kyãla. Kangi lilino umwẽne
ãli ni fyĩnja maelifu ntãndàtu ukubõmba itolo katikati iki Kyãla
ãbõmbíle, mwẽne mu njila yabuniongafu, nukwẽga ubwingi
bulabula ubwa kabalilo ukutwãla Edeni gwãke mwẽne nkati.
Lilino umwẽne ali nagwe Edeni yumo apa pa kĩsu, kangi
ikyẽne kĩswĩle na mahala, bumanyi. Yila yãli yo nongwainunu
yãke ku bwãndilo, bumanyi, mahala, sayansi. Nasiku Kyãla
ãpakikisyémo ku fya luko ulo. Kangi une—une ngulõnda umwe
ukukẽtésya i miniti. Umwẽne ãbõmbíle iki, kangi panongwa
yakuti umwẽne ãli nnyãmbála gwa mahala gãkĩsu.
77 Lilino, ikyene kikafu ukuyoba ikyo. Ikyẽne kyo, ikyẽne
kyo kikafu fiyo, panongwa yakuti ukuyoba ku bãndu aba
bikwĩpilíka mu njila yilayila bo mũmo une ngwĩpilikíla,
kangi mu njila une njĩlémo ku fyĩnja fĩngi. Lõli ukufuma
ku bwĩgúle bwa i Fungilo Ihano-na-ibili sila, isya Bãndúmi

bala itolo kumbenu kwa kyãmba kwisílya, Ili lisíle ukuya i
Bũku lipya. Ikyẽne kyo findu ifi fifĩsígwe, fikusetuligwa mũmo
Kyãla ãfĩngíle kwa Busetuli bwa 10, Umwene ikubõmbága
ikyene. Kangi uswe twe bãndu balusako aba Kyãla asalíle,
ukufuma nkĩsu, ukuti uswe tubagíle ukukẽta nukupilikisya
ifĩndu ifi; iki kikaya lĩnogóno limo ilyakubutĩtu, ilyambili
ilya mũndu yumo ikugela ukwãta ikyẽne itolo. Ilyẽne lyo
Lisyu lya Kyãla libonesígwe, lisisimikisígwe, ukuti Ilyẽne lyo
litalusye. Lisisimikisígwe, komma ukwĩsíla mwa sayansi; lõli
ukwĩsíla mwa Kyãla, ukuti Ilyẽne lyo litalusye. Kyala, bo
une njobile mu ndumi yimo, Kyala atikulondigwa yumo mma
ukuti alinganiege Ilisyu Lyake. Umwene yo Ndĩngáni gwa Yũyo
Mwẽne. Umwẽne ikuyoba ikyẽne kikubonekága, kangi ikyẽne
kikuboneka. Iki kyo, Umwẽne—Umwẽne ikusisimikisya ikyẽne,
ikyo kikulĩngánia ikyẽne.
78 Ifyĩnja finãndi iyolopu akabalilo kãko, uswe twe bãndu ba
kipentekosti, akabalilo kãko i—i fipãnga ifĩngi fyãtubũlíle uswe
ukuti uswe twãli “balemafu,” uswe “tukãbagíle mma, u Mbepo
Mwĩkémo ãli kĩndu kyaiyolo.” Lõli uswe tukusyãgánia ukuti
ulufĩngo lwa Kyãla lwãli kwa aligwẽsa yũyo ikwĩgána, kangi
lilino uswe tumẽnye ikikĩndáne. Muketile, kangi ikyo kyo itolo
panandi panandi, ikindu iki kigwĩke.
79 Kangi lilino Umwẽne ãfĩngíle ukuti ifyãkubutĩtu ifi
fyãfisígwe mu sila, mu ngulilo sya fipãnga syõsa sila,
fisakusetulilwága kulakula kũsúlo kwa kabalilo. Kangi
Umwẽne ukutwĩtikísya uswe ukumanya lilino. Uswe tuli
kũsúlo kwa kabalilo. Uswe tuli apa lilino.
80 Lilino, Sẽtáno yo mwãti gwa bwigufu. Umwẽne yo mwãti
gwa sayansi. Umwẽne yo mwãti gwa bumanyi.

Ugwe kuyoba, “Ngimba isi syabwanaloli?”
81 Syosa silikanunu, unko uswe tubale mu Lisyu lya Kyala
lilino, Bwandilo 4, kangi unko uswe tugomokele kangi itolo
ukukẽta pa miniti limo. Une mmenye une mbagíle…linga une
ngwẽga akabalilo katali, NkundweCarl lumo isakumbũlága une.
Lõli, Bwãndilo, untu gwa 4, kangi amanandi ga 16, likukĩndilíla
ukutubũla apa, mbwãndílo, iki Kyãla ãbõmbíle, ukuti abĩke
ikigune pa nnyãmbála nu nkĩkúlu, kangi fyõsa ifi abẽne bayaga
pakubõmba; kangi komma ikigune pa bẽne, lõli ukubabũla
abẽne iki kyãyága pakuboneka, kangi ukuguna ikĩsu panongwa
ya Adamu. Kangi uswe tukusyãgánia apa lilino, ukuti Eva ãli na
bãmbasa babili. Kangi yumo mwa bẽne ãli gwa Sẽtáno, kangi
yumo mwa bẽne ãli gwa Kyãla.

Lilino ugwe kuyoba, “Uu-o! Umma. Lilino, Nkundwe
Branham!”
82 Itolo i miniti. Ugwe nyãgíla une i Lisimbo limolyẽne
palipõsa, ili likuyoba ukuti Kaini ãli mwãnundumiána gwa

Adamu. Une nisakunãngísya ugwe mu Lisimbo kũko Ilyẽne
likuyoba, “Kaini ãli gwa umbĩbi yula,” komma Adamu.
83 Lilino kẽtésya akabalilo kãko umwẽne ãli ni kifuba apa.
Uswe tukwãnda pa ntu gwa 4, ikyãkwánda.

Kangi Adamu alinkummanya…unkasi gwake; kangi
umwene alinkuya ni kifuba, kangi alinkupãpa Kaini,
kangi alinkuti, Une ngabile…umwene ãyobíle lilino,
Une ngabile u mwanundumiána ukufuma kwa NTWA.

84 Momũmo, ikyẽne kyafĩmbilisígwága ukuya. Kali lĩnga
ikyẽne ãli ndogwe pamo kilikyõsa, ikyẽne kyãfĩmbilisigwága
ukufumila kwa Kyãla, muketile, panongwa yakuti iyo yo
mbeyu Yãke, ulwene lo lulagílo lwa mbeyu Yãke, ikyẽne
kikufĩmbilisígwa ukutwãla pãnja kali iyẽne yo mbeyu
imbwapulígwe, mbeyu iniõngasígwe, pamo kilikyõsa ikyẽne kyo
kili. Ikyẽne kikufĩmbilisígwa ukutwãla pãnja, mulimõsa. Ikyẽne
kyo bulagili Bwãke.

Kangi umwẽne alinkupãpa kãngi unkundwe gwãke
Abelo.

85 Kukãliko ukummanya umwẽne kangi mma. Adamu
ãlimmenye unkasi gwãke, kangi umwẽne alinkupãpa Kaini
kangi ukõngelelápo alinkupãpa Abelo, abambasa. Sẽtáno ãli
palikimo nu mwẽne ulubũnju lula, Adamu pamusi pala.
86 Umwe muketile ukũmana ukunywãmu mfinyũzi apa,
une ngwĩtika, mu Tucson lilino, isya nkĩkúlu yula ikutwãla
pãnja u mwãna ugwalãngi nu mwãna u mwẽlu, pakabalilo
kamokẽne. Umwẽne ãlitũgésye nu ndume gwãke ulubũnju
lula, kangi u nnyãmbála yula pamusi pala. Kangi u nnyãmbála
isakupakikisyága isya…unnyãmbála umwẽlu alinkuti umwẽne
ikukupãkisyága umwãna gwãke mwẽne, lõli unnyãmbála
gwalãngi ikufĩmbilisigwága ukupãkisya isya gwãke mwẽne.
Muketile? Une mmenye ukuti, mu kutẽlesánia kwa mbwa na
fyosa bo ifyo, ikyẽne naloliloli kisakuyaga, linga ikyẽne kyo mu
sala innini ukufuma apo. Iki kikusisimikisya ikyẽne.
87 Lilino ukunãngisya kũko ubwĩgúfu bufumiléko lilino unko
uswe tubale mwa Bwandilo pa bwa apa, mu ntu gwa 4 gwa
Bwandilo kangi, nu muketile kũko. Amanandi ga 16.

Kangi u Kaini alinkubũka ukufuma kukuyapo kwa
Kyãla, nukwakwĩtũgásya ku kĩsu kya Nod, pa lubafu
lwa busõkelolisuba lwa Edeni.
Kangi Kaini alinkummanya unkasi gwãke; kangi

umwẽne alinkuya ni kifuba, nukupãpa Enoki: kangi
umwẽne alinkuyẽnga akãya, kangi alinkubilikila
ingamu ya kãya, ukufuma…mwanundumiána gwãke,
Enoki.

88 Ubwĩgúfu bulinkwãnda. Dokotala Scofield, apa
mu i Bãngéli lyãngu lya Scofield, ilyẽne likuyoba, “U

bwĩgúfu bwãkwánda.” Kẽtésya, polelo umwẽne alinkupãpa
abanabalumiána, kangi abẽne balinkutẽndekága amalõnge na
kĩmbílo. Unkõnge yumo alinkupãpa abãnabalumiãna, kangi
umwẽne ukubõmba ifĩndu ifĩngi, ifiswĩgo, ukuyẽnga utwãya,
kangi—kangi ukutẽndéka ifyõmbo fwa mukuba, nu luko lõsa
lwa fĩndu. Muketile, ikyo kyo iki umwẽne ãbõmbíle, ukwĩsa
ukuya bwĩgúfu bwãkwánda, ubu bwãli Bwakikaini. Umwene
abombile ikindu kilakila ukusuluka mu ngulilo.
89 Lilino unko uswe tufike kula ni linandi lwa 25, nukukẽtésya
iki ilisímbo ilikõnge lyãli.

Kangi Adamu alinkummanya unkasi gwãke kãngi,
lilino, kangi umwẽne alinkupãpa umwanundumiana,
kangi alinkumbilikila ingamu yãke Seti: Kabuno Kyãla,
alinkuyoba umwẽne, abõmbíle abĩkilépo pa une imbeyu
iyĩngi mbuyo bwa Abelo yũyo Kaini ãgogíle.
Kangi Seti…Kangi kwa Seti, ku mwẽne kõpe

kulinkupãpígwa u mwanundumiana; kangi umwẽne
alinkumbilikila ingamu yãke Enosi: kangi polelo
balinkwãnda abãndu ukubilikila pa ngamu ya NTWA
(ukufuma ku lubafu lwa Seti, komma ku lubafu lwa
Kaini).

90 Muketile, ikyamahala ikinywãmu iki twẽsa tukwĩbanilíláko!
Ngimba ikikomyunisti kyo fiku umwĩsyúgu, ngimba u kyãla
gwãbo yo fiki? Ikyẽne kyo kyamahala, sayansi. Ngimba uswe
tukubõmba fiki, mulimõsa? Ngimba ko kũgu kũko uswe
tukwitũgala? Inogona amasyu aga umwĩsyúgu.
91 Lilino umwẽne ali nu luko lwãke ulwa Edeni, Sẽtáno
ali lilino. Mu fyĩnja maelifu ntãndàtu ifi, umwẽne abũmbíle
(komma ukupela), lõli, aniongẽsye ikĩsu kyõsa ikya Kyãla,
ifipeligwa Fyãke, ifinyamana, ukupãpisania, ukupãpikana;
imipiki, ifimela, ubũndu; kõpe ku bwĩpúti, i Bãngéli, ikipãnga;
mpaka umwẽne iyãgíle mwẽne ungũnda umfwãne ugwa Edeni,
ugwa sayansi, kilikyõsa kikwẽnda ukwĩsíla mu sayansi. Amagali
gĩtu, kilikyõsa iki uswe tuli nakyo, kyãpĩgwe kwa uswe na
sayansi, iki umũndu abõmbíle. Kangi umwẽne amwãgíle Edeni
gwãke unkulumba apa; ukusisimikísya i Ndumi yo yãnkabalilo,
ukusisimikísya ukuti ikyẽne kyo kikaya ngulilo yimo iyĩngi
lõli Busetuli 10! Kẽta ukupãpikana umwĩsyúgu, ukutẽndeka
ikinunupo, pamo, ikimogipo, komma ikinunupo. Kẽta abãna
abanini umwĩsyúgu.
92 Une nãlintwẽle umwanundĩndwána gwãngu ku
ngangagwamĩno, mmayolo, kangi umwẽne alinkuti amĩno
gãke gãniongalága. U nkũndwe pãsi mula mu Tucson, Nkũndwe
Norman, ãli nu mwana gwãke undĩndwána unnini, kangi amĩno
gãke gabyondokelága pãnja. Kangi u ngangagwamĩno ikuyoba
ikuti lululu ulu, umwẽne ikwĩtíka, ukuti lumo ntubalilo utu
tukwĩsa, ukuti abãndu bisakupãpigwága, amĩno gikumela mu

njila yiliyõsa. Ikyẽne kyo kyãkulya iki uswe tukulya, kyãkúlya
ikipãpikane.
93 Ngimba umwe mubalíle Reader’s Digest, umwẽsi ugu
gwãkĩndága, isya Billy Graham, undũmbilíli ungĩndikígwa?
Ngimba umwe mukumpilikísya umwẽne? Une ngummwĩputíla
umwẽne lilino ukukĩnda akabalilo kõsa. Akabalilo kãko
umwẽne ãyobága ku bala abasyumbutusya kõlála, na bõsa
bo abo, ikilo kimo, ukukilãmbalíka ikyẽne pa bapũti.
Ikindukimo kibonike ku mwẽne. Limo mwa masiku aga,
une ngusũbúla umwẽne ikukẽtága ubwĩmílo bwãke pãpo
umwẽne alipo, kẽtésya, lilino ikubilikila ukufumila ku Sodomu,
akãya akaniongasígwe kala. Kangi lilino kẽtésya iki mu
Reader’s Digest, Billy isile ukuya monywa fiyo mpaka umwẽne
alinkutoligwa nukuya ni ngomano. Kangi abẽne bãlimbũlíle
umwẽne umwẽne ãfĩmbilisigwága ukubopabopa, ukubõmba
ilijãndo, na fyõsa bo ifyo. Popãpo umwẽne ikubopabopa i mailo
ilisiku lyõsa, une ngusũbíla iyẽne yo yĩyo, pamo ikindukimo,
ukwẽgapo ilijãndo.
94 Umũndu abolíle. Uluko lwa bũndu lõsa lubwãpulígwe.
Kilikyõsa kili bo mũmo ikyẽne kyãyĩlíle bo gukãli umõgésyo.
Ikyẽne kyo kyõsa kisyũmbutulígwe, ukusyumbutusánia,
ukukĩndána ukufuma mbubãmbe ubugolofu ubu Kyãla ãbyẽle
ifyẽne mula. Ubutulwanongwa, ukwisila mu sayansi nu busyóbi,
buniõngésye uluko lõsa lwa bũndu.
95 Ngimba umwe mubalíle kangi akapãngo ka pãsi itolo kala,
mũmo akẽne kãtíle, “Mmasiku aga, ukuti abalĩndwána banini
na balumiána bali mbukusi bwãbo ubwapakatikati, ukufwana
nu bubũmbe bwamumbili, pakati pa fyĩnja malongo mabili na
malongo-mabili-na-fihano mbukusi”? Inogona isya ikyene.
96 Mukukẽta kwa minogono ikilo kimo, une nãsõswíle
undĩndwána unkusi fyĩnja malongo-mabili-na-fibili, ali
ngolombe, ndinkumbilikíla umwẽne pabwelu. Kangi ikyo
kyo iki ungãnga gwãke ãlimbũlíle umwẽne.
97 Muketile, ulwẽne lugwĩle, lõnangíke, lulõngolíle-ku-gehena
luko lwa bubole. Une mmenye ikyo kikupilikígwa kikaya
kyalwĩho, lõli ikyẽne kyo Kyalibãngélli, muketile, ukuti ikyẽne
kyo kyabwanalõli; kangi u luko ulu ulu uswe tukwĩtũgalámo,
ingulilo ya bãndu iyi.
98 Lilino kẽtésya umwĩsyúgu, ukupãpisánia ing’ombe,
ukupãpisánia ifimela; kangi sayansi ikwisa itolo ukugomokela
ukusyumbutuka, i sayansi yilayila iyi yikubõmba ikyẽne,
yikuyoba, “Ikyo kyo iki kikõnánga u luko lõsa lwa bũndu.”
Ugwe bala ikyẽne mũmo une ngubõmbéla. Ena, ngimba nongwa
ya fiki abẽne batikwĩmíka ikyẽne? Iyẽne yo nongwa yakuti
abẽne bakabagíla ukukyĩmíka ikyẽne. Lisyu kya Kyãla liyobíle
ikyẽne kikuyága injila yila. Lõli linga abẽne bikwĩnogóna ku
miniti yimoyẽne, abẽne bo fyõmbo, bo yu Yudasi Gwamusikario,

ukubĩka katikati ikĩndu iki Kyãla ãyobíle kikubonekága. Ikyẽne
kikubõmba ikyẽne katikati pa lwãlo lwãbo ulwa sayansi.
99 Ukwĩsíla mu bufukulefukule bwasayansi, mu butẽndéko
bulabula umwẽne asyõbíle Eva, umwẽne kãngi asyõbíle
ikipãnga, iki kula Eva ãli kyo kyãkwĩmilíla. Lilino, lilino
Adamu i kyãkwĩmilíla kula kãngi, pamo Eva, ndigi, ugwa
kipãnga, kẽtésya iki ikyẽne kyãbõmbíle. Ukwĩsíla mu kwẽmbéla
kwa bumanyi, umwẽne ikuyõnga ukukilania u mpaka pakati
pa butalúsye nu busóbi, ukwĩsíla mu kupilikíla ubuniõngafu
bwa Sẽtáno, pamo ubuniongasye, bwa Lisyu ilyapabwãndílo lya
Kyãla.
100 Kangi lilino ifipãnga umwĩsyúgu fisile ukuya finiõngasígwe.
Lilino une ndikuyoba isya bãndu, pabẽnepabẽne. Une nguyõba
isya kĩsu kya kipãnga. Kimo kiniõngasígwe injila yimo, kangi
kimo kiniõngasígwe mu yĩngi, kangi, ukwĩsíla mu sayansi. Mu
luko lulalula ulu umwẽne ãbõmbíle. Umwẽne abõmbíle indĩlisyo
syãke, Sẽtáno abõmbíle, isya Yesaya 14:12.
101 Uswe tulĩbalága akabalilo kanini. Mwa Buku gwa Yesaya,
unko uswe twande pa ntu gwa 14, amanandi ga 12.

Mũmo ugwe ugwĩlíle ukufuma ku mwanya, O
Lusifala, mwanundumyana ugwa lubunju! mũmo ugwe
ugwĩsígwe pãsi ku mfu, gwe gwãtẽndíke ubõnywa ku
fikolo!

Uyu yo Yesaya ikumbona umwẽne mu mboniboni, muketile,
mu ngulilo iyi yikwĩsága.

Kabuno ugwe uyobile mu ndũmbúla yãko, une
nisakufyũkága kumwanya, une nguya pakufyũsya
ikikota kyãngu pamwanya pa ndõndwa sya Kyãla:
une nisakwĩtũgásya nĩne pamwanya pa kyãmba kya
kilũndílo…imbafu ku kulũlu:

102 Ulubĩngilílo lwa Sẽtáno, ukufuma ku Edeni, kwãli ko
kutẽndéka u Edeni gwãke mwẽne gwãmwẽne; nukwĩfyúsya
mwẽne pamwanya, ukuti indondwa sya Kyãla sibagíle
ukummwĩpúta umwẽne, abãnabalumiána babagíle
ukummwĩpúta umwẽne. Kangi umwẽne nalõlilõli abõmbíle
ikyẽne lilino, kangi akabalilo kãko umwẽne abõmbíle iki
nukukitwãla ikyẽne nkati nkipãnga. Iki, une ndikubũkága
mbusolofu. Aligwẽsa gwa umwe mukupilikisya amatepi
gala mumẽnye isya ikyẽne. Iyo—iyo yo katikati sala uswe
tukwĩtugalamo, kangi ikyẽne yo Sẽtáno uyu abõmbíle
ikyẽne ukwĩsíla mu mbãtiko syabumanyili, ikyakufwãna
ikinunupo, ikinunupo iki, ikinunupo kila. Kangi kisita
kumanya, akabalilo kõsa, abẽne bikwẽnda itolo ukutalula
nkati mbufwe. Bagogígw’amaso, bikulõngosya abafwamaso,
abalõngósi abafwamaso aba fikolo, abalõngósi abafwamaso
ba sayansi, abalõngósi abafwamaso aba kipãnga, abafwamaso

ukulõngosya abafwamaso. Yeso ãyobíle, “Baleka abẽne pabẽne,
abẽne bõsa-babili bisakugwĩla nkibwína.”
103 Apa kẽtésya uluko lwa ba Edeni babili kifuki fiyo
fikwẽgelelána palikimo, mpaka kifuki ukusyõba balabala a
Basalígwa. Matai 24:24 ukuti ukwene kwisakuyilaga mu njila
yila. Lõli une ngulõnda uswe ukwĩma pa tubalilo tunini
nukwĩnogonela aba Edeni babili aba, kangi ikĩndu kimokyẽne
fiyofiyo, mũmo i Bãngéli likutubũlíla uswe ukuti i Lisyu lya
Kyãla nalõli lyatwẽle u Edeni yula, kangi mũmo i Lisyu lyaKyãla
likutusokela uswe ukuti u Edeni uyũngi abãgíle ukuti ikwĩsága.
104 Lilino, uswe ukongelelápo tumẽnye ukuti apẽne
pikufĩmbilisígwa ukuyapo Edeni uyũngi, linga uswe tubagíle
kãngi ukupilikisya ku nsololi, Pauli, mu Batesaloniki Gwakibili
untu gwa 2. Unembagíle ukubala Ilyẽne linga umwemukulõnda.

Umwẽne yũyo ikwĩfyúsa mwẽne; ilisiku lila
litisa kwĩsa, ilya Ntwa, mpaka unnyãmbála gwa
butulwanongwa yula ayége nsetuligwe,…
…umwẽne yũyo ikwitũgásya mu tempeli ya

Kyãla, ikwĩfyúsya mwẽne pamwanya pa kyõsa iki
kikubilikígwa Kyãla, ukuti umwẽne ngati Kyãla
ikwĩpũtígwa ngati Kyãla.

105 Inogona isya ikyo! Lilino Yesaya 14, u nsololi ãyobíle ukuti
umwẽne ãlimbwéne “Lisifala, mu ndũmbúla yãke,” ukwĩsíla mu
mboniboni pãsi pa bupũtígwe bwa Kyãla, “ikuyoba umwẽne
ikubõmbága ikyo.” Mwa Yesaya, ifyĩnja ba mia lwẽle bo akĩsa
Pauli, pamo kifuki ifyo.
106 Lilino apa, ifyĩnja ba mia lwẽle kunkyẽni, Pauli ikumbona
umwẽne, ikwĩsa ku bwĩmilo bwãke. Kẽta, ikyẽne kikubũkíla ku
ntu, Edeni gwãke; u Edeni gwãke gwasayansi, ni kĩsu kyãke
ikyasayansi, ni kipãnga-nsĩngilígwa kyasayansi kyãke, fyõsa
pãsi pa—pa lisyu lya “bumanyi,” amaseminale amakalumba,
amadigri amakulumba, imbãtíko syabumanyili.
107 Pilikisya, nkũndwe, kalũmbu, aligwẽsa gwa uswe
isakwẽndága unsebwe gula ugu Florence ãlyẽndilémo. Une
ngubalãlúsya umwe, mu Ngamu ya Yeso, ukwinogonela Iki.
Komma ikunyĩnogonéla une. Une nu nkũndwe gwĩnu. Ikyo—
ikyo kikaya ikyẽne. Inogonéla i Lisyu ili une nguyobelápo, isya
i Bãngéli lya Kyãla. Kangi kẽta ukukĩndilíla, nubupelelesye
lisisimikisígwe mu Lisyu lya Kyãla Lyẽne, mu ngulilo uswe
tukwĩtũgalámo, kũko uswe tuliko.
108 Imbãtiko isi syo nalõlilõli ndwananakristi, mu syẽne.
Lilino, umwẽne ikufĩmbilisígwa ukuya nagwe Edeni yumo,
umwẽne ãyobíle umwẽne ikubõmbága ikyẽne. Apa lilipo i
Lisyu ilipepe ilya Kyãla likuyoba umwẽne ikubõmbága ikyẽne,
kangi apa uswe tukukẽta papapa mõsa kangi tukumbona
umwẽne ikubõmba ikyẽne. Umwẽne abõmbíle ikyẽne nu
nsĩngilígwa gwãke ugwamahala, gwasayansi, gwakipãnga-

kipãgúke. Umwẽne ikuyaga pakwẽga untu, limo mwa masiku
aga, muWorld Council of Churches iki kisakutẽndekígwa. Fyõsa
fisakuyaga nu mwẽne.
109 Ukugela abãndu, komma panongwa yakuti abẽne bo bãndu
babibi; abẽne babyãlígwe mu lukĩndi lula ulugoloke, ngati
kilõmbe, lõli Sẽtáno ãbyẽle ulusãngani, lukubilikígwa sayansi,
ukufukulafukula, ubumanyili, amadigri ga dokotala. Utubalilo
tumo abẽne batisa nukukwĩtikísya ugwe nkigemo pene pãpo
ugwe ubagíle ukutwãla pãnja i digri ya dokotala ukufuma
ku seminale yimo kubuyo bumo. Ikyẽne kyo kyõsa kisobi!
Komma abãndu; iyẽne yo mbãtíko iyi yo nsóbi. Kangi lilino
ngimba ikyẽne kibõmbíle fiki? Ikyẽne kyo kyõsa kikutalula
kula kãngi, kangi kutwẽle ikĩsu kyõsa ikya pãsi (ukwisila mu
kipãmbo kya bupãpisanio, buniõngáfu bwa Luyungu lwa Kyãla
lwapabwandílo) ukubũka ku bufuluganio ubũngi ubwãngísi.
110 Lõli une nhobwíke fiyo ukuti Kyãla ikwinogóna fiyo isya
uswe kãngi, mpaka Umwẽne abagíle nalilino ukwẽnda pa kisyo
kya bwitũgasye. Umwẽne ãfĩngíle Umwẽne ikubõmbága ikyẽne,
nukubilikíla akatĩmo akanĩni aka kisakuyaga Nsĩngilígwa
Gwãke.
111 Kẽtésya apa kangi lilino, mũmo kiyĩlíle nubupelelesye
ifipãnga ifi fikwẽgeléla, pamo abaEdeni aba.
112 Kyãla, ukwisila mu Luyũngu lwa Lisyu Lyake! Kangi kilipo
ikindu kimokyẽne ntiga iki kibagíle ukunyenyemusya i Lisyu,
kangi ikyo yo Mbepo, kabuno Ikyẽne yo Mpapo-Bũmi ku Lisyu.
Kangi akabalilo kãko uBũmimuLisyu bukwãgána nuBũmi bwa
Mbepo, Ilyẽne likutwãla panja kilikyõsa u Luyũngu luli.
113 Lilino kẽtésya iki kyãbonìke. Mu ngunda gwa Edeni
bwãli bukabi bwa Kyãla ubwa busitakumanya, kangi kila
kyãli kimo mwa—mwa ngulilo. Ingulilo yãkwánda yãli
nsitakumanya, abãndu bakãménye nubutulwanóngwa nabumo.
Abẽne bakãménye kalikõsa aka butulwanóngwa. Bosa-babili
Adamu na Eva bãli bwãsi, lõli abẽne bãfisígwe ukufuma ku
bwãsi bwãbo, ukwĩsila mu kikĩngo mbepo pa fisyo fyãbo.
Abene bakãmenyemo siku ukuti abene bãli bwãsi, na panandi,
panongwa yakuti abene bãfisígwe. Kabuno, ikikĩngo kya Kyãla
mu minogonelo gãbo gẽne, abẽne bakãménye iki kyo kyãli
kitalusye kangi kisóbi. Kangi abẽne bosa-babili bĩmíle pala
bwãsi, bãnãngísye ukuti ubumanyi bukãli bukãlĩsíle ku bẽne,
muketile, ukuti abẽne bãli ngelebune. Babili bala bãli ngelebune
kangi abẽne bakakiménye ikyẽne mma.
114 Lilino linga umwe mukusyũmbutuka, linga umwe
mukulõnda, pamo ukusĩmba ikyẽne pãsi, ku Busetuli, unto gwa
3. U Mbepo Mwikemo ikulagusya mu ngulilo yabumalikisyo iyi,
ku Ngulilo ya Kipãnga Kyapentekosti kya Laodikiya mmasiku
agabumalikisyo, Umwene alinkuti, “Ugwe gwe uli ngelebune,
kangi mfwamaso, kangi utikumanya ikyẽne mma.”

115 Apo lulipo u Luyũngu lwa Kyãla, pãsi pa busitakumanya,
komma ukumanya napanandi abẽne bãli bwãsi, pãsi pa
kikĩngo kya Mbepo Mwĩkémo, ukubakĩnga abẽne ukufuma ku
butulwanóngwa.
116 Kangi lilino mu ngulilo ya kipãnga kyakubumalikisyo,
uswe tukwãga apa ukuti abẽne bali ngelebune kãngi, kangi
batikumanya ikyẽne. Lõli ikyẽne kikaya kikĩngo kya Mbepo
Mwĩkémo. Ikyẽne kyo kikĩngo iki Sẽtáno ãlĩngisyémo pamwanya
pa Eva kunyuma kula, ikikĩngo kya kinyõnywo, ikikĩngo
kya kinyõnywo. Abẽne bo babwãpúfu fiyo mpaka abẽne
batikumanya ukuti abẽne bali ngelebune, abakĩkúlu bĩtu pa
lukĩndi, bafwele ibũndu, amadiresi gabulógwe.
117 Umũndu yumo ãlindumíle une akapatu ka kalatasi
ya nõngwa ilisiku limo, iya diresi ilipya ili lĩlyo abẽne
bisakufwãlága, une ngwĩnogóna, ama inchi kalongo na mana
ukufuma mu nsana, pamo ikindukimo. Kangi une nguswĩga
linga abĩtu—linga abãndu ba kĩkúlu bĩtu nalõli bikusyãgánia
ukuti ikyo kyo kikĩngo kya kinyonywo?
118 Lilino ugwe—ugwe ubagile ukuyoba, “Une mbagíle
ukusisimikísya kwa Kyãla, ukuti une ne nsitakumanya isya
bulogwe bulibõsa ku ndume gwãngu, pamo une—une…fyõsa
ifi.”
119 Lõli põpe, ku Bulõngi, ugwe kwisakubilikígwa “ndogwe.”
I Bãngéli lyãyobìle lũlo. Yeso ãtile, “Aligwẽsa uyu ikuketa ku
nkikulu ukunnyõnywa umwẽne, atalile abõmbile ubulógwe nu
mwẽne mu ndũmbula yãke.”
120 “Mfwamaso, gwangelebune, kangi atikumanya ikyẽne!”
Komma bala abapelekisa abakĩkúlu abanĩni panja pala;
kikayapo nakimo une ndinakyo ukulwãna na bẽne. Ubwẽne
bo bubibi bula! Kangi ikipãngánio kya kipãnga kikuboneka
kikutoligwa ukukyãgánia ikyẽne pamo ukwĩma nukulwãna ni
kyẽne; ukubaleka abẽne bikutumulako inywĩli syãbo, ukupaka
ifyakupaka-paka, kangi ibũndu ni fĩndu, pãsi pa ngamu ya
Kikristi. Kyo kĩndi kyakinyanyasi nki ikyẽne kili! Muketile,
abẽne bali ngelebune kãngi, mu Edeni gwa Sẽtáno, kangi
batikumanya ikyẽne mma. Abẽne batikukimanya ikyẽne.
121 Une ngwĩtíka une ngukẽta, lumo, ngukẽta ukukilania
apa, ifitubwi fyãkõgẽlámo, abakĩkúlu bala panja pala lilino.
Linga unkĩkúlu yula ikusyãgania isi umwẽne ikubõmba,
lõli umwẽne atikumanya ikyẽne. Umwẽne ali ngelebune.
Umbili gwãke go nsisya. Umwẽne ikufũla imyẽnda igi Kyãla
ãlimfwĩkíle umwẽne nagyo, ni kipapa, ku ngulilo iyi. Umwẽne
yo kingikingi ikutumulako ugwẽne. Umwẽne ali ngelebune,
pãsi pa lisyu lya “bwĩgúfu, ubumanyili bwapamwanyapo,
bwĩgúfu ubununupo, ulwĩho lwapamwanyapo.” Unko une njege
nsisimikísyi ukuti iki kikwĩbíla nkati. Ikyẽne kyo kyõsa
kya mõhési, kangi kisakubongotolígwa pa Kwisa kwa Ntwa

Yeso. Ikyẽne kisakubongotolígwa, akapatu kalikõsa ka ikyẽne.
Katisakuyapo nakamo nakandu akãkusyãla.
122 Kangi, o, mwĩnángu, ukukilania ikĩsa, bo ugwe kupilikisya
kwa une muno mu Phoenix, inogona isya fĩndu ifyo! Ugwe
uli apa pãsi pa fyẽne. Lilino, Yeso ãyobíle ukuti, “Abẽne
bisakusyõba a Basalígwa linga kyãkubõmbígwa.”
123 U mbepo gwãkwánda ãli u…ikikĩngo kyãkwánda kyãli
kikĩngo ikĩkémo, Mbepo Mwĩkémo, kangi umwẽne akãbagíle
ukukẽta panja pa Ikyo. Lõli akabalilo kãko—akabalilo kãko
Sẽtáno ikwãnda ikuyoba ku mwẽne isya bumanyi, umwẽne itolo
alinkwẽga ubutẽndèlo bunĩni ku kĩsu.
124 Kangi ikyo kyo katikati iki umwãnundĩndwána gwãke,
i kipãnga, abõmbíle. Ugwe kufĩmbilisígwa ukukẽta, ugwe
kufĩmbilisígwa ukufwãla ngati ndondwa yimo iyamafilimu,
pamo abanyãmbála abakeke bikufĩmbilisígwa ukubõmbéla
ngati Elvis Preseley pamo—pamo Pat Boone, pamo—pamo bamo
mwa bãndu bala, pãsi pa ngamu ya bwĩpũti.
125 Pat Boone yo gwaKipanga of Kristi. Elvis yo gwa Pentekosti.
Babili abasyẽtano bandu aba basopíle ikĩsu mbufulugánia
ububibipo ukukinda u Yudas Iskarioti abõmbíle ku bupẽfyo
bwa Yeso Kristi. Abẽne bakamanya ikyẽne. Abalumiána bala
bakamanya ikyo. Nakimo iki une ndinakyo ukulwãna na bala—
bala abalumiána, abanyãmbála, ikyẽne yo mbepo uyu ikugútila
nkyẽne ikyẽne.
126 Itolo sõkápo pala pa lubafu lula akabalilo kamokene,
luleka ulusãngáni lula itolo lwãgége ubukolekesyo bumomwẽne
ukusyũngutila ilibuba lya kilõmbe kila, akabalilo kamo,
kẽtésya iki kikuboneka; ikilõmbe kila kikĩndíle. O, ena, ulwẽne
lubõmbíle lummwãgíle umwẽne. Kangi iyo yo njila ulwẽne
lwisakubõmbéla ikyẽne. Ulwẽne lwisakubõmbága ikyẽne
akabalilo kõsa. Eva ãfimbilisígwe ukwẽga itolo akatẽndèlo
kamokẽne ku kĩsu.
127 Kangi unko une njobe ikindukimo kwa ugwe, nkũndwe
kangi kalũmbu. Mwa Mwikemo Yohani, untu gwa 2 kangi
ukwanda pa linandi lya 15, uswe tubagile ukubala Ilyene, linga
ugwe kulonda, i Bãngéli likuyoba:

…Linga uswe tukiganíle ikĩsu, pamo ifĩndu ifya kĩsu,
ikyene yo nõngwa yakuti u lugáno lwa Kyãla lukaya
nukuyamo mwa uswe.

128 Lilino, i lisyu pala likaya kĩsu kya pãsi; ilyẽne lyo lisyu lya
kiGiriki, lyo kosmos, iki kokuti “ulubãtiko lwa kĩsu.” Linga uswe
tufiganile ifyalululu fya kĩsu kya pãsi, ikĩsu, linga uswe tuganíle
ubwẽndélo bwa lisiku, linga uswe tukwĩnogóna “aka ko kabalilo
akanyãfu, o, uswe tuli nafyo ifĩndu fyõsa ofo,” linga ugwe
kwĩnogona ifyo, iyẽne yo nõngwa yakuti ukwĩnogóna kwãko ko
kusóbi. Ukwẽne kuniõngasígwe nu mõhési. “Kabuno linga ugwe
kulugana ulubãtiko lwa kĩsu, ni fĩndu ifya kĩsu kyamwĩsyúgu,



24 ILISYU ILIYOBIGWE

iyene yo nongwa yakuti ulugano lwa Kyãla lukayamo na mwa
ugwe umma.” Kumbukilága ikyo. O Kyala! Keta iki uswe
tukukẽtámo!
129 Apa une ngulõnda ukwĩma itolo i miniti nukubabũla umwe
akapãngo akanini. Une nãpilíke u ntĩmi ukufuma Mbwĩte
Bwakisukyõsa Bwãkwánda. Abẽne bãsopíle…
130 Bo Sẽtáno ku bwãndílo, akabalilo kako umwẽne ãlisìle mu
ngunda gwa Edeni. Umwẽne akãbagíle ukufukulíla mmwanya i
Mbeyu sila. Umwẽne akãbagíle ukusyõnánga isyẽne mma. Lõli
umwẽne asinyãfíle nu mwãfi, kangi ugwẽne gulinkuniõngasya
i Mbeyu, iyẽne yikãtwéle pãnja uluko lwãke ulutalusi. Ugwẽne
gulinkuniõngásya i Mbeyo yapabwãndílo.
131 Kangi ikyo kyo iki imbãtíko syõsa isi isya bwĩputipũti.
Abẽne bo bakãli banabalumiana ba banabalĩndwána ba Kyãla,
lõli ikyẽne kyo kiniõngasígwe. Abẽne bikubũka ku kipãnga,
ukunyõnywa ukubõmba ikitalusye. U mayi atikwĩngilámo siku
ubwamanyi ukuya nkĩkúlu umbíbi. U ndumbilili atikubũkámo
siku ukukĩndilíla mu sukũlu itolo ukuya u—u—u nyãmbála
umbĩbi. Ugwe utikwĩngíla ikipãnga, nukuponia ifiboko,
ukubĩka ingamu yãke pa bũku, pamo kilikyõsa iki ugwe
kubomba mu kipanga kyãko, ukuya mũndu yumo umbĩbi. Ugwe
kubõmba ikyo ukuya mũndu unnunu. Lõli ubwẽne bo busyóbi,
ubwẽne bo buniõngásye ubu bukubõmba ikyẽne. Sẽtáno ãnyãfíle
ikyẽne. Muketile? Kyãla akãlímo siku ni kipãngánio. Kikãyapo
nikĩndu nakimo kulikõsa kyãgígwe mu Masyu ga Kyãla.
132 Kyãla yo kipãngánio kyĩtu, uswe twĩpãngénie mu Mwẽne, u
Mbili, mwa Kyãla, ku Mwãnya. Uko ko kutalusya. Ingamu syitu
sili mwa Bũku gwa Bũmi gwa Kang’osi. Kẽtésya.
133 Lõli, muketile, une mmenye ikyẽne kyo kikafu fiyo, lõli une—
une ngulõnda umwe ukwikásya itolo pakabalilo katalipo linga
umwe mukubõmbága. Nkabalilo ka bwĩte bwapakĩsu kyõsa…
Nhobokela une panongwa ya kusõkápo pa kimanyisyo kyãngu.
134 Lõli ukutẽndéka ifũndo iyi, une—une ngulõnda ukubápa
umwe ubulĩngánio bwa iki Sẽtáno ãbõmbíle mu Edeni: ãnyãfíle
ubunyãfíle ubugãsi ubwa mwãfi. Ngimba mukulõnda ukumanya
iki ubunyãfíle bwãli? Une mbagíle ukubabũla umwe. Une
ndinabo ififuluganie fya ubwẽne, amasyu mabili: kisitakwĩtíka,
iki kyo kilikubutali nu lwĩtíko, alinkunyãfíla ukusitakwĩtíka,
ukwĩlãmwa. Kangi sayansi yilinkwĩsusya ubuyo bwãke. Kũko
imbako yiliko, iyi yãbũkíle mu Luyungu, Sẽtáno alinkwĩsusya
imbako yila nu bumanyi na sayansi nu bwĩgúfu, kangi ikyẽne
kiniõngésye kyõsa, ikipeligwa kyõsa ikya Kyãla.
135 Une mmenye umwe mukwĩnogóna une ngubatwãla umwe pa
lusãmba, lõli une ndi pa lusãmba na nũmwe. Kangi uswe twẽsa
tuli apa ukugela ukukyãga iki uswe tubagíle ukubõmba. Uswe
tutikuyoba ifĩndu ifyo ukuya bakĩndáne. Uswe tukufĩmbilisígwa
ukuya babwanalõli.

136 Uswe, aligwẽsa gwa uswe, twĩsíle ukusuluka ku bumalikisyo
bwa nsebwe, kũko uswe tukuyaga ukupa akapãngo ka lisyu
lililyõsa. Lululu lilino, uswe tumenye ukuti amasyu gĩtu…
Akabalilo kãko uswe tukupãpígwa, ingũto yĩtu innini
iyãkwãnda yikubũka yõsa pa tepi. Iyẽne yisakukinígwa
ukugomokelámo kãngi pi Siku lya Bulõngi. Gyõpe ni myẽnda
igi ugwe kufwãla gisakunãngisígwa mu kisyo kyãko, pi Siku
lya Bulõngi. Yõpe sayansi akyãgíle ikyo, ukwĩsíla mu senema.
Muketile, senema yitikupela i pĩcha mma, iyẽne yikugolosya
itolo iyẽne. Ilãngi ya myẽnda, akabalilo kalikõsa ugwe
kwẽnda, ilinogóno lililyõsa mu linogonelo lyãke, lyo nalolilõli
likyũngígwe mu busĩmbilo bwa Kyãla. Kangi ikĩndu ikinywãmu
kila kisakulãmbalikigwága pankyẽni pa ugwe, galigõsa
ga gala amadiresi agabulogwe ugwe gwãfwéle; akabalilo
kalikõsa ugwe gwãbũkíle ku lilũka lya batumulunywĩli,
ukutumula inywĩli sila isi Kyãla akupele ugwe. Ikyẽne kikuyaga
pakuya. Ugwe kwisakwãmula panongwa ya ikyẽne. Ugwe
ukabagíla ukutẽndéka u kusema palapala pala, itolo gõpe na
mĩnogóno ga ndũmbula yãko akabalilo kãko ugwe kubõmba
ikyẽne, kisakukinígwa palapala pankyẽni pa ugwe. Ngimba
kwisakubopága bulebule? “Ngimba uswe twisakubopága
bulebule linga uswe tukutãga ubupoki ubukulumba bo ubu?”
Muketile? Uswe tutisakubopága mma. Ubwẽndélo bulibõsa,
kangi amĩnogóno ga ndũmbúla, gasĩmbígwe mulamula mu
bugelelo ubũngi, yõpe ni lãngi ya myẽnda ugwe kufwãla.
Senema, isenema ya lãngi yikusisimikisya ikyẽne palapala itolo,
yikukwãbila ikyẽne pãNja nukunãngísya ikyẽne, muketile,
kangi ikyo kyo itolo mu lugelelo lumolwẽne ukufuma mu itatu
isi uswe tukwĩtugalámo. Muketile?
137 Lilino mũmo u mwãfi gutĩkíle i kipãnga, gutikíle i kĩsu!
Umwãfi gwa Sẽtáno pa Mbeyu, gũbíke imbako mu yẽne
nukuyitẽndéka iyẽne ukuya nniõngasígwe. Nubwĩngi nubwĩngi,
umwẽne ikwĩyubíka nnubusolofu mu ndũmbula sya kipãnga,
kangi mu ndũmbula sya bãndu na filifyõsa, sayansi, sayansi.
Mpaka ubwẽne bwĩsíle ukuya buyo kũko uluko lwa bũndu,
ukwĩsíla mu kupãpisígwa…Une ngwĩtíka imbeyu yiliyõsa
yikufĩmbilisígwa ukutwãla pãnja isya luko lwãke. Kangi u
luko lwa bũndu, kangi ifimela, na fyõsa ukupãpisanígwa,
fitutwẽle uswe ku buyo; mu kulya ifyãkúlya fyĩtu, iki, imibili
gyĩtu, gitẽndíke ikipãpisanígwa, ikyẽne kibĩkíle mi minogonelo
gĩtu gõsa…Lilino, linga imibili gyĩtu gikugwa, ukufuma
ku malongo mabili ukubũka ku malongo mabili na fihãno
mbukusi, panongwa ya tumbakãsya utuniõngasígwe, ukwĩsila
mu fyãkulya ifipãpisanígwe, ngimba imbakãsya sya bõngo
sitikuniõngasígwa? Ngimba sila sikaya mbakãsya, syõpe? Iyo
yo nõngwa aba Pũsi bikubopa ukukĩnda ulukĩndi apa, ni ngili
imbyãno; akabalilo kãko aba Pũsi abakikĩkúlu, aba Elvitta,
kangi bĩngi ba abẽne, bo mũmo uswe twãbagíle ukubabilikíla
ingamu, pãnja apa ngelebune mwãsinda pankyẽni pa bãndu,

mbwinogonelo bakĩndíle, bukayapo kãngi ubwinogonelo bwa
bwĩfyũsi pamo inyĩho.
138 Ku kapãngo kãngo akanini. U ntĩmi alinkuyoba umwẽne
ãfumile pakuya kula pãsi ku kipatala, kangi alinkuti abalumiána
bĩngi balambaléle nkihẽma, bamo…Umwẽne ãfumile itolo
pakufuma pãnja. Umwẽne alinkuyoba umwẽne ãbũkíle pãnja
apa, kangi unkulũmba yumo ãlimbũlíle umwẽne, alinkuti,
“Ntimi, uswe tukulõnda ukwitoga pãnja, ukwẽga ubukẽtélo ku
migũnda pãnja pala.” Abẽne bãsopíle iyi imbepo ya mbilipili na
kolorini, mũmo abẽne bãbõmbíle mmasiku gala.
139 Kangi alinkuti, “Une nãfikíle pãnja pala, Nkundwe
Branham,” alinkuti, “kikãlipo ni kipapa pa mpiki nakimokyẽne,
likãlipo ni lyãni lya lĩsu limolyẽne. Apẽne pãli pa lubũnju lwa
Pãsa.” Umwẽne alinkuti, “Pala pãlipo ikitãnki kimo ikyaiyolo
ikyõnangíke pãsi pala, unkulũmba ãfimbilisigwága ukwẽga
ubusĩmbe bwa ifyẽne, nukukẽta linga kyãlipo ikindu kilikyõsa
kyãbagíle ukubõmbígwa pa fyẽne, kifuki ku makulumba
Matẽngele ga Argonne.” Alinkuti, “Akabalilo kako une nimege
pala pa nimwene,” alinkuti, “Une naaketile mmwanya, alinkuti,
‘O Kyala, iyi yo njila ukwene kukuyilaga.’” Uko ko kutalusya,
ukwẽne ko kõsa kukwĩsa. Ukwẽne kwãli mõsa mupíle, nabumo
nubũmi nakumo napanandi, ilĩsu lipĩle lõsa; u mpiki, ni mbepo
sila, imipiki gigogígwe, kilikyõsa kyãgogígwe, kiniõngasígwe,
kinamíle pãsi, kũko ifipolopolo ni fĩndu fyakisosomwíle ikyẽne.
140 Linga ikyo kyo kibonekelo ikya kisu umwisyugu, kũko
Sẽtáno ikunyãfíla ubusitakwĩtíka bwãke, ukupãpisánia kwãke,
u sayansi gwãke, ubumanyi bwãke! Mpaka, iki ikyẽne kyãli
ku bwãndílo, akabalilo kãko Kyãla ãbĩkíle Adamu na Eva mu
ngũnda, u paradiso ummogi yula unsita bufwe, kisita bubine,
kisita busulumanie, kangi kilikyõsa kipelelesye ndubãtíko, kẽta
iki DDT gwa Sẽtáno abõmbíle! Umwẽne ali mbufuluganie.
Kikayapo nakimo iki kisyẽle mu kyẽne.
141 Umwẽne alinkuti, “Une ndinkwãnda ukukũta. Une
ndinkwẽnda ukugomokela, une nakwãbilígwe ku lyãlábwe.”
Alinkuti, “Une itolo nãbũkíle ku bwa kula nukulikẽta i lyãlábwe
lila, ndikuligũta ilyẽne ukuligalabusya. Pãsi kũsi kwa lyãlábwe
lyãliko ililuba ilyẽlu ilinini likukula, ikindu kyẽne ikyãbũmi iki
kisyẽle, panongwa yakuti akẽne kãkĩngígwe ni lyãlábwe.”
142 Kyãla, Lyãlábwe lyãngu, tukĩnga uswe umwĩsyúgu, O Kyãla,
akabalilo kãko imyãfi gila gikunyãfilígwa kulikõsa mu ngamu
ya sayansi nu bumanyili. Tukĩnga uswe. Ngyũnga une mpaka
ilisiku lila, O Kyãla, lo lwĩputo lwãngu. Lilino une ngusũbìla
ukuti uswe, aligwẽsa, tuli pasi pa Lyãlábwe lila, Kristi.
143 Une itolo nãlumbilíle ilisiku ilingi, mwe bĩngi ba umwe
mwãpilíke ubwẽne. Une nãsulukilága ku matẽngéle, ngufwĩma,
kangi une nãkwãbilígwe kukusyũmbutuka. Kangi une
ndinkukẽta, kangi pala pãlãmbaléle ikikãtoni kya sogõta

ikisitakãndu pamo ikibokosi, pamo fiki umwe mukukibilikíla
ikyẽne. kangi iyẽne yo kampani, une ndikwĩpĩlíka mma une
ngõlelége ingamu yãbo, lõli i kampani ya ngãmbo yãli…abẽne
bali ni fũndo, “Ikisũjílo kya nnyãmbála ugwãkwĩnogóna, ubõnje
bwa nnyãmbála unkwẽsa.”
144 Une ndinkwãnda ukukĩndilíla nkyẽni ukusuluka pa—pa nĩni
ukukĩndililápo mmatẽngéle, kangi i Kindukimo kilinkungwãba
une, “Gomokela ku kabokosi ka sogóta.”
145 Une ndinkwinogona, “Tãta Gwakumwanya, une ngubuka
kulakula apa ku mpiki gula kũko abãlukoti bala bãyobelígwe
mukwĩsa ukuyapo na Ugwe, ulubũnju lumo. Nõngwa ya fiki
Ugwe ubagíle ukumbilikíla une ukugomokela?”
146 Kangi i Kindukimo kilinkuyoba, “Ugwe uli nabo
ubulũmbilíli ubu bukwĩsa Pandũngu. Untu gwãko gusĩmbígwe
pa kyẽne.”

Une ndinkwĩnogóna, “Pa kabokosi ka sogóta?” Une
ndinkubũka ukugomokela.
147 Kangi une ndinkwãnda ukwĩnogona, “Ikisũjilo kya
nnyãmbála gwakwĩnogóna,” bo busyõbi buki! Linga u
nnyãmbála ãli nnyãmbála gwakwĩnogóna, umwẽne ãngáli
atikukwẽsa na panandi mma. Lõli, umwe muketile, abãndu
bikumila ikyo.
148 Une ngusũbíla ikyẽne kyãli ifyĩnja fibili ifi fikĩndílepo,
akabalilo kãko une nãli mu yimo mwa ngomãno ingulumba,
une nãbũkíle ku ikibonekesyo kya kĩsu kyõsa akabalilo kãko
ikyẽne kyãli ku Kiloboko Kyãkubwĩngilìlo. Kangi abẽne bãli
nu kipĩcha kya Yul Brynner kangi bĩngi ba bẽne bãlíko.
Kangi abasayansi, bĩngi ba bẽne, bãli nkiyũmba kilakila,
ukufwãna nu bubĩbi bwa kukwẽsa. Mũmo abẽne bikukwãba
ilyõsi líla ukukilania utusãngalábwe, kangi balinkwẽga akanĩni
kũsũlo-kwa-Q kangi nukwẽgako u nikotini ukufuma kula
nukukabĩka akẽne pa nyuma ya mbéba, nukumbĩka umwẽne
mwibokosi, mmasiku mahano na mabili umwẽne ãliswíle na
kansa umwẽne alinkutoligwa nu kwẽnda. Muketile? Umwẽne
alinkuti…Alinkukwãba ikyẽne ukwĩsíla mmisi.

Alinkuti, “Ikisũjílo!”
149 Alinkuti, “Ikisũjílo? Kikayapo nakimo bo ikyo.” Alinkuti,
“Ugwe…” Lilino, uyu yo sayansi bẽne. Abẽne bãyobíle, “Ugwe
ukubagíla ukuya ni lyõsi mpaka ugwe uye ni lĩto. Ilĩto lyo
likupela ilyõsi.”
150 Kangi ikĩndu kyẽne iki ikyẽne kili, bo bukomu ubwãkũlisya
isogóta nyingipo, akabalilo kãko kila…Linga…Une
ndikusũbíla umwe mukwĩnogóna une ne gwãmahélu pamo
mũmilisi. U mõhési yula mu nnyãmbála, yũla ikuntẽndéka
umwẽne ukukwẽsa, ukwĩgógamwẽne. Akabalilo kãko umwẽne—
umwẽne ikulõnda nikotini ukufuma ku sogóta yimoyẽne, yila



28 ILISYU ILIYOBIGWE

yisakuntwãlíla ikinyonywo kyãke, lilino i kampani yikwĩsapo nu
bukomu bwãbusyõbi ubu, nukuyoba, “Ikisũjílo kya nnyãmbála
ugwãkwĩnogóna.” Umwẽne ikufĩmbilísígwa ukukwẽsa isogóta
sina pamo sihano, ukupela ilĩto ilyakufwãna mwa ugwe
(ukummwĩkutísya umwẽne) bo mũmo ugwe gwãbõmbelága na
yimoyẽne. Abamerika ukũlisya ubufwe ku bakũndwe bãbo na
bãkalũmbu! Une ndikukipilikisya ikyẽne.
151 Lõli napãpo, nkati mula, une nãlinogwíne, “Pala kilipo i
Kisũjílo kya nnyãmbála ugwãkwĩnogóna iki kyo kitalusye.”
152 Lilino, linga u nnyãmbala ãkwẽsága, kumbukilága, ikyẽne
kikutwãla ubugõnje bwa nnyãmbála gwãkukwésa. Polelo, linga
ugwe ukabagíla ukuya ni kinyo-…ukwĩkutísya ikinyonywo
kya kukwẽsa kumokwẽne mpaka ugwe kuya nako ukukwẽsa
pala, ugwe kuya…kufimbilisígwa ukutwãlapo ubugõnje,
popãpo, ugwe kukwẽsa isogóta sina, pamo sihãno, kangi
kuhõmba nyĩngipo panongwa ya ukwẽne ukukĩnda mũmo ugwe
gwãbagíle, ugwe itolo kukwẽsa isogóta yimoyẽne iyãbwíla.
Muketile, ubwẽne bo bukomu, ubukomu bwãkulisya; ukusyõba
abãndu, Abamerika. Akabalilo kãko une ngwĩnogóna isya
Valley Forge, George Washington; na babili-mbatatu ba basikali
bãke, kangi kisita filato pa malũndi gãbo, pĩsíku ilitalalifu líla,
ukutẽndéka uswe ukuya bukábi ubu uswe tuli! Kangi polélo
Abamerika ukũlísya Ummerika, unkundwe nu kalũmbu gwãke,
pãsi pa bukõmu ubwãbutũngúlu, panongwa ya kinyonywo
ikyakinyanyasi, unsisi gwa bubĩbi bõsa. Ikyũmilwa kya hela,
lugáno. Ikĩndu kyõsa kibũkíle mbulemafu, kisita kumanya ukuti
ikĩndu kyõsa iki kisakupyũtígwa! Lõli linga ugwe utikukwẽsa
mma, ugwe ukubagíla ukuya nu bugõnje.
153 Polelo une ndinkwĩnogóna, “Kilipo i Kisũjílo kya nnyãmbála
gwãkwĩnogóna.” I Kisũjílo kya nnyãmbála gwãkwĩnogóna!
Kangi une ndinkwẽga untu gwãngu ukufuma “I Kisũjílo kya
nnyãmbála gwãkwĩnogóna kikutwãla ubugõnje bwa nnyãmbála
umwĩkémo.”
154 Popãpo une ndinkwĩnogóna ukuti ifipãnga-fipãgúke fyĩtu
fibõmbíle kĩkingi ikilũndiko kya ikyo, ukubẽga abãndu nkati
nukwĩbilikíla bẽne Bakristi aba itolo bo njila yiliyõsa. Nongwa
ya fiki? Abẽne bikwĩngisya bĩngipo mu kipãnga-kipãgúke kyãbo
pamo ikipãnganio. Uswe tukwĩngisyamo bĩngipo nkati mula
panongwa yakuti uswe tukubĩtikísya abẽne ukwĩsa nkati pãpa
pa iki, kila, kangi ikĩngi, kangi kilikyõsa. “Ikyo kitukutẽndéka
nubukĩndáne nabumo, itolo ukuti abẽne babĩke ingamu yãbo pa
bũku nukuyoba abẽne yo Nkristi. Ikyo kyo kyosa. O, ‘nu lwitiko
ugwe upokígwe.’ Ugwe kufimbilisigwa ukwitika.” U mõhési
ikubõmba ikĩndu kilakila. Ena.
155 Ugwe kufĩmbilisígwa ukupãpígwa kabubili, kangi ikyo
kikwĩsila mu Kisũjílo kya Kyãla! Lilino kilipo i Kisũjílo
kya nnyãmbála ugwãkwĩnogóna. Une nkikolíle Ikyẽne nkiboko

kyãngu. Ikyẽne kitisakutwãla ubugõnje bwakipãnga-kipãgúke,
lõli Ikyẽne nalõlilõli kisakwĩkutísya ubugõnje bwa nnyãmbála
umwĩkémo, umwe mumenye.
156 Ngimba unkĩkúlu untumuligwa-nywĩli abagíle bulebule
ukwĩsíla mu Kisũjílo iki? Ngimba abagíle bulebule unkĩkúlu
afwẽle ibũndu ukwĩsíla mu Kyẽne, pamo isulubali, akabalilo
kãko i Bãngéli likuyoba, “Ikyene kyo mwiko kwa Kyãla,
ku nkĩkúlu ukufwala umwenda ugu guliti bo nu gwa
nnyambala”? Kangi ngimba abagíle bulebule unyãmbála
uyu ikwĩnogóna kalikõsa aka mwẽne, ukusõka pãnja apa
nukufwãla bo bakĩkúlu, ukusileka inywĩli ukukula mõsa
ngati nkĩkúlu, pãsi mfisíge fyãke, ni ndefu syãmumbafu,
nukuniẽngána mõsa bo ulo? Umwẽne ikufwãla imyẽnda yãnkati
mwa nkasi gwãke. Umwẽne unkĩkúlu ikufwãla imyẽnda
gyãke ya nnyãmbála igyãpãnja. I kisũjílo kya nnyãmbála
ugwãkwĩnogóna? Unnyãmbála gwãkwĩnogóna atisakubõmba
ikyo, pamo unkĩkúlu ugwãkwĩnogóna atisakubõmba ikyẽne.
Ilisyu lya Kyãla litisakwĩtikisya ikyẽne kikĩndemo.
157 Kikayapo ikindu na kimokyene iki kibagile ukwisila mu
Lisyu lila. Uyo yo Mbepo Mwĩkémo, kangi Ikyẽne kikutwãla
i Lisyu mwa ugwe, kangi Ikyẽne kikutwãla ubugõnje bwa
nnyãmbála umwĩkémo.
158 Keta umwĩsyúgu, u Pũsi-nkĩkúlu pa lukĩndi, nganigwa,
ububũmbígwe ubumogi ubu Kyãla ãpẽle ku mwẽne, kangi
Sẽtáno ikubõmbéla ubwẽne. Kangi umwẽne isakufwãla
mwabulogwe fiyo, kisita kumanya ukuti undungu ukufuma
umwĩsyúgu umwẽne abagíle ukubolága mu lipũmba.
159 Ukwisa pãsi pa lukĩndi apa pakayapatali mma. Une
nãlũmbililága pa lukomano-lukulũmba mu Assemblies of
God yimo kula ku Kiloboko Kyakubwĩngilílo, mu lukománo
pãnja ku Southwestern Bible School. Kangi u nkĩkúlu unnĩni
ukwẽnda ukusuluka unswebwe, u nnĩni…imyẽnda iminĩni
afwẽle, ilyãbi, kilikyõsa umwe mukukibilikíla ikyẽne, kangi
akangúbo kapayikígwe pãnja, ni kitili kya ntimang’ombe
na mabuti. Une nãfyũkága pa nsebwe. Une ndinkwĩnogóna,
“Mpelakisa unnĩni umwĩnítu, umwãníke gwa mãma na tãta
yúmo, ãbĩkígwe apa ukuya mwanundĩndwána gwa Kyãla, kangi
isile ukuya fũnya kipĩngo gwa mõhési.” Une ndinkwĩnogóna,
“Une ngusũbíla une itolo ngusyũmbutukága nukugomokela,
nukwakukabũla akãníke kala.” Umwẽne ãbonekága ukuya
kifuki ubukusi bwa Sarah gwãngu apo, ifyĩnja kalongo na fihano
na fibili, ifyĩnja kalongo na fihano na kimokyẽne mbukusi,
pamo ikindukimo. Une ndinkwinogona, “Umma, une kinunupo
ndingabõmbága ikyo mma. Une itolo mbũke pamwanya apa
pa nsebwe nukwakummwĩputíla umwẽne. Linga umundu yumo
ãlimbwéne une ngwĩma nukuyoba ku mwẽne, une kinunupo
ndingabõmbága ikyẽne.”

160 Lilino, kangi pilikisya, bãnabalumiána ba Kyãla, umwe
mukufĩka mbuyo bulabula, abaYezebeli aba aba lisiku
ili bikukina kuli umwe, lõli u nnyãmbála gwãkwĩnogóna
isakwĩnogóna tãsi ikyãkwánda. Umwẽne abagíle ukuya mmogi,
ikyẽne kibagíle ukuya, “Une mbagíle ukutẽndéka ubwĩkyẽle
nu mwẽne,” lõli ikyẽne kisakuhõmbigwága kuli ugwe nu mõyo
gwãko, ndumiána; bamo mwa umwe balĩndwána, ku aba
Bãpũsi! I Kisũjílo kya nnyãmbála gwãkwĩnogóna kikutwãla
ubugõnje bwa nnyãmbála umwĩkémo.
161 Umwe mwe banyãmbála abẽgi, akabalilo kãko umwe
mukubakẽta abakĩkúlu bala pa lukĩndi, umwe mwe
bãnabalumiána ba Kyãla, ngimba umwe mutikusyãgania
isi syãboníke pa buyo mula mbwãndílo bwãkwánda? Akabalilo
kãko sayansi yãtẽndíke abakĩkúlu bamogi fiyo nkĩsu kya
mõgésyo, mpaka abãnabalumiána ba Kyãla balinkwẽga
abãnabalĩndwána ba bãndu (komma abãnabalĩndwána
ba Kyãla), kangi Kyãla akãlĩbwémo siku ikyẽne. Abẽne
bãlyõnangíle ikĩndu kyõsa; sayansi, kimogipo. Ikyẽne
kyãlisibíle ukuya…Umwe kẽtésya ubumogi bwa bakĩkúlu
bukufyũka amasiku aga, kyo kimanyilo kya bumalikisyo;
Kyãla asisimikísye ikyẽne. Popãpo, bõmbéla i Kisũjílo ikya
nnyãmbála ugwãkwĩnogóna, ugwe kwisakuya nabo ubugõnjelo
bwa nnyãmbála umwĩkémo. Ikyẽne kisakukuhõmbésya ugwe
akãya kãko. Ikyẽne kisakukuhõmbésya ugwe ubuyo bwãko
ku mbõmbo. Ikyẽne kisakukuhõmbésya ugwe kilikyõsa
ugwe ulinakyo; palubafu pa ikyo, u mõyo gwãko! Ikyẽne
kisakubõngotóla akãya kãko. Ikyẽne kibagíle ukubĩkapo
unnyãmbála uyũngi ukuswíla abãna bãko, pamo unkĩkúlu
uyũngi ukuswĩla abãna bãko.
162 Ega i Kisũjílo kya nnyãmbála ugwãkwĩnogóna, ikyẽne
kisakutwãla ubugõnje bwa nkĩkúlu umwĩkémo. Akabalilo kãko
ugwe kwãndako ukubũka ku lilũka ilyakutumul’inywĩli, pamo
ikindukimo ikĩngi, kangi abẽne bikukubũla ugwe, “Ugwe
kuyaga pakuya nu bubãbe bwa ntu, ugwe umenye.” Ega i
Kisũjílo kya nkĩkúlu ugwãkwĩnogóna, iki i Bãngéli lyãyobíle,
muketile, polelo syũmbutuka ukufuma ku kyẽne. Muketile?
Komma ugwe ukubõmba ikyẽne.
163 Une ne nkundwe gwĩnu, kangi une mbaganile umwe.
Nakimo une ndinakyo ukulwãna na umwe. Kyãla ikumanya.
Kangi ikyo kyo iki kikutẽndéka une ukuyoba ifĩndu ifi
une ngubõmba, kyo panongwa ya—ya lugáno lwa Kyãla
kuli umwe. Linga u nnyãmbála ãbagíle ukubũka pãnja
kangi abẽne batisakukubũla ugwe, u ntĩmi gwĩnu ikubaleka
umwe ukwitũgásya ukusyũngutíla nukubõmbela lũla, umwẽne
akabagána umwe mma. Umwẽne akabagíla ukubagána umwe.
Une ngabagíla ukulõnda u luko lwa lugáno lula ku bakĩkúlu.
Une ngulõnda ukuya nabo ubugõnje ubwĩkémo kuli kalũmbu
gwãngu. Une ngulõnda umwẽne nalõlilõli ukuya kalũmbu

gwãngu. Komma umunduyumo abagíle ukuyoba, umunduyumo
ukuyoba isya umwẽne ukuya mmogesígwe fĩyo kangi mũmo
umwẽne ayĩlíle, kangi bala abẽhe babulogwe, “Umwẽne ikubũka
ku bwãngu…” Haa-ha. Umma. Une ngundõnda umwẽne
mwẽhe!
164 O Ntwa, ngyũnga une pasi pa Lyãlábwe. Ena. Mu Baefesi
5:26, injila yẽne ntiga ugwe ubagíle ukwĩsa ukukĩndilíla i
Lyãlabwe lila, uko ko, “Ukusukígwa ma mĩsi ga lupãgúlo ni
Lisyu.” Uko ko kutalusya.
165 Lilino, komma ukundeka Sẽtáno ukunyãfíla ugwe nu
bumanyili bwãke. Umma, umma. Ubwẽne bwĩsakugoga
ulusasanio lwa ugwe. Komma ukundeka Sẽtáno ege ikyo,
“Mulimõsa, une nĩngíle ikipãnga iki mãma gwãngu ãlingíle, iki
tãta gwãngu, umbũya gwãngu.” Komma ukundeka u mõhési
akunyãfilége ugwe na ikyo. I Bãngéli litalíle liyobíle, pa Ngulilo
sya Fipãnga Fihano-na-fibili, ni fĩndu pala, ikyẽne kyo kyõsa
kibũkíle ku mbeyu! Uko ko kutalusya. Ikĩndu kyõsa kibolile.
Ikĩndu kyõsa kyo kilõnda ikinũnge. Komma ukundeka umwẽne
akunyãfilége ugwe, ikuyoba, “Mulimõsa, ulwẽne lo kayĩlo
kapamwanyapo. Uswe tumanyile kĩngipo ukukĩnda mũmo
uswe twãlisibilíle mmasiku gaiyolo.” Komma ukundeka u
mõhési abĩke ikyo pamwanya pa ugwe. Une mbanãngísye umwe
ulubãtíko lõsa ulwa bwĩgúfu, ubumanyili na sayansi. Umwene
ali nakyo ikyene mulamula nkipanga, kangi komma ugwe
ukupilikila ku ikyo. Kyũnga untu gwãko pãnja pa senema sila
isyaiyolo isyakinyanyasi ni fĩndu!
166 Kangi untu gwĩtu gukuyoba, “Mungayaga ba kufwãna lõli
muyẽge umwe bãkwãnduka.” Komma ukubũka nkati nukuyoba,
“Une nãsisimikisígwe, Pandungu.” Umma. Bũka nkati kangi
yaga mwãnduke lululu lilino, ukwãndúka ukufuma iki ugwe uli,
ukubũka ku iki Kyãla ikulõnda ugwe ukuya.
167 Lilino, ikyẽne kikwẽgéla uluko lwambeyu iyi yili mwa ugwe.
Linga imbeyu yãmahálahála, yãbumányimányi yibĩkígwe mwa
ugwe, kilipo ikĩndu kimokyẽne ntiga iyẽne yibagíle ukubõmba,
ukuniõngasya ugwe, ikyo kyo kyõsa, ku mwanundumiána nu
mwanundĩndwána gwa Kyãla. Ikyo kyo kindu kyẽne ntiga iyẽne
yibagíle ukubõmba. Abãndu umwĩsyúgu, bo une ngukẽta pãnja,
abẽne bikubõmbéla ngati abẽne batikwĩtíka nukwĩtíka mma
ukuti aliko Kyãla.
168 Nhobokela ubuyobelo ubu. Linga yumo ikwĩpilika
afulasĩgwe na iki, une ndikulõnda ikyẽne mma. Pa Ndungu
mibili igi gikindilepo une nãbilikìgwe, nu mwanundĩndwána
gwãngu mwẽne, ukwisa mula mu kyumba kya senema
nukuketelela ubwĩmbe bwa bwĩputi. Ikyẽne kyo pa lubunju
lwa Pandungu. Une nalõndaga ukumpilika u Oral Roberts pa
bulumbili bwãke, une nababũlile abẽne ukuti unko mmanye
une. Alinkuti, “Ugwe pilika ulu, ulu lo lwĩmbo ulukulumba

lukwĩmba.” Umwanundumiána gwãngu imile pala, alimbulile
isya ulwene, yope. Kangi une ndikusanusya i senema yila…
169 Uswe tukugõnéla ukufuma ku nkĩkúlu uyu alinayo i senema
mu nyumba yãke. Une ndikulondámo siku ukuya nayo yimo mu
nyumba yãngu. Umma, nkulumba. Une nsikulonda ikindu kila
mu nyumba yãngu umma. Une ngubagilága ukukitusulila ikyene
ni ndusu. Une ndikulonda nakimo ikyakubõmba ni kindu ikibibi
kila. Umma nkulumba! Lõli ẽgíle i…
170 Unko une mbabũle umwe isya umwe baArizona apa. Umwe
mukuketa ubulinganio bula ilisiku ilingi, ubwa masukulu, bule
umwe? Malongo lwele mwa mia-yumo ga bãna muno masukulu
ga Arizona bikukubilwa nu kusyalapo kwa minogono, malongo-
ntãndàtu-na-bahano-na-babili mwa mia-yumo ba abẽne yali
nongwa ya kuketeléla i senema. Bule isya ikyo?
171 Ugwe kinunupo bõmbela i ndusu yãko! Muketile? Lilino,
komma ukummwĩtikísya u mõhési ukukunyãfíla ugwe na
ikyo. Umma, nkulumba. Lilino abãndu, mũmo une njõbile,
abãndu bikubõmbela ngati abẽne batikufĩmbilisìgwa ukwĩsa ku
Bulõngi.
172 Abalumiána na balĩndwána aba, abene bali ni kikolo kimo
ikya Bamwenye, kangi ni kilundiko kya findu fifingi. Une
ngwĩnogóna umwinitu ikubilikigwa Tata. Pool yo ntu gwa kyẽne.
Kangi linga une ngẽtilémo siku amahelu ga lilino ga nyimbo,
iyene yali yo njila abene bakikolĩle ikyẽne; ikibugutila kya
Bapũsi bimile pala, bikuyugánia amaboko gabo mmwanya-na-
pasi.
173 Une naloliloli ngupãlisya unnyãmbála unkeke yula apa
ulubunju ulu, uyu ĩmbìle, kyabonekaga kyabwifyusi, ngati
nnyambala gwanalolilóli. Une—une nkiganile kila. Akabalilo
kako umwe—umwe banyambala bakyulusi utubalilo tumo
apa mukukyega ikibugutila kya Bapũsi aba babo bikwima
apa, nukutwiónga nukuywẽga, nukukindilila nkyeni, nukukola
umuyi gwabo mpaka abene bikuya bluu nkisyo; kangi uko
kukaya kwimba mma, uko ko itolo kutẽndèka ikilundiko
kya njwẽgo gwasayansi. Ukwimba bo “bukobelo ukufuma mu
ndumbula.”
174 Kangi une ndinkwinogona, “Kyo kipelakisa nki! Kyo
kikosyasoni nki! Popapo mumo pasi pa ngamu ya bwiputi,
abene bikubombela ngati akayako Kyala mma!” Umundu
yumo alinkuyoba, ilisiku limo, ku ndumiana uyu ikwẽnda nu
mwanundĩndwána gwãngu. U ndumiána Gwakikristi ãyobìle,
ikupa ikyene ubuyobelo ubukomu ukufwana na Adamu na
Eva, alinkuyoba, “Eva ikwendendeka mu ngũnda. Alinkuyoba,
‘Bana, umwe mukuketa umpiki gula pala?’ Alinkuti, ‘Apo
po pãpo unna gwinu ãlìle uswe ukusokela panja pa nyumba
na kukãya.’” Mubagile umwe ukwinogonela, ãbagìle ukuya
Nkristi ugwanalõlilõli, uyu ãbagìle ukulwẽga ulufĩngo ni Lisyu

lya Kyala nukusopela ikyene panja ku kibaga kya ngulube!
Abẽne bikubõmbela ngati abẽne batikufimbilisigwa ukwisa ku
Bulongi. Loli Kyala isakutwala isyakubutitu syosa ku Bulongi.
Abene bikubombela ngati akayako nu Kyala mma.
175 Une ndikulonda ukubakolela abene batoyofu, panongwa
yakuti i Bangeli lyayobile u ntoyofu…kikaya kitalusye. Yeso
ãyobile ikyene kikaya. “Komma ukunkolela nu mundu nayumo
ukuya ntoyofu.” Loli mu Masalimo 14:1, “Untoyofu ikuyoba mu
ndumbula yake, ‘Akayako Kyala nayumo.’” Muketile? Abene—
abene bakaya…Une ndikulonda ukubabilikila abene batoyofu,
loli abene bikubombela ngati abene bali. Abene bikubombela
ngati ikyene.
176 Polelo, umwe muketile kuko uswe tulipo umwisyugu,
bo, “Akayapo nayumo na Kyala.” “Une ningìle i kipanga!”
Kangi abene bosa, ikindu kyosa, i Bangeli, lyo sunga inywamu.
“Ikipanga kyitu bamenye kuko abene bikubuka!” Ena…
[Ubuyo busitakandu pa tepi—Nsimbi]…kulakula ukutalula
ku gehena, katikati. Palapala pa nsebwe gwabo, palapala
ukusuluka ukindilila mu sayansi nu bumanyili, ama seminale
gafyakyala ni findu, itolo ukubaputila abene palapala
ukusuluka pa nsebwe. U Mbepo Mwĩkémo akaya nu lusako
nalumo ukupa ubusetuli pa nakimo; i seminale yibõmbìle
yibwãgíle ubwẽne butumulígwe mõsa.
177 U Mbepo Mwikemo yo abagilege ukulongosya uswe; komma
i seminale, komma ababishopu na baketi-pamwanya, na fyosa
bo ifyo. U Mbepo Mwikemo yo Ndongosi gwitu.
178 Kaini ãli luko lwa mũndu bo yula. Umwẽne ãli mũndu
mwĩputipũti fiyo nalõli. Lilino, linga ukuya mwĩpũti kyo
kyõsa ugwe kufĩmbilisígwa ukuya nakyo, polelo Kyãla ãli
nsitabugolofu ukuntãga Kaini. Panongwa yakuti, umwẽne ãli
mwĩpũtipũti, umwẽne ãli itolo mwĩpũtipũti kangi gwanalõli bo
yuAbelo ãli. Lilino kumbukilága, umwẽne inogonága isyaKyãla,
umwẽne ammwĩputága Kyãla, umwẽne ãli ni kipãnga, umwẽne
ãyẽngìle ikigémo, umwẽne ãtẽndíke ilikemo, umwẽne ipũtága,
umwẽne ipũtilága, lõli umwẽne ãpĩkígwe. Kali yãli njilanki…
Esau ãli lúla, yõpe. Muketile?
179 Ubwipũtilo, muketile, iyo yo bukyulusi bwa Sẽtáno;
komma ukugoga ikĩndu kyõsa, lõli itolo ukubwãpúla ikyẽne.
Ikyo kyo kyõsa. Umwẽne atisakugoga ikindu kyõsa. O,
komma abakomyunisti; umma, umma, undwananakristi akaya
kikomyunisti. I Bãngéli lyãyobìle, “Ikyẽne kyãbagìle ukusyoba
a Basaligwa linga syaali syakubombigwa.” Komma ukukẽtésya
ikikĩngo kya kisulu, lõli ikikesefu kila. Uu-huu.
180 Lõli, kẽtésya, Kaini ikwĩsa ukwĩpútila, lõli umwẽne
ãli nu luyũngu ulusóbi nkati mwa mwẽne, uluyũngu lwa
liyoka. Ubugãsi bwa liyoka bwãgãsíle pamwanya pa mwẽne,
kabuno umwẽne ãli luyũngu lwa nkĩkúlu. Umwẽne ãmenye

ubwĩgáne ubupelelesye bwa Kyãla, lõli umwẽne ãkãníle
ukubõmba ubwẽne. Ngimba umwe mumenye ikyo? Sẽtáno
amenye ubwĩgáne bwa Kyãla, lõli itolo ikukána ukubõmba
ubwẽne.
181 Kẽtésya, umwẽne ãkẽtíle Kyãla ikusisimikisya indumi ya
Abelo. Lilino une ngulõnda umwe ukwĩnogóna, bõmbéla
i Kisũjílo kya nnyãmbála gwãkwĩnogóna lilino ku miniti.
Indumi indalusye iya Abelo, iyi Kyãla ãsisimikísye ukuya
Bwãnalóli! Ngimba umwe mukukwãba lilino? Uu-huu. Indumi
ya Abelo yãlyambililígwe, kangi Kaini ãkibwéne ikyẽne kangi
ãménye ukuti Kyãla ãsisimikísye indumi yila ndalusye. Lõli
umwẽne alinkutolígwa itolo ukubõmba iyẽne. Ubwĩtufyo bwãke
bulinkunkyũnga umwẽne ukufuma ku yẽne. Uko ko kutalusya,
ulwĩtúfyo lwãke lwãlinkyũngíle umwe ukufuma kukubõmba
iyẽne. Umwẽne ãlimbwéne Kyãla ikusisimikisya indumi.
182 Momũmo ikyẽne kikifwãna ukuya lilino, kikafu fiyo ku
bãndu ukwĩyúfya bẽne ku Lisyu lyaKyãla. Abẽne—abẽne—abẽne
itolo batikulõnda ukubomba ikyene. Abene bisakwiyufyaga
bene ku kimanyisyo kya kipãnga, naloliloli, loli komma ku Lisyu
lya Kyãla.
183 Linga ugwe kulõnda ukukyãga iki, ugwe bũka ku…Une
ndinalyo a Masimbo, ago go gãgo une ngugomokelako apa.
Bwãndilo 4:6 na 7, Kyãla ãyobíle kwa Kaini, ãtíle, “Nongwa ya
fiki ikisyo kyãko kigwíle? Nongwa ya fiki ugwe gwĩswíle nu
bugãsi, kwẽndendeka kusyũngutíla? Ugwe upilíke itolo indumi
iyi yikukalalísye ugwe.” Alinkuti, “Ena, nongwa ya fiki umwe
mukubõmba ikyo? Nongwa ya fiki ifisyo finu figwíle, panongwa
yakuti une ngãlisíle ku kipãnga kyĩnu? Popãpo nongwa ya fiki
umwe mwãbõmbíle ikyẽne?”

Ngimba umwe mukubõmbéla i Kisũjílo kya nnyãmbála
gwãkwĩnogóna? Muketile?
184 Pamo, “Nongwa ya fiki mukãbõmbíle…Nongwa ya fiki
ugwe kuboneka bo ulo?” Alinkuti, “Linga ugwe kwisakubõmba
kanunu, bũka kabõmbe bo yu nkũndwe gwãko ikubõmbéla
pala, Une nisakukwãmbililága ugwe nukukusaya ugwe. Une
nisakukubõmbelága ugwe ikindu kilakila.” Lõli umwẽne itolo
alinkutoligwa ukubõmba ikyẽne. Umwẽne alinkuti, “Lilino,
linga ugwe utikubõmba, ubutulwanongwa bwa kusitakwĩtíka
bulãmbaléle pa kifigo.”
185 Lilino akabalilo kãko abẽne bikutubũla uswe, “Amasiku
ga fĩka gakĩndìle,” abẽne bikukibona ikyẽne nubupelelesye fiyo
kĩmilílìgwe kangi kisisimikisígwe, umwe muketile, fyosa ifindu
ifi ifi Kyãla ãfingìle ukubõmba mmasiku ga bumalikisyo, ifya
Busetuli 10 na Malaki 4, ifĩndu fyõsa ifi nalõli nubupelelesye
fimililígwe, ngimba kyo fiki kitamisye, bakundwe? Ngimba kyo
fiki kisobile, muketile?

186 Linga abene batikubomba; ubusitakwitika, iki kyo
butulwanonga. Bulipo itolo bumobwene ubutulwanongwa,
ubo bo, kusutikwitika. Uko ko kutalusya. Ugwe utikutagigwa
panongwa yakuti ugwe kunwa, kukwesa, kuly’ingambo, kufwala
ibundu, kubomba kyo kiliku ugwe kubomba. Umma, ikyo
kitikukutaga ugwe. Iyene yo nongwa yakuti ugwe utikwitika
mma. Linga ugwe gwalitikite, angali ugwe utikubomba ikyo
mma. Muketile? Umwitiki atikubomba ikyo mma. Umwene
ikwega i Kisujilo kya nnyambala gwakwinogona, muketile,
muketile, pamo i Kisujilo kya nkikulu gwakwinogona, iki pamo
ikyo. Umma ndaga. Loli, umwe muketile, ubutulwanongwa
bulambalele pa kifigo.
187 Lilino ketesya iki kila kyabombile kwa Kaini, kangi
ikyene kisakuyaga kilakila umwisyugu. Ikyene kyatendike
Kaini ukusokapo, untulwanongwa gwabwigane bwake. Umwene
ali nsitakupilikila nubwigane. Umundu aligwesa isakuyaga
injila yilayila. Ukusitakupilikila nubwigane ukufuma umwene
ukuketa indumi ya Abelo naloliloli yisisimikisigwe na Kyala,
ukuti iyene yali bo bwanaloli, kangi alinkupika ukubomba iyene.
Abombile kilakila akabalilo kala. Polelo umwene alinkukilania
umpaka.
188 Gulipo u mpaka ugwe ubagile ukukilania. Umwe mumenye
ikyo, bule umwe? Lilino, balumbilili, posa apa na panja
mu i—i kisu kya telefoni kuko ubufumusye ubu bukwisa
mosa nkisu, ngimba umwe mukusyagania isyo? Akabalilo
kako umwe mukukibona ikyene mu Lisimbo, kangi umwe
mutikubomba ikyene, Kyala atisa bwila…Umwene isa…
O, umwe mwisakukindililaga, ukuya basigwa. Momumo
aligwesa ntiga gwa Israeli, abene balitugele nubutalusye mu
lulangalanga, nukukusya abana, ifibyaligwa, nukusayigwa, na
filifyosa, loli “aligwesa gwa bene Mwasyepwa ukupaguligwa
ukufuma kwa Kyala.” Yeso ayobile lulo. O, ena, Kyala
isakukusaya ugwe nukukindilila nkyeni, loli ugwe ukindile.
Naloliloli. Ikyo kyo iki i Bangeli likuyoba lilino, ikyo kyo iki
Umwene aayobile. Ketesya, ugwe ubagile ukukilania u mpaka
ugwakupagulania. Ngimba umwe mukwitika ikyo? Kaini
abombile.
189 Unko—unko uswe itolo tusanukile kula apa i miniti, une
ndinayo Bahiburi 10:26. Unko uswe tukete linga une mbagile
ukukyaga kila nakalinga itolo. Ili Buku lya Bahiburi, untu gwa
10 kangi i…une ngwitika, ilinandi lya 26. Une nakilembile
ikyene apa. Itolo i miniti, linga umwe mwisakwikasyaga na une,
kangi unko uswe itolo tubale Ilyene i miniti. Umma ndaga, apa
uswe tulipo.

Kabuno linga uswe tukutulwa inongwa nubwigane
ukufuma papo uswe…twalyambilile ubumanyi bwa
bwanaloli, pala patikusyalapo ni likemo nalimo ilya
butulwanongwa,

Loli bumo ubusisya ubuketelo ukulondesya ubulongi
kangi i lyoyo lyamoto, ugu gwisakupyuta undugu.

190 Ikyo kyo ISI SYO LIKUTI ILISYU LYA KYÃLA ILĨKÉMO.
Linga uswe tutikwitika nubwigane ukufuma papo uswe
tulibwene Ilyene nu kulipika Ilyene, polelo uswe tukilenie
umpaka. Pala patisakuyamo siku kangi uluhobokelo panongwa
ya ubwene, ugwe ukilenie umpaka.

“O,” ugwe kuyoba, “Kyala pope isakunsayaga une.” O, ena.
191 Kumbukilaga Israeli, abakifukimpaka, akabalilo kako Kyala
apele ulufingo, kula ku Kisu Ikikemo, i…mu kisu, ikyene kyali
kinunu, ikya lupyu nu luki, kangi akabalilo kako Mose atumile
Kalebu na Yoshua, na batendeli, ukukilania kula, ukutendela
ikisu, nukutwala ukugomokela ubuketi ubusisimikisigwe, aba
kalongo ba bene balinkuti, “Uswe tukabagila ukubomba ikyene,
uswe tukabagila, keta ubukafu kula, uswe twisakuyaga bumilisi,
uswe tuli nato utundu utunini utu ukulwila nato, keta ifi abene
bali nafyo, uswe—uswe tukabagila ukubomba ikyene, uswe
tukutoligwa ukubomba ikyene.”
192 Yoshua na Kalebu bãyobìle, “Uswe tuli bakĩnda babagìli
ukubõmba ikyẽne, Kyala atendike ulufingo.”
193 Kangi, kumbukilaga, abene basanukile nyuma. Pala pali pa
Kadesh-baraneya. Kangi abene balinkusanukila nyuma nukuya
bẽmbèli ndulangalanga. Kangi aligwesa gwa bene balinkufwa,
kangi bo Kwasyepwa bayongile. Yeso ayobile lulo.
194 Komma ukukilania umpaka ugwakupagulania gula,
muketile. “Akabalilo kako ugwe umenye ukubomba ikinunu,
kangi utikubomba ikyene mma, kwa ugwe ubwene bo
butulwanongwa.”
195 Israeli abombile kilakila. Ukufuma papo abene balimbwene
Mose ikusisimikisigwa, kangi nukundeka Balamu ukubanyafila
abene, u Luyungu lula ulupala ulusisimikisigwe. Ntimi, komma
ugwe (nasiku) ukuyoba nakimo ukulwana ni Lisyu ili. Keta
Balamu, umwene ali nsololi, kangi umwene aketile u Luyungu
lwa Kyala lusisimikisigwe. Loli pasi pa kipanga-kipaguke kyake
mwene ikikulumba iki umwene itugasya ngamo, Moabu aketile
ikibugutila kila ikya bẽmbèli kikwisa ukwisila mu kisu, umwene
alinkunyafila ikyene, nukuyoba, “Mulimosa, gulila i miniti.
Uswe twesa twe Bakristi. Uswe twesa twe bitiki. Fiki, aba tata
bitu kangi aba tata binu bo bafwene. Ngimba uswe tukaya bana
ba Loti? Ngimba Loti akali ntani gwa Abraham? Ngimba uswe
tukaya mosa bamobene? Unko uswe twegane yumo nu nnine.”
196 Kangi Israeli, mumo Eva mu ngunda gwa Edeni,
alimmwitikisye Setano ukunyafila umwene, umwe kangi
alinkunyafila Israeli ukwisila mwa nsololi unsyobi.
Akabalilo kako, unsololi ugwanaloliloli ali na bene, ni
Lisyu ilisisimikisigwe. Loli ukwisila mu kwinogonela kwa
bumanyi bwabwamahala, umwene alinkubanyafila abene.

Inogona isya ikyene. Lilino, ikyene kikahobokeligwemo siku,
ubutulwanongwa bukahobokeligwemo siku.

197 Imbeyu silinkubola mulamula mu njila ya mbombo, pa
nsebwe ukubuka ku kisu ikifingigwe. Aligwesa gwa bene
alinkupyutigwa nukubola, kulakula ukutalula ku kipanga, mu
njila yambombo, ukukonga Kyala. Kangi ukumwitikisya Setano
abanyafile ubunyafile bula ubwamahala pa bene, bwabumanyi,
bwinogonelo bwamahala, bikuyoba, “Fiki, uswe twesa tuli bana
bamobene, uswe twe bana ba Kyãla.” Umwe mukaya mma!
Loli umwene alinkummwitikisya u mmanyisi unsyobi yula pala
ukunyafila abene nu bwinogonelo bwamahala ubu umwene ali
nabo ubwa Ilyene.

198 Kangi itolo mumo Ecumenical Council iyi yo iyi
yikubombela lilino, muketile, ikindu kilakila, “Fiki, uswe
twisa twesa ukwilunganisya palikimo mu kipanganio
kimokyene ikikulumba.” Ikibugutila kyinu kyosa kyo kya
mohesi. Ikyene kyo kisimbo kya kinyamana, mu i Bangeli. Une
ngwisakufimbilisigwaga ukuya na bũku pa kyene, lululu ulu, u
Ntwa itikisyege.

199 Ketesya, nkabalilo ka Noah, bikuketa i Lisyu likuyengigwa,
ukwelela. Lilino unko une ndendeke ubuyobelo ubunini apa,
i Lisyu ukuya libikigwe palikimo ukuya lyakwanduligwa
ukufuma ku mfu ukubuka mmyanya. Ukuketa ubuyengi bwa
kindu; loli nu bwinogonelo bwabo ubwamahala, balinkuseka
mu kisyo kya nsololi, Noa, akabalilo kako umwene asololaga
ku kabalilo kabumalikisyo. Loli iki kyabombile…Ubuyengo
bula bwatendekigwe ni Lisyu lya Kyala, kibikigwe umpulya
nkati na panja, nu lwiputo lwa lwitiko. Akabalilo kako
ifula yikwisa, bosa ubwinogonelo bwamahala bwa bwiputi
bulinkufwa nukubola palapala mu i…mulamula mu fipanga,
palapala pa kisu. Kangi ikyombo kilinkwelela pamwanya pa
ikyene kyosa. Imbeyu inyafile mwasayansi yili nkubola palapala
mu bulongi.

200 Uswe tukugela ukubomba, mulimosa, ngimba uswe tukugela
ukukasya ifipanga fyitu pamo uswe tukugela ukukasya i Lisyu
lya Kyala? Ngimba uswe tukugela ukubomba fiki? Ngimba uswe
tukubombela kuli fiki? Ngimba uswe tukugela ukugomokesya
abandu ku Iki? Ngimba kyo fiki u Eva unkulumba uyu ikugela
ukubomba apa mmasiku agabumalikisyo aga, iki kipanga Eva?

201 Une nguyaga pakuleka lululu ulu, nkundwe, ’nongwa yakuti
ukwene ku—ukwene kukwisa ukuya kwilile. Itolo mbapo une
itolo amaminiti kalongo na mahano agakongelelapo, kangi
une nisakwima pa gangu—gangu a Masimbo apa. [U nkundwe
ikuyoba, “Naloliloli, nkindililaga nkyeni.”—Nsimbi] Ena. Umma
ndaga. Unemmenye.Mulimosa, abandu lumo bikulonda ukufika
nkati mula nu kupyagila iki mosa. Loli une itolo nguboneka

ngati ikyene kikafu kwa une ukuleka. Une nje mwengo. Umma
ndaga.
202 Keta, unkulumba ugwasayansi, ugwabumanyili, Eva
umpapisanie umwisyugu, ikukoleligwa kipanga, ngimba
umwene ikugela ukubomba fiki? Ngimba umwene ikugela
ukunfyusya i Lisyu lya Kyala, nukuleka abandu ukubõmba
mu njila abẽne bikubõmbéla? Abẽne batikubõmbéla i Kisũjílo
kya nnyãmbála gwãkwĩnogóna mma, pamo, i Kisũjílo kya
Kyãla. Kẽta iki abẽne bikutwãla. Abẽne bikwifyũsya bẽne.
Ikipãnga kyo, mu luyungu lwãke uluniongafu ulwa lubãtíko lwa
bumanyi, kitẽndíke uluko lwa bũndu lõsa ukuya mwasayansi
basitakumanya isya Lisyu lya Kyãla. Lilino une nisakukolako
ku buyobelo ubo, une ndisakubakolelelága pa fyẽne akabalilo
katali mma, ukufika pa kumalisya. Mwasayansi basitakumanya!
Akabalilo kako Kyala, papapa apa pa kisu, ukubomba ifindu ifi
Umwene ikubomba, ukwisila mu Lisyu Lyake ilifingigwe, kangi
abẽne bikusũla Ilyẽne nukusõkápo panongwa yakuti abẽne
mwasayansi basitakumanya. Mwasayansi basitakumanya!
203 Une nasekelelága polelo panongwa ya Nkundwe Williams
apa, ãsĩmbíle pamwanya apa pa kapatu ka kalatasi, “Ugwe
ubagíle ukwitũgásya pa kyẽne pamusi gõsa,” ikindukimo. Lõli,
une ngupãlisya ikyo, ikyo kyo nalõli kinunu. Muketile?
204 Lõli abãndu bo—bo nubwĩgáne bikutulw’inongwa. Ikyẽne
kitwẽle u—u bubãtiko bõsa ubwa kipãnga kĩsu umwĩsyugu
mbutulwanónga ubwabwĩgáne ukulwana na Kyãla. Nongwa ya
fiki, ubwĩfyúsi bwa palipõsa bwisakukusisimikisya kwa ugwe
ukuti Ilyẽne lyo litalusye. Umma ndaga. Ikikĩngo kyakinyonywo
kyagogile amaso gãke, ku Lisyu lya Kyãla, kangi umwẽne
ikwĩyága mwẽne ali ngelebune kãngi. Umwe mumenye, Kyãla,
mu Busetuli 3, ãyobíle, “Isaga, ulága amafuta gamo agammaso
ukufuma kwa Une, ukuti amaso ginu gabagile ukwĩgúka.”
Muketile, Amafutagamaso go Lisyu Lyãke.
205 Umwe mumenye, abẽne bikuyoba, “Mulimõsa, unnyãmbála
uyu ãfũndíle ifyĩnja malongo mana, ukuti ẽge idigri yãke.
Umwẽne yo B.L.D., D.D., na kyõsa iki.”
206 Umwemumenye iki Yeso ãyobíle isya ikyo? Umwẽne ãyobíle,
“Unko u nnyãmbála ĩpĩke mwẽne.” Pauli ãbõmbìle.

Ugwe kuyoba, “Ikyo kitikusanusya ikyo.”
207 Mulimõsa, nongwa ya fiki Pauli ãlyãndisye ikyẽne, polelo?
Umwẽne ãyobìle, “Une ngisamo siku kwa umwe na masyu
galuhaho aga mahala ga mũndu, panongwa yakuti umwe
mwabagíle ukuyẽnga isũbìlo syĩnu pa ikyo. Lõli une nãlisíle
kwa umwe mu maka nu bubonekesyo bwa Mbepo Mwĩkémo,
ukuti ilisyu lyĩnu angali likuya…u lwĩtíko lwĩnu angali
lukuyẽngígwa pa Lisyu lya Kyãla, komma ububonekesyo bwa
mahala.”

208 Ikyẽne kikuboneka ukuti abãndu batãgìle ubwifyũsi
bwãbo ubwapalipõsa kangi ukwiyĩma. Abẽne bakaya mũmo
abẽne bãlisibíle ukuya. Ukwene kwãlisibíle ukuya, akabalilo
kãko unsololi ãyobìle, “ISI SYO IKUTI U NTWA,” abãndu
batetemága. Ena, abene naloliloli bãbõmbága. Abãndu
bayuganisigwága, kabuno abẽne batĩlága. Lõli lilino abẽne
batãgìle ukutĩla kwãbo kõsa ukwa Ikyẽne. Abẽne batikutĩla
Kyãla.
209 Solomoni ãyobìle, “U—u lutẽnde lwa Kyãla bo bwãndílo bwa
mahala,” itolo ubwãndílo bwa ikyẽne.
210 Lõli unsolóli abagìle ukuyoba ISI SYO IKUTI U NTWA;
abãndu bikuyoba “butoyofu!” Muketie, lukayapo nu lusũbílo
lumolwẽne ku bẽne. Ikyẽne kyo, abẽne bikuyoba, “Fiki, uswe
tuli bamahala. Uswe twe baminogono, uswe tutikufĩmbilisígwa
ukwẽga u luko lwa kĩndu kila mma! Uswe tumenye ifi uswe
tukuyobelápo!”
211 Ubwẽne bo bõpe bwambupĩngámu ubwaiyolo, ukuti,
“Abatoyofu bisakwẽnda ni filato fyamisumali, pãpo a Bãndúmi
bikutĩla ukunyãtúka.” Nalolilóli.
212 Lilino, ngimba ulwãndúko lo fiki? (Nakalinga.) Ngimba
uswe tukulwãga bulebule ulwẽne? Ngimba ulwãndúko
lukubõmba fiki? Kyala ikubomba ulwẽne ukwisila mwa Mbepo
gwa Lisyu Lyãke. Umwene ikwãndúla. Umwẽne ikubyãla u
Luyũngu Lwãke, ikusopámo u Mbepo Gwãke pa Lwẽne, kangi
Ulwẽne lukutwãla pãnja ikyakukõnga. Umbepo Gwãke u
Mwĩkémo ikwãndúla i Lisyu Luyũngu nkati ukusisimikisígwa
mu luko Lwãke.
213 Lo luko luki ulwa luyũngu ugwe guli, ikyo kikunãngisya
itolo iki kili mwa ugwe. Ugwe ukabagila ukufisa ulwẽne.
Kilikyosa iki ugwe guli nkati, ikyene kikubonesya pãnja.
Ugwe itolo ukabagila ukukyũnga ukufuma ku lwẽne. Ugwe
ukabagìla ukutẽndéka umpiki gula ukuya kalikosa lõli iki
ikyẽne kili. Muketile, ulwẽne lo—ulwẽne lo lukuyaga pakuya
injila yila. U Mbepo Mwĩkémo ikwãndúla imbeyu isi sili
nkati mu lwẽne. Kali lo luko luki lwa luyungu ulwẽne
luli, Umwẽne isakwãndúla ulwẽne. Linga ulwẽne lo lubĩbi,
ulwẽne lwisakutwãla pãnja ububĩbi. Linga ulwẽne lo nsyõbi,
ulwẽne lwisakutwãla u nsyõbi. Linga ulwẽne lo lwanaloliloli
Lisyu lya Kyãla, Ulwẽne lwisakutwãla pãnja ugwanaloliloli
mwanundumiana nu mwanundĩndwána gwa Kyãla, ukwisila
mu Kisũjílo kya nnyãmbála ugwakwĩnogóna. Akabalilo kãko
u Luyũngu lukutupuka, Umwẽne ikwĩsila mu Lula, Umwẽne
ikutwãla u mwanundumiana kangi u mwanundĩndwána gwa
Kyãla.
214 Ilisiku limo akabalilo kãko ikĩsu kyãlãmbaléle mu ngĩsi
ya bufuluganíke, Kyãla…Lilino pilikisya kifuki, ’nongwa
yakuti uswe tutikuyaga pakuyoba…itolo pabutalipo panini

panãndi. Kẽta. Ilisiku limo akabalilo kãko ikĩsu kyãli kãngi
mu luko lõsa ulwa nyĩputílo, ukusuka amaboko, indeko,
ukufwãla imiselekesye imikĩndáne ni fitili, na fyõsa bo ifyo,
ikyẽne kyãlãmbaléle nkatikakati mwa bufuluganie lõsa. U
gwãnalólilóli Israeli gwa Kyãla ãniongasígwe fiyo ukufuma ku
ndagilo ni ngomelesyo sya Kyãla, Yeso ãyobíle, “Umwe, ni
nyĩho syĩnu, mukupela i Lisyu lya Kyãla ukuya lisitambombo
ku bãndu, ukwisila mu nyĩho syĩnu.” Kangi keta bala abapũti
abĩkémo, abẽne bakubabilikìla abẽne; kangi Yeso alinkuti,
“Umwe yomwe ba tata gwĩnu, u setano, ni imbombo isi umwe
mukubomba.” Muketile, ikyo kyo katikati iki Umwene ãyobìle.
215 Lilino akabalilo kãko ikĩsu kyãlãmbaléle mu luko lula
ulwa lutamio, Mbepo gwa Kyãla alinkwẽnda kãngi pa Luyũngu
lumo ulu lwasũngulígwe ngãni. Umwẽne alinkusanusya nu
kwãndúla Yesaya 9:6 ugwa lufĩngo Lwãke; Umwẽne, Kyãla,
alinkutẽndekígwa mu mbili gwa bũndu, ukupoka akabalilo ka
bufuluganike kala. Akabalilo kãko unnyãmbála ãpelígwe mu
kifwani kya Kyãla, apa ikwĩsa Kyãla, ukwisila mwa nsololi
ukukẽtéla ngãni ikyẽne…Lilino kumbukila i Lisyu, unsololi
ãkẽtìle ngãni ikyẽne, itolo u nsololi yulayula uyu ãlimbwẽne
Sẽtáno mmasiku agabumalikisyo aga, muketile, isya mbatĩko
syãke isyabumanyili ni fĩndu umwẽne alinafyo, imbãtiko
syabwĩputilo. U nsololi yulayula, Yesaya 9:6, ãyobìle, “Kwa uswe
u Mwãna apãpígwe, kwa uswe u Mwanundumiána apẽgígwe;
kangi i Ngamu Yãke isakukoleligwaga ‘Mfundi, Nsõka gwa
Lutengano, Kyãla Gwamaka, Tãta Gwabwilanabwila. Kangi
isya bulagili Bwãke butisakuyako ubumalikisyo.” Kangi i Lisyu
lila lyo Lisyu lya Kyãla. Kangi Mbepo ãlyẽndíle pa Lisyu lila,
kangi Umwẽne alinkubũmba mũnda mwa mfũnde. Ameni. “U
Mwanundumiána apãpígwe,” komma apelígwe, “apãpígwe.”
216 Sẽtáno ãgelìle nukugèla kãngi, ukunyãfíla Ulwẽne. Umwẽne
alinkumwẽgéla Umwẽne pamwanya kangi alinkuti, “Linga
Ugwe gwe iki Ugwe kuyoba Ugwe guli, polelo bõmba lumo lwa
lubũmbulusyo apa kuli une. Nãngisya une mũmo Ugwe ubagíle
ukubõmbèla ikyẽne. Sanusya iki, nkati, kangi ibwe ili ukuya
nkati. Unko uswe twẽge ubwĩyubike-pãsi, panongwa yakuti i
Lisimbo likuyoba Ugwe kwisakubõmba ikyẽne.”
217 Umwe mukubabona abõhési ababwĩputílo bala umwĩsyúgu
bakãli bikuyoba ikyo ikindu kilakila? “Linga kilipo ikindu
kimo bo lubũmbulusyo Lwamwakyãla; apa alãmbalèle
Nkundwe Gwakuti-na-gwakuti, unko uswe tukukẽte ugwe
kumbumbulusya umwẽne.”
218 Uyo yo mõhesi yulayula imile pa kipingika kya Yeso,
alinkuti, “Linga Ugwe uyege Mwanundumiána gwa Kyãla,
suluka pasi ukusõkápo pa kipingika.”
219 I Lisyu lyãyobìle Umwene ãli Mwanundumiana gwa Kyãla.
U Mbepo asisimikisye ukuti Umwene ãli Mwanundumiána

gwa Kyãla. Yesaya 9:6 ãsisimikisígwe. Kangi ikilo kimo, mwe
bĩngi ba umwe mbufumusye mwãpilìke mũmo fikuti uswe
tukupa a Masimbo malongo-ntãndatu-nukongelelápo, kifuki,
une ngusũbíla, isya kusisimikisya ukuti i Lisĩmbo lyãyõbìle
ukuti Yula ãli yu Mwẽne.
220 O, Sẽtáno ãgelìle nukugéla kãngi, ukubõmba kilikyõsa.
Ikilo kimo, alãmbaléle kunyuma kwa sitima, umwẽne
ãlĩmbwéne Umwẽne ali ntulo. Kangi umwẽne alinkuyoba,
“Une ngummonãngága Umwẽne lululu ulu.” Lõli umwẽne
alinkutolígwa.
221 Umwẽne ãgelìle ukungéla Umwẽne mukubõmba ikĩndu
ikisóbi, lõli umwẽne alinkutolígwa ukubõmba ikyẽne. Nongwa
ya fiki? Umwẽne anyãfilìgwe ni mbosya ya lusũngulìlo-
ngãni. Abẽne bakabagìla ukusyõbígwa. Umma, umma. I Lisyu
lyãyobile Umwene isakuyaga apa. Ameni. Kukauyako nu
mõhési nayumo ikuntamiága Umwẽne, kangi nabamo na
bãnabalumiána ba Kyãla, aba basũngulìgwe ukwẽga ubuyo
Bwãke. Umwẽne anyãfilìgwe ni mbosya. U mwãfi gwa Sẽtáno,
ba dokotala bafipãnga-fipãgúke batikumpalamasya napanandi
Umwẽne mma. Umwẽne ikwẽnda mulamula mula, nakimo
kikuyaka pakuntamia Umwẽne, muketile. Ikyẽne kikãli ni
mbombo nayimo pa Mwẽne.
222 “Mulimõsa, une ngukupelága Ugwe ukuya bishopu gwa
kyõsa ikĩsu. Une ndinabo ubulagili pamwanya pa kyẽne.
Linga Ugwe kwisa itolo ukunyĩpũta une, gweisa ingila i
kibugutila kyãngu, une nisa—une nisakukupela Ugwe ndagili.
Une nisakusõkápo, ukukuleka Ugwe pamwanya.”
223 Umwẽne alinkuti, “Buka ku nyuma Yãngu, Sẽtáno. Ukwẽne
kusĩmbígwe, ‘Ugwe kwisakummwĩputa Kyãla, i Lisyu, kangi
Umwẽne ntiga ugwe kwisakumbõmbéla.’” Polelo ilisiku limo…

Pa Mũndu unkulumba uyu, une ngulõnda ukusyãlápo pãla
pakabalilo.
224 Lõli ilisiku limo, u Mbepo ãlyẽndìle pa Mwẽne kangi;
’nongwa yakuti lyãlipo i Lisyu limo lyãsĩmbígwe isya Umwẽne,
lifumile kwa Kyãla, ukwisila mwa nsololi, “Kangi Umwẽne
ãlongosígwe ku bugogelo, ngati kang’osi.” Kangi u Mbepo
alinkwẽnda pa Mwẽne, nukundõngosya Umwẽne, nukuntuma
Umwẽne ku kipĩngíka kya Kalvari. Pala Umwẽne alinkufwa.
Kangi kilikyõsa iki kyãyobígwe isya Umwẽne mbufwe Bwãke,
kyãbonìke, ukutwãla u Bwẽlu nu Bũmi ku bõsa abasũngulígwe
ngãni Luyũngu lwaKyãla aba bãli pa kĩsu. Umwẽne ãtwẽle injila
ya kubõmbéla ikyẽne. Apa lulipo u Luyũngu, u Mbepo ikutwãla
u Bũmi; ukwãndúla abãnabalumiána na bãnabalĩndwána ba
Kyãla, ukufuma nkĩsu mu bufuluganike bwangĩsi ubu, nkati
ukuya abãnabalumiána na bãnabalĩndwána ba Kyãla.
225 Komma ukwitabania pa lisyu lila “ukusũngulígwa-ngãni.”
Une mmenye umwe mukwĩtabánia. Lõli, pilikisya, Ilyẽne likaya

lisyu lyãngu mma. Ilyẽne lyo limo mwa Masyu ga Kyãla. Umwe
mukulõnda ukubala ikyẽne, bala Baefesi 1:5, iki, “Umwẽne
atusũngwíle-ngãni uswe ku bufwĩke bwa bãnabalumiána
ukwisila mwa Yeso Kristi.” Muketile?
226 Itolo unko une itolo nkibulutule ikyẽne itolo mu miniti,
itolo i miniti, ukukibulutula iki ukufuma mu linogonélo lyĩnu.
Kẽta. Itolo mũmo ugwe gwãli mwa tãta gwãko, ku bwãndílo,
uluyũngu imbeyu. Ngimba umwe mwãménye ikyo, aligwẽsa
gwa umwe? Ugwe gwãli mwa mbuya gwambuya-mbuya-mbuya
gwãko, nũgwe, ngimba ugwe gwãménye ikyo?
227 Bala mwa Bũku gwa Bahiburi, kũka fikuti uswe tukwãga
ukuti Levi ãhõmbíle ifyakalõngo akabalilo kãko umwẽne
ãli mu munda mwa Abraham, ingulilo sina kunyuma ku
mwẽne. Akabalilo kãko Abraham ãhõmbìle ifyakalõngo kwa
Melekisedeki, ikyẽne kyabalígwe ku mwisukulu gwamwisikulu-
mwisukulu-mwĩsukulu ukusuluka pãsi ku mwẽne, kangi
umwẽne ãli akabalilo kãla mu nsana gwa Abraham. Mwakẽta
lelo umwe. Muketile?
228 Ugwe gwãli mu nsana gwa tãta gwãko, lõli tãta gwãko
akãbagìle ukuya nu bulilanisi na ugwe mpaka ugwe
gwãlyãndwíke mu mbili gwa nyõfu.
229 Umwanangu kula ãli mwa une. Une—une—une nãlõndága
u mwanundumiana, loli umwene ãli mwa une akabalilo kala.
Muketile? Umwene ãli mwa une akabalilo kala. Lõli ukwisila mu
bwẽgi, umwẽne alyãndulígwe ukuya nnyãmbála ngati une, kangi
umwẽne alinkuya bo une.
230 Kangi ugwe kwisa ukuya bo bapãpi bãko, uketile, ’nongwa
yakuti ikyẽne kyãli mwa ugwe, ukwanda itolo. Lilino linga
uswe twe bãnabalumiána ba Kyãla, ifyakumbagilìla Fyãke…
Iki, ugwe gwe kyakubagilìla kya gũso, komma unyoko; u gũso.
Uluyũngu lukulãmbalála mwa tãta. Muketile?- Kangi lilino u
nyoko ãli yo ntẽli uyu ãkupãpìle ugwe, ukupĩmba u luyungu lwa
gũso. Muketile?
231 Kangi i kĩsu, mu mbili, kyo kyõpe kitẽli iki kikupĩmba u
luyũngu lwaKyãla.Muketile, itolo katikati. Komma ikĩsu, mũmo
kiyĩlìle ubukulumba ikĩsu; ikyẽne kyomũmo ayĩlìle ubukulumba
Kyãla uyu ãkipelile ikyẽne. Muketile? Muketile?
232 Lilino linga ugwe gwe mwãnundumiána kangi
mwãnundĩndwána gwa Kyãla, polelo ugwe gwãli mwa Kyãla
ku bwãndílo. Ugwe gwe kyãkubagilìla Kyãke. Linga ugwe
ukalimo mula akabalilo kala, polelo ugwe ukãlímo siku pamo
utisakuyamo siku.
233 Nongwa yakuti, une ngabagìla ukupĩmba, ukufuma mu
nsana gwãngu, umwãnundumiána gwa nnyãmbála uyu apa
pamo u nnyãmbála yula pala, une mbagìle itolo ukupãpa
abãnabalumiána bangu nimwẽne, kangi abẽne babagìle

ukupĩmba ubufwãne bwãngu. Haleluya. Umwe mukukibona
ikyẽne?
234 Abanabalumiana kangi banabalindwana bãli mwa Kyãla ku
bwandilo. Lilino keta. Ugwe uli nabo u Bũmi Bwãsyépwa, ugwe
kuyoba. Uswe tukwitika ikyene, ukuti tuli nu Bũmi Bwãsyépwa.
Ena, bulipo itolo uluko lumolwẽne ulwaBũmiBwãsyépwa, kangi
ubo yoKyãla. Ikyo kyo kindu kyene iki kyoKyãsyépwa, yo Kyãla.
Polelo linga ugwe uli nabo u Bũmi Bwasyẽpwa, u Bũmi bula
ubu buli mwa ugwe bwĩla bwãlimo, kangi ugwe gwãli mu nsana
gwa Kyãla bo kukãli nukuyako i kĩsu. Kangi akabalilo kako
i Lisyu Lyene…Yeso Mwene ikukõlelígwa Lisyu, kangi mwa
Mwikemo Yohani 1, ãtìle, “Pa bwandilo lyalipo i Lisyu, kangi
i Lisyu lyãli na Kyala, kangi i Lisyu ãli yo Kyala. Kangi i Lisyu
lyapelĩgwe ukuya mbili kangi nukwitugasya pakati pitu.” Polelo
ugwe gwãli mu nsana gwa Yeso, kangi gwãbũkìle ku Kalvari nu
Mwẽne. Ugwe gwãfwĩle nu Mwẽne, kangi ugwe gwafyũkìle nu
Mwẽne. Kangi umwĩsyúgu gwitũgésye mmabuyo Gammwanya
mwa Umwẽne, gwĩsusígwe nu Mbepo Gwãke, abãnabalumiána
na bãnabalĩndwána ba Kyãla. Ukufwa nu Mwẽne, ufyusígwe
mmwanya nu Mwene. Naloliloli.
235 Lilino polelo, lilino, lilino ugwe ubagìle ukulilanila nu
Mwẽne. Ugwe ukãbagìle kunyuma kula, panongwa yakuti
ugwe gwãli itolo i Lisyu nu Mwẽne, u luyũngu. Loli lilino
Umwene ĩbonísye mwa ugwe, kangi lilino Umwene ikulonda
ugwe ukulilanila nu Mwẽne. Polelo Umwẽne ãsulwìke pãsi,
ãtẽndekígwe ukuya mbili ukuti Umwẽne ãbagìle ukulilanila
nubupelelesye na ugwe. Mukububona ubulilanisi ubupelelesye?
O, mwe, isyakubutĩtu sila insolofu isya Kyãla! Bo buswĩgisye
buki! Muketile, Kyala akãbagìle ukulĩlanila mwa Mbepo,
popãpo Kyala alinkuya nnyãmbála na uswe.
236 Yeso Kristi ãli Kyala Mwẽne, ukwibonesya pabwelu,
panongwa yakuti, Umwene ali Mwanundumiana ntiga
panongwa yakuti Umwẽne ãpãpígwe, lõli ikyẽne kyãli itolo
kyakwĩtũgasyámo kya Umwẽne ukuyámo nu bũmi. “Nayumo
umũndu ambwẽne Kyãla pa kabalilo kalikõsa, lõli yu ntiga u
Mpãpígwe gwa Tãta yo amfumwĩsye Umwẽne.” Kyãla ãliyẽngìle
Mwẽne inyũmba, umbili ukuyámo nu bũmi, ukusuluka pãsi
ukuti ugwe gwãbagìle ukumpalamasya Umwẽne. Timoti
Gwãkwánda 3:16, “Kisita matãti, kikulumba kyo kyãkubutĩtu
kya bunyakyãla; kabuno Kyala abonike pabwelu mu mbili,
akẽtígwe na Bãndúmi, ãlĩtikígwe, ãlyãmbililìgwe ku Mwãnya.”
Muketile? Lilino Umwene…
237 Ugwe ukuya mbili, kangi Umwẽne ukuya mbili, polẽlo
ugwe ubagìle ukulilanila lilino, ’nongwa yakuti Umwẽne
ãli kyãkubagilìla kya lugáno kya Kyãla. Kyãla yo lugáno.
Ngimba ikyo ko kutalusya? Kangi Yeso yo kyakubagilìla
kya lugáno kya Kyãla. Kangi akabalilo kãko ikyakubagilìla
kya lugáno kyabonesígwe, iki, yula ãli Kyãla Mwẽne; fyosa

ifyakubambagilìla ifi fyatulikígwe pa Mwẽne, fĩsága ku Mwẽne,
“Bõsa aba Tãta ambele Une, bisakwisaga kwa Une.” Nalõli,
abẽne bafĩmbilisigwága ukuya basũngulígwe ngãni. Linga
ukwẽne kukãli mma, ugwe utisakuyáko kula. Ikyo kyo kyẽne.
Nalõlilõli.
238 Lilino uswe tubagìle ukulĩlanila, kwãli kwĩsíla mu—mu
bukabi bwa Lisyu Lyãke, kangi mu kĩkyo umwe muli kiyabo
kyãke. Ugwe guli kiyabo kya Lisyu; ’nongwa yakuti Umwene
ãli Lisyu ku bwãndìlo, ugwe guli Lisyu lilino. Muketile? Une
ngulũmbilìla ikilo iki, pamo Pandungu pamo limo mwa masiku
akabalilo kãko une ngwĩngíla, isya iki i Lisyu lili, muketile.
Kangi lilino ugwe guli kiyabo kya Lisyu.
239 Pilikisya. Kilipo ikĩndu kimokyẽne une ngabagìla
ukubõmba. Une ngabagìla ukwitufya pa basyũka bãngu. Umma,
une nĩsíle ukwisila mu bufuluganike ububĩbi. U tãta gwãngu
ãli nnyãmbála gwa kiIrishi. U mãma gwãngu ãli kiMwẽnyemo,
sinda Mwẽnye; unna gwãke ãli Mwẽnye, ãmbililága i pensioni.
Lilino, bõsa ba abẽne, bãkinwélwa, kifuki bõsa ba abẽne bãfwĩle
ni filato bafwẽle, bikulwa, balwĩla-ni-ndusu, na fyosa bo ifyo.
Une ngabagíla ukwĩtũfya pa nakimo isya ikyo, ’nongwa yakuti
abasyũka bãngu nu mpiki gwa kikolo kyãngu go mbĩbi.
240 Lõli, nkundwe, kilipo ikindu kimokyẽne ntiga une mbagìle
ukwitufyapo, une mbagìle ukwitũfya pa Ntwa gwãngu Yeso
Yũyo andabwĩle une. Kangi na maka Gãke agakwãndula
ãbyẽle uluyũngu, ukwĩsíla mu kusũngulìla ngãni, kangu une
ndinkukibona Ikyẽne. Ngimba une ne mwãna gwa ywãni?
Ena. Une mbagìle ukwitũfya pa Mwẽne. Kangi une nitũgésye
ifyĩnja malongo matatu-na-fitatu pa bũmi bwãngu, ngwĩtũfya
pa Mwẽne. Linga Umwẽne ãbagìle ukukyũngíla une ifĩngi
malongo-matatu-na-fitatu ifyĩnja, une ngugelaga ukwitũfya
ukõngelelápo pa Mwẽne. Muketile? Une mbagìle ukwĩtũfya
pa Nsyũka gwãngu, haleluya, Umwẽne yũyo ãlindabwíle une
nukubyãla uluyũngu lwa Bũmi nkati muno, nukundeka une
ngetele pãsi pa Lisyu ili, ãtũmile pãsi u Mbepo Gwãke kangi
alinkuti, “Apa Ikyene kili. Yoba iki, kangi ikyene kikubonekaga
pala. Bõmba ikyo.” Kangi o, mwe, une mbagile ukwĩtũfya pa
Mwene! Ngimba Umwene ãbombile bulebule ikyene? Ukwĩsíla
ukusuka kwa mĩsi ukwĩsíla mu Lisyu, amĩsi ga lupãguláno.
Ngunyõnywa uswe twãbagìle ukulĩngánia ikyẽne.
241 Ukusũngulígwa ngãni ukwanalóli kwisakwitũgásya ni Lisyu
panongwa yakuti abẽne bali kiyabo kya Lisyu lila.
242 O, ndondwa isyakwẽmbéla, ngimba ko kabalilo katali
kaki umwe mukwẽmbélaga? Umwe baMethodisti, baBaptisti,
baPuresbeteri, bãpãnja, kilikyosa umwe mubagìle ukuya,
ndondwa isyakwẽmbèla, ukufuma kukipãnga ukubuka ku
kipãnga, ukufuma ku mbãnda ukubuka ku buyo, kangi i
senema ukubuka ku senema, kĩsu ku kĩsu, nongwa ya fiki

umwe mutikwĩsa kuno? Umwẽne isyũkìle ukuya nubulilanisi na
ugwe. Umwẽne isyũkíle ugwe. Umwẽne ikulõnda ukwãndúla
ugwe ukwĩsìla mu kupela ubupya kãngi ubwa linogonelo lyãko,
komma ku kipãnga pamo ku kipãnga-kipãgúke, lõli ku Lisyu
Lyãke, iki, ugwe guli kiyabo linga kinyonywo kila kili mwa
ugwe.

Basayigwa bo bene aba bikuya ni njala ni kyumilwa
kuli ubugolofu: kabuno abene bisakwikutisigwaga.
(Muketile? A-ha.)

243 Kangi Umwẽne atumile amaka Gãke agãkwãndúla,
ukutwãla ugwe pãnja pa buniongafu ubu ubwa bwĩputi
ubu ugwe gulimo. Mu buniongafu ubufuluganike ubu bũbo
uswe tulimo, Kyãla atumile amaka Gãke agãkwãndúla, i Lisyu
Lyãke, limililìgwe, lisisimikisígwe, ukukutwãla ugwe panja
pa buniongafu bwabwĩpúti ubwa kusitakumanya ubu ugwe
kwẽndámo, “bangelebune, bafwamwaso, bapelakisa, kangi
batikumanya ikyẽne.” Inogona isya ikyẽne, bĩnángu.
244 Umwe mumenye, Kyãla ãtumìle amaka Gãke agakwãndúla
ukufwãnisya i Lisyu Lyãke, kangi alinkusanusya umbili gõsa
ugwa Sarah na Abraham. Ukwãndúla u nnyãmbála unkãngále
kangi unkĩkúlu unkãngále, panongwa yakuti Umwẽne ãfĩngíle
Umwẽne ayaga pakubõmba ikyẽne.
245 Kangi iki Kyala ikufinga ukubõmba, ikyo Umwẽne
ikubõmbága. Kikayapo nakimo, kilikyosa…Ikindu kilikyosa
ikiniongasígwe, Kyala akabagila ukubomba akandu nakamo na
kẽne. Loli Umwene isakwimaga ni Lisyu Lyãke, kangi Umwene
isakutumága u Mbepo Gwake! “Une ne Ntwa mbyele Ilyẽne.
Une ngwisakonelalaga amisi pamusi na pakilo, kisita, asuke
yumo abagile ukunnyaka ikyene ukufuma ku kiboko Kyangu.” I
Bãngéli likuyoba ikyo.
246 O, ndondwa isyakwẽmbéla, umwe ni kinyonywo mu
ndumbula syĩnu! Ugwe kufimbilisigwa ukuya nakyo ikyẽne,
pamo ugwe ãngáli utikwĩtugasya apa ulubunju ulu. Kangi
ugwe ãngali ukuyamo mfipãnga fila ni fyũmba, ni findu ugwe
ulimo, panja nu kukilania ikĩsu, linga i Kindukimo kikakutwẽle
ugwe nkati mula. Umundu yumo ãyobìle kwa ugwe. Komma
ukukĩndìla ukõngelelápo mma. Kulipo ukusuka kwa mĩsi ni
Lisyu, kũko kwĩsa kukutẽndéka ugwe mwẽlu bo matalala. O,
bãnabalumiána ba Kyãla, pilikisya! Komma ukusyãlikila mu
buniongafu bula. Sõka pãnja pa ikyẽne. Abraham ãlitíke Kyãla,
kangi alinkukõléla kalikosa kakulwana…
247 Ugwe kuyoba, “Ngimba une mbagìle bulebule ukutẽndéka
ubwitugasilo? Ngimba une mbagìle bulebule ukubõmba iki?”
Iyo yo mbombo ya Kyãla. “Ngimba une bulebule? Abĩnángu
bisakungãnága une.”
248 Kyãla ãyobìle, “Umwẽne yũyo isakutãga ugwĩse gwãke
mwẽne, unna, unkasi, undume, utwãya, inyumba; Une

nisakubapa abẽne utwãya na manyumba, une nisakubapa abẽne
abatãta kangi abamãma kangi abakũndwe na bãkalúmbu, mu
kĩsu iki, kangi u Bũmi Bwasyẽpwa nkĩsu iki kikwĩsa.” Ulwẽne lo
lufĩngo, mwĩnángu. Ilyo, o, ilyo libagìle ukõnelelígwa! Ulufĩngo
lulilõsa Kyãla ikutẽndeka lukwĩsa ukubonekako. U Luyũngu
lulilõsa ulwa Kyãla lo lufĩngo.
249 Kangi, kalũmbu, leka ukutumula inywĩli isyo, panongwa
yakuti ikyẽne kyo kĩndu kihesya pankyeni pa Kyãla. Sõkáko
kukufwãla imyẽnda gila, ikyẽne yo mwĩko ku Mwẽne!
250 Umwe bakundwe, umwe banyãmbála, leka ukupãkisya
ifipãnga-fipãgúke ifi, mu kubõmbéla ifĩndu, akangi
ukubĩtikísya abakasi bĩnu ukubõmba ifĩndu bo ifyo. Ikyẽne
kikaya kikabagila ku Bakristi.
251 Gomokela ku Lisyu! Ega i Lisyu lìla, Ilyẽne lisakukulága.
Ilyẽne libagìle ukukula. Amaka ga Kyãla agakwãndúla aga
gãlitwẽle Ilyẽne kukwãnda itolo, Umwẽne yo itolo pa nsebwe
Gwãke ukugomokela, ukwẽga Ilyẽne ukugomokesya kangi lilino.
Umwẽne ikubũka kulakula ukugomokela kangi kũko ikyẽne
kyãli.
252 Enoki alyãndulíke, ukufuma ku bufwe, na maka ga Kyãla
agakwãndúla. Ngimba Kyãla ãbõmbìle kila panongwa ya fiki?
Panongwa ya kwẽgeléla kwa kunyakilígwa kwa Kipãnga uku
kukwĩsa. Ena. Eliya ãli lulalula.
253 Umbili gwa Yeso ulinkunyenyemusígwa ukufuma pãkuti
ugwẽne gwãfwíle. Kangi mu lipumba, umbili gwa Yeso
gwanyenyemusígwe ni Lisyu lya Kyãla; nukwãndulígwa,
ukufuma ku kifwano, ikifwani ikitalale, ukubuka ku nsyũke,
mwimikígwa Mwanundumiana gwa Kyãla. Panongwa yakuti
unsololi, Masalimo 16:10, linga umwe mukulõnda ukusimba
ilyẽne, 16:10, lyãyobìle, “Une ndisakuleka u moyo Gwake mu
gehena, kangi somma Une ukwitikisya u Mwikemo Gwangu
Yumo ukuketa ububole.” O Kyala!
254 I Lisyu lila libagìle ukwisa kukuboneka, Ilyene lyo Lisyu
lya Kyãla! Byãla Ilyẽne mu ndũmbúla yãko, linga ugwe kulõnda
ukubũka ku Bunyakiligo. Linga umwe mukulõnda ukuya
Bakristi babwanaloliloli, bĩka i Lisyu ili. Mũmo une ngwitíka
ikyẽne ãli Ezekieli, Kyãla ãyobìle, “Ega ikiniemba kila kangi
ilya ikyẽne kyõsa,” ukuti unsololi ni Lisyu fibagìle ukuya
kimo. Kangi ulufĩngo lulilõsa nkati mula lukufĩmbilisígwa
ukwibonesya pabwelu lwẽne, panongwa ulwẽne lo Luyũngu
lwapabwãndílo lwa Kyãla. Komma ukummwĩtikisya yumo
umanyili umfundakyãla panja apa ukugela ukupopa Ilyẽne
ukufuma mwa umwe. Komma ukummwĩtikisya umwẽne
ukunyãfíla umwe na sayansi nu bumanyi gwamumbili bula,
kangu ubumanyili. Itika Kyãla!
255 Abraham akãlyẽgìle ubufukulefukule bwasayansi ubwa
lisiku lyãke, ikuyoba, “Une ne nkãngàle fiyo ukuya nu mwãna,

une mbũkìle kubutali fiyo. Une mbõmbile iki, kila, pamo i
kingi.” Lõli umwẽne ãkõlìle kalikõsa aka kãli kakĩndáne, ku
Lisyu lya Kyãla, ukuya ngati akẽne kakãli. Kangi umwẽne
akapepelwìle ku lufĩngo lwa Kyãla, ukwisila mu busitakwĩtíka;
lõli ãli gwamwaka, ukupa ulutufyo kwa Kyãla. Umwene ãménye
ukuti Kyala abagile ukubomba kila iki Umwẽne ãfingìle.
256 O, bãnabalumiána abẽmbeli, baniongasígwe nu lusãngáni
lwa kĩsu iki! Abakalúmbu abẽmbéli, ukuti amabuyo na kafwãlílo
ka mwĩsyúgu ifya kĩsu iki fikukwãbìle ugwe! Kangi, gwempala
kalũmbu, ugwe ubagìle ukunyinogonela une kyõmbo kyaiyolo,
lõli limo mwa masiku aga akabalilo kãko ugwe kwãgana na
iki Florence Shakarian ãlyãgène nakyo ikilo kimo; umwẽne
ãlitũgèsye mu kyũmba iki, yõpe, mbuyo ubu, bo umwe
mumanyíle. Akabalilo kãko umwe mukwãgána na ikyo, umwe
mwisakusyãgánia ukuti, komma une, lõli i Lisyu ili lyo litalusye.
Sõkáko ku malũka ga kutumula-nywĩli, amalũka ga myẽnda
igyamwĩsyúgu. Sõkáko ku fĩndu fila.
257 Yoba, “Nongwa ya fiki ugwe utikubamanyísya abẽne
ifindu ifikulumba, mũmo ubagìle ukuya iki?” Itolo anda na
ba ABC bãko, kangi polelo uswe tukwĩsaga ku aljebura.
Muketile? Itolo anda ukumanyila, “ubu bo bubõmbélo bwãko
bwakupilikisígwa.”

Une ngulamba kwa umwe lẽlo, bakundwe, ukwisila
mi fisa fya Kyãla, ukuti umwe mutwãlége umbili gyĩnu
ukuya likemo lyãbúmi, mwĩkémo, kangi mwitikisígwe
kwa Kyãla, ubu bo bubõmbélo bwĩnu ubupilikisígwe.

258 Ugwe itolo bõmba “ububõmbélo bwãko ubupilikisígwe,”
Kyãla isakupãkisyága ifi fisyẽle ifya ikyẽne; muketile,
itolo ukwĩnogonela ifĩndu ifi ugwe ubagìle ukwinogonela
pagwĩmwéne kangi bõmba. Ngimba ikyẽne kikaya…Ngimba
ikyẽne kikaya kisitakupilikisígwa u nkĩkúlu ukwĩfũla mwẽne
lõsa, nukubũka panja apa kangi ukubõmbéla bo lula, akabalilo
kãko i Bãngéli likukemela ikyẽne? Ngimba ikyẽne kikaya
kisitakupilikisígwa u nnyãmbála ukwĩsópa mwẽne nkati mu
fimanyisyo bo ifyo bo mũmo uswe tulinafyo umwĩsyúgu, kangi
ifĩndu fyõsa ifi apa, kangi fyõsa ifĩndu fya seminale, ni fĩndu
bo ifyo, akabalilo kãko ikyẽne kyo kutali ni Lisyu lya Kyãla?
Muketile?
259 Imilomo gya Yesaya, umwẽne ãli mundu gwãbwíla ugwa
milomo imibwãpufu. Umwẽne alinkuti, “Ntwa, une ndi nkati
mbãndu ababwãpufu, kangi une ndinagyo imilomo imibwãpufu.
Aheli kwa une panongwa yakuti une numbwẽne Kyãla.” Kangi
u Gwãndúmi alinkusuluka pãsi, alinkwẽga u Moto, u Moto
Mwĩkémo ukufuma ku kigemo kya Kyãla, nukwãndúla imilomo
gyãke; ukufuma ku milomo gwa nnyãmbála umwẽmbéli,
ukubuka ku milomo gya nsololi ali na ISI SYO IKUTI U NTWA.
A maka ga Kyãla agakwãndúla!

260 Abaloba’nswi mia yumo na malongo mabili, kangi—kangi
abanĩni abaiyolo abagulisya ba myẽnda, aba kĩkúlu, kangi bala
balinkwibũngánia bẽne mu kyũmba kyapamwanya nukwĩgála
ififigo, bamo mwa bẽne kisita bumanyi bwakufwãna nukusĩmba
ingamu syãbo bẽne. Kyãla alinkubãndúla abẽne ukufuma ku
baloba’nswi, ukuya baloba bãnu; ukufuma ku banyãmbála
na bakĩkúlu aba mu ngĩndi, ukubũka ku bĩkémo ba Kyãla,
kisitakubola. A maka agãkwãndúla ga Kyãla!
261 Pauli, ugwakipãnga gwa ntwaya, gwa kiPresbeteri,
kiMethodisti, kiBaptisti, kiPentekosti, pamo ikindukimo;
ukusula ndukĩndi umwẽne alinkubũka, nu mbepo unkulumba
uyu ugwakulwãna mwa umwẽne, ukuti umwẽne ãmenyépo
ukukĩnda aligwẽsa gwa bẽne. Umwẽne ãtupukìle ukufuma pãsi
pa Gamalieli, yumo mwa bamanyisi abakĩnde aba bãlimo nkĩsu.
Ngimba kyo fiki kyãboníke pa nsebwe gwãke ukusulukila ku
Damasko, ukubãga ikibugutila kya bãndu aba bĩtikága i Lisyu
lya Kyãla? Pa nsebwe gwãke pãsi pala, alinkutikígwa pãsi,
kangi umwẽne ãpilíke i Ndumi. Kangi Iyẽne yilinkummwãndúla
umwẽne ukufuma ku mwingila kipãnga nu mbuka ku kipãnga;
ukubũka ku nsololi gwa Kyãla, uyu ãsĩmbìle i Lisyu lya Kyãla,
mu Lwitikano Ulupya. Ukufuma ku mwingila kipãnga ukubuka
ku mwĩkemo!
262 O, lutondwa ulwẽmbéli, unko uswe tuleke. Mwanundumiána
umwẽmbéli, u Luyungu ulwẽmbéli ulu lukubũka ukufuma
pa buyo ukubuka ku buyo, mbuniongafu ubu; syumbutuka,
ulubunju ulu, bãna. Ngulãmba mbilika une ukuya yo—ukuya yo
nnyãmbála uyu ikugela ukwĩma pakati pa bũmi na bafwe.
263 Panja ukukilania ikĩsu kũko ubufumusye bukufika
linga umwe mukãli mwilũngísye, umwe mwe mwẽbelìle
mbuyo, ngulãmba itũgásya itolo iminiti ukõngelelápo. Une
mmenye ukwẽne kwĩlìle kuno mu Tuscon pamo, ngusuma
uluhobokelolwĩnu une, Phoenix, akẽne ko maminiti malongo
mabili bo kakãli ukufuka pantu. Kangi une ndinabo abãndu aba
apa ulubunju lõsa. Une njĩle na umwe ukusõkáko ku mbombo
ni fĩndu. Lõli kẽta, mpala mwĩnángu, ugwe ubagìle ukuya
kubutali na Kyãla kwasyẽpwa. Ngulãmba gomokela ulubunju
ulu. Ngimba ugwe utikubõmbága? Yilipo i fwãsi pa Nyĩbúko.

Nkibaga iyolo fiyo, une mmenye ikyẽne
naloliloli kyo lũlo,

U Bõnda ãpãpígwe ukubopa abãndu ukufuma
ku butulwanóngwa.

Yohani alinkumbona Umwene pa lulobokelo,
Kang’osi gwa bwĩlanabwila,

O, Kristi, u Nkomelelígwa gwa Kalivari.

O, une nunganíle u Nyãmbála ukufuma ku
Galilai, ukufuma ku Galilai,

Kabuno Umwene abombile fĩngi fiyo kuli une.

Umwẽne ãnswíle imbĩbi syãngu syõsa, abĩKíle
u Mbepo Mwĩkémo nkati;

O, une nunganíle, une nunganíle u Nyãmbála
yula ukufuma ku Galilai.

Ugwasõngo ãbũkíle ukwĩpúta mu tempeli kula
ilisiku limo,

Umwene alinkukũta, “O Ntwa, yaga ni kisa
kwa une!”

Umwẽne alinkuhobokelígwa ububĩbi bulibõsa,
kangi ulutẽngáno ulusolofu lulinkubĩkígwa
nkati;

Umwẽne alinkuti, “Isaga musambone
u Nnyãmbála uyu ugwa ku Galilai.”
(Kutalusya.)

Abalemale bãlinkutẽndekígwa ukwẽnda,
abãkinũnu balinkutẽndékígwa ukuyoba,

Amaka gala gãyobígwe nu lugáno pa sũmbi;
Abafwamaso balinkutẽndekígwa ukukẽta, une
mmenye ikyẽne kyãbagíle itolo ukuya

Kĩsa kya Nnyãmbála yula ugwa ku Galilai.
264 Egelesya ikyo nu butumígwe umwĩsyúgu.

Unkĩkúlu pa kisiba, Umwẽne imbĩbi syãke
syõsa nalõli ãlimbũlíle,

Mũmo abanyãmbála bahano umwẽne ãli nabo
akabalilo kala.

Umwẽne ãhobokelígwe imbĩbi syõsya, kangi
ulutẽngáno ulusolofu lwãbĩkígwe nkati;

Umwẽne alinkutukũta, “Isaga musambone u
Nnyãmbála uyu ugwa ku Galilai!”

265 Nkĩkúlu, Umwene abagíle ukubõmba ikindu kilakila.
Umwene abalile indumbula yako ulubunju ulu. Nnyãmbala,
Umwẽne abalíle indũmbula yãko. O, gwãpánja, unko uswe
twĩpũte!

O, une nunganíle, une nunganíle u Nyãmbála
yula ukufuma ku Galilai,

Kabuno Umwene abombile fĩngi fiyo kuli une.
U mwẽne ãnswíle imbĩbi syãngu syõsa, abĩkíle
u Mbepo Mwĩkémo nkati;

O, une nunganíle, une nunganíle u Nyãmbála
yula ukufuma ku Galilai.

266 Ngimba ugwe utikunganaga umwẽne, palikimo na une,
ulubunju ulu? O, mwẽndandĩsu, ntulwanóngwa mwẽmbeli,
apa pamo pãnja kũko ugwe ubagíle ukuya, ngimba uswe
kumwĩtikisyága u Ntwa gwãngu ulubũnju ulu? Umwene yo
Lisyu, kangi i Lisyu litwãligwe kwa ugwe. Ngimba ugwe
utikummwitikisyaga Umwẽne ulubunju ulu? Ngimba umwe
mubagile itolo ukufyũsya amaboko ginu pamo ukwĩma pa

malundi gĩnu, pamo ikindukimo, nu kwĩpúta, yoba, “Une
ngulõnda ukumwĩtikísya Umwẽne papapa apa. Nkũndwe,
une nĩganíle. Une ngulõnda lululu lilino ukummwĩtikisya
Umwẽne.” Ngimba umwe mukwĩmililága pa malũndi gĩnu,
aligwẽsa uyu ãlõndága ukwiputililígwa, kangi yoba, “Une
yone…” ukwĩputililígwa, ndigi, “Une ne monangi. Une
ngulõnda…” Kyãla akusaye ugwe, nkulumba. Umunduyumo
uyungi? Aligwesa ipũta lilino, i miniti yimo itolo.

O, nkibaga iyolo fiyo, (Ikyẽne kyãli
mbufuluganie, umwe mumenye, ikĩsu kyãli.)
kangi une mmenye ikyẽne kyãli momumo,

A Kãna akanini kãpãpígwe ukupoka abãndu
ukufuma ku mbĩbi.

Bo u Yohani ãlimbwéne Umwẽne pa
kiloboko, Umwẽne ãli Kang’osi yula gwa
bwilanabwila, (Yulayula Yula umwĩsyúgu.)

O, Umwene yo Kristi, u Nkomelelígwe gwa
Kalivari.

267 Ngimba ugwe utikunganága Umwẽne umwĩsyúgu ni
ndũmbula yãko yõsa, ukuti ugwe ubagíle ukusõkamo nkayĩlo
aka akankĩsu aka ugwe gwitũgésyémo? Umwe bakĩkúlu, umwe
banyãmbála, o, ngimba panongwa ya fiki umwe mwitũgésye
apa akabalilo kõsa aka? Ikyẽne kikubũka ukunãngísya kilipo
ikindukimo pãsi nkati myĩnu, kilipo ikindukimo mula kili ni
njala ni kĩmilwa. Umwe mukãbagíle ukwitũgásya apa isala
ibili pamo itatu aga, mwĩtũgésye mu liyũmba ili bo ulu; kilipo
ikindukimo. Ngimba umwe mutisa itolo ikupilikisya ku kyẽne
umwĩsyúgu? Unko ifyãkabalilo aka na sayansi, ni fĩndu fyõsa
ifya nkĩsu, filifwãga ukufuma ku lĩnogóno lyĩnu lululu ulu,
nkundwe pamo kalumbu mpala.

Ifipãnga fikwĩbũngania, ifĩsu ifikulumba
fikubongotokana, Israeli ikusũmuka ntulo,

Ifimanyilo ifi abasololi bãyobíle-ngãni;
Amasiku ga Bãpánja gabaligwe, na bapulago
bĩmikìgwe;

“Gomoka, O mwe babalanile, ku myĩnu.”

Ilisiku lya kutabuligwa lili kifuki,
Indumbula sya bãndu sikutolígwa panongwa
ya lutẽnde;

Yãga bĩsusígwe nu Mbepo, yãga ni nyãle syĩnu
sipupũtígwe kangi swee,

Keta mmwãnya! Ukutabuligwa kwinu kuli
kifuki.

Abasololi abasyóbe bikusyóba, Ubwãnalóli
bwa Kyãla abẽne bikupĩka,

Ukuti Yeso u Kristi yo Kyala gwĩtu.

268 Lilino, ikyo kyo bwãnalóli. Ugwe umenye ikyo, twẽsa ba
uswe, ilisiku bosa ili uswe tukwitugasya. Loli Umwene ãyobíle:

Ukwẽne kwisakuyaga Bwẽlu kifuki kabalilo
ka namayolo,

Injila ya ku Lwĩmíko ugwe naloliloli
gwisakuyãga.

269 Ilyo lyo lisiku uswe tukwitũgásyámo lululu lilino. U
Bwẽlu bwisakumulika itolo ku namayolo akabalilo kãko ingĩsi
yikwisamo, akabalilo akĩle, indondwa ya namayolo.

Lutondwa lwa bwĩláno na namayolo,
Kangi ukufuma apo i ngĩsi!
Ukwẽne kulingayãga ngako ubusulumanie
bwa kulagana,

Akabalilo kãko une ndi pa bumalikisyo
nĩtogìle;

Kabuno fyõsa pãnja fipãpígwe ukufuma mu
kabalilo ni fwãsi,

Kangi imyõgésyo gili mbimbilága une
kubutali,

Lõli une ngulõnda ukumbona u Mwẽndesi
gwãngu kisyo ku kisyo

Akabalilo kãko une ngilẽnie ikitapwa.

Ungambũlága une, mu mbalilo syabukũte,
Ukuti ubũmi bo itolo njosi insitakãndu!
Kangi umoyo go mfwãno ugu guli ntulo,
Kangi ifĩndu fikayamo ifi ifyẽne fikubonekela.

Ena, ubũmi bo bwanaloliloli! Kangi ubũmi bo
bwẽngo!

Kangi ilipũmba kyo kikaya kyakumalikíla
kyãke mma;

Kabuno ulufũmbi ugwe guli, ku lufũmbi ugwe
kugomokelága,

Gakayobígwe mma isya moyo.

Amabũmi ga bãndu abakulumba gõsa
gikutukũmbusya uswe

Kangi uswe tubagíle ukutẽndéka imibũmi
gyĩtu ukuya gyapamwanya ukukĩnda,

Kangi, ukulekana, kukuleka kunyuma kwa
uswe,

Amakato pa misãnga gya kabalilo;

Amakato, ukuti lumo uyũngi,
Akabalilo kãko ikwẽlẽla pamwanya pa njila
ingulumba iya bũmi imbelakisa,

Unkundwe uyu ali mwẽne kangi ikumilwa,
Bo ikukẽta, isakwinogonága kabili.

Unko uswe tuyege mmwanya, polelo, kangi
tubõmbége,

Ni ndũmbúla panongwa ya busukulike
bulibõsa;

Mulingayága bo ng’ombe insitakuyoba, iyi
yikugutígwa!

Yaga kalyoto mu busukulike!
270 Gwempala Kyãla, abẽne bo Bãko. Une mbabwẽne
abanyãmbála babili bikwĩma pa malundi gãbo, Tãta. Une
ngusũma, Kyãla, ukuti Ugwe kwisakubẽgága abẽne lilino. Abẽne
bikulõnda ukuya banabalumiana Bãko. Abẽne basumukíle
mmwanya ukufuma ku busitakumanya bwa bũmi ubu abẽne
bĩtũgésye, kangi lilino abẽne bikulõnda ukupupwígwa, nukuya
bapya, nu lõsyo lwa Mbepo Mwĩkémo pa Mbeyo yila iyi
yibyãlígwe mu ndumbula syãbo ilisiku ili. Gwasyẽpwa Kyala,
Mpeli gwa fĩndu fyõsa, Gwe gwãpelíle i Lisyu Lyãko, kangi Une
ngwitika ukuti Ugwe gwa banyambala aba babagile ukubomba
iki ulubunju ulu. Une ngusũma, Ntwa, ukuti Ugwe kõnelelága
i Lisyu lila, pamusi na pakilo, kangi nasiku ukundeka Sẽtáno
ukunyaka ikyẽne ukufumu ku maboko Gãko. Kiliyãga ikyẽne
mpiki ugu utubalilo tumo, mwa Paradiso gwa Kyãla, akabalilo
kãko ikyẽne kyõsa kitwãlígwe kangi ukugomokésya, kabuno
i Lisyu Lyãko likabagíla ukutoligwa, ilyẽne lisakuyaga kãngi.
Kabuno i kĩsu iki…
271 Kangi kula kutisakuya ngako uluko ulu ulwa bwĩgufu nkĩsu
iki kikwĩsa. Kula kutisa kuyako amagali pamo nakimo iki
sayansi yitẽndikémo siku. Kula kutisa kuyako ifĩndu bo ifi
nkĩsu iki kyo kikwĩsa. Lõli ubwẽne bwisakuyága luko lwa
bwĩgufu bwa Kyãla Mwẽne ubu Umwẽne isakupãngánia mu
bulagili bwãlwĩmiko. Kabuno, mu bwĩgufu ubu bulimo ububine,
ubufwe, ubusulumanie, amapũmba, kangi nukufũmbwa. Lõli
mu Kitãngalála iki kyo kikwĩsága, bukayako ubufwe nabumo,
nabumo ubusulumanie, nabumo ububine, nabuma ubukãngále.
O Kyãla, ukwẽne kwisakuyaga kõsa kupya kula, mbwĩgúfu
Bwãko.
272 Kyãla, twãndulága uswe umwĩsyúgu, ukwĩsila mmaka
Gãko, ukwisila mu kwãndusya mbupya bwa lĩnogóno lyĩtu,
ukupĩnduka ukufuma ku tõmbo utwãpãsi utwa kĩsu iki lilino,
ukubũka ku Lisyu lya Kyãla. Kangi uswe tuli yaga bapya kangi
ukwĩsila mu maka gãkwãndula ga Kyãla pamwanya pa Mbeyu
iyi yili mu ndũmbúla yĩtu, ukuti uswe tukwĩtíka, ku fipeligwa
ifi fikubilikígwa banabalũmiána na banabalĩndwána ba Kyãla.
Ulu lo lwĩpúto lwãngu kwaUgwe, Tãta, panongwa ya bãndu, mu
Ngamu ya Yeso. Ameni.
273 Lilino kwa umwe mwe muli pãnja mbufumusye bwa rediyo,
kulikõsa kũko umwe muliko, une ngulõnda umwe ukwãmbilíla
Kristi pãnja apa, ukuya Mpoki gwĩne gwapamwenepamwene,
kangi ukwĩsusígwa nu Mbepo Mwĩkémo. A Masyu aga

gayobĩgwe ulubũnju ulu, Agẽne gãligwĩlága mu ndũmbula
yĩnu. Kangi mula muli ambililága umwe Yeso. Kangi
umwe kẽtésya ubũmi bwĩnu, kangi umwe kẽta iki umwe
mukwĩtũgásya ukufuma apo. Kangi ega i Kisũjilo kya
nnyãmbála gwãkwĩnogóna apa. Ugwe kwĩbona gwĩmwẽne
kubõmba ikindukimo iki kikĩndéne ni Lisyu ili, sõkako ukufuma
ku kyẽne, mbibimbibi itolo. Muketile? Panongwa yakuti, kilipo
i Kisũjílo iki kikukyũnga ubufwe kubutali ukufuma kwa ugwe,
ilyo lyo Lisyu lya Kyãla. Amasyu Gãke go Bũmi, kangi Agẽne
gisakukukyũngága ugwe ukufuma ku bufwe.

274 Umwe bãndu apa lilino nkyũmba kya buyobelo, une
ndina umwe apa akabalilo katali. Une ngubapãlísya umwe
panongwa ya kuyapo kwĩnu. Une ngusũma ukuti Kyãla atisamo
siku ukuleka i Mbeyu iyi ukufwa. Une ngusũbíla umwe
mutikwĩnogóna une ngwĩma apa itolo ukuyoba ifĩndu ifi ukuya
nkĩndáne. Une nguyoba ikyẽne panongwa ya lugáno; kangi
ukumanya ukuti ikyẽne kyo akabalilo kãko une ndi gwãkufwa,
mũmo une njĩlíle lilino, ko kẽne kabalilo une ndisakubagila
ngamo siku ukulũmbilíla ku bãndu. Kangi une nunganíle
Yeso Kristi. Umwẽne yo Mpoki gwãngu. Kangi kumbukilága,
une ãngali ndipãnja pala pa lukĩndi linga ikyẽne kikãli mma
panongwa ya Mwẽne. Une ãngali ndipãnja pala; abapãpi bãngu
bõsa, abãndu bãngu bõsa, bãli batulwanongwa. Lõli Kyãla,
na maka Gãke agãkwãndúla, une mmenye ikyẽne kyãtẽndíke
ikipelígwa ikikĩndáne ukufuma mwa une. Kangi une mbagíle—
unembagíle ukusakisya ikyẽne kwa umwe, ukuya kinunu. Kãngi
ikyẽne kisakukyũnga mu sala ya butolwe. Kõpe ku bufwe, ku
kifigo, ugwe ukaya nalo ulutẽnde. “Kikayo nakimo kibagíle
ukutupãgúla uswe ukufuma ku lugáno lwa Kyãla, ulu luli mwa
Kristi.” Kyãla alisayága aligwẽsa gwa umwe, nukubapa umwe u
Bũmi Bwasyẽpwa.

275 Balinga muno bakaya nalo u Luyungu lwa Kyãla, u losyo
lwa Mbepo Mwĩkémo? Ngimba ubagíle itolo ukufyusya ikiboko
kyako, yoba, “Ngumbukilaga une,NkundweBranham, ukuti une
nisakummwambilila u Mbepo Mwĩkémo yula.” Lilino ugwe ega
i Lisyu mu—mu ndumbula yako, kangi itikága Ilyene. Lilino
linga ugwe…Ugwe ubagíle ukwĩkẽta gwĩmwéne. Bũka kula
nukukẽta mu lindalasi, kangi ugwe ubagíle ukukẽta kũko ugwe
uliko. Muketile, ugwe ubagíle ukumanya.

276 Ugwe kuyoba, “Mulimosa, une ngĩnúsya ikiboko kyangu,
panongwa yakuti une ngwitika une ndinayo.”

277 Ikẽta kwa gwĩmwéne mu lindalasi, polelo ugwe kẽta lo luko
luki lwa mbepo uyu ikusyõba ugwe, muketile. Ukwinogóna kwa
busyõbi! “Yilipo i njila iyi yikuboneka yãkutalúsya ku mũndu,
lõli ubumalikisyo bwa kula bo njila sya bufwe.” Ngimba ikyo
kyãbwanalóli?

Kula ku kipingika kuko u Mpoki gwangu
ãfwíle,

Kula panongwa ya busukígwe ku mbĩbi une
nãkũtíle;

O, kula ku ndumbula yãngu i Lilopa
lyãpakígwe;

Lwimiko…
278 Itolo igala amãso gĩnu, iminiti lilino, kangi itolo imba ulo ku
Mwẽne. Unko uswe itolo twĩnusye amaboko gĩtu mmwanya.

Lwĩmiko ku Ngamu Yãke! (Ingamu Yãke
imbala!)

Lwĩmiko ku Ngamu Yãke!
Kula ku ndumbula yãngu i Lilopa lyãpakígwe;
Lwĩmiko ku Yãke…

279 Une ngulõnda umwe Bakristi ukuponania ikiboko kya yumo
nu nnine, uyu apokígwe.

Une nubuswĩgisye fiyo mbokígwe ukufuma ku
mbĩbi,

Yeso nubunoge fiyo ikwitũgásya nkati,
Kula ku kipĩngíka kũko Umwẽne ãlinyẽgíle
une nkati;

Lwĩmiko ku Ngamu Yãke!
Lwĩmiko ku Ngamu Yãke! (Imbala Ingamu!)
Lwĩmiko ku Ngamu Yãke!
Kula ku ndumbula yãngu i Lilopa lyãpakígwe;
Lwĩmiko ku Ngamu Yãke!

280 I Lilopa lili ni mbeyu ya Bũmi mu Lyẽne, umwe mumenye.
Iki kyo kya ku bala bãbo bakammanya Umwẽne:

O, isaga ku Nyĩbúko iyi ingabi fiyo kangi
nnoge;

Tãga umoyo gwãko undondo ku malundi ga
Mpoki;

O, isopaga ngamo umwĩsyúgu, kangi
itẽndekága ukuya mmalikano lõsa;

Lwĩmiko ku Ngamu Yãke!
O, lwĩmiko ku…

Unko uswe twinamisye imitu gyĩtu lilino akabalilo kãko
uswe tukwĩmba.

Lwimiko ku Ngamu Yake!
Kula ku ndumbula yãngu i Lilopa lyãpakígwe;
Lwĩmiko ku Ngamu Yãke!

281 Umwe mwikitiga Umwene? [Ikilundilo kikuyoba,
“Ameni.”—Nsimbi] Pauli ãyobile, “Une ngwĩmbága mwaMbepo.
Une ngwĩpũtága mwa Mbepo.” Unko uswe twĩmbe ulwẽne
naloliloli nubutõfu kãngi, na maboko gĩtu gali mmwanya.

282 Umwe mumenye, ulutamio lwa ikyẽne, uswe bãndu
Bapentekosti, uswe tutãgíle ubusãngalufu bwĩtu, uswe tutãgíle
ifitima fyĩtu. Bo mũmo Billy Graham ãyobíle ikilo kimo,
“Abalũmbilíli bala, abakolala basyumbutulígwe, bikubũka
kula Kwitõngo, bikukuba amaboko gãbo, nukutika amalundi
gãbo mmwanya-na-pãsi pa mfu, nukwĩkanyánga, abẽne bãli
nakyo ikindukimo abẽne bãsangalukíle.” Mulimõsa, ena, une
ndinakyo i Kindukimo une nsãngalukíle. Muketile? Muketile?
Ena. Ena, uswe tutãgíle ikitima kyĩtu.
283 Lilino unko uswe itolo tufyũsye amaboko gyĩtu. Komma
ukupasya isya mãsósi, agẽne gatĩsa kufulásya nakimo, muketile.
Ikyo kitikufulasya. “Umwẽne yũyo ikusõka pãnja kukubyãla,
mmãsósi, kisita kwĩlámwa isakugomokelága kãngi, ikutwãla
imisigo imipala.” Umma ndaga.

Lwĩmiko ku Ngamu Yãke! (Ingamu Imbala!)
Lwĩmiko ku Ngamu Yãke!
Kula ku ndumbula yãngu i Lilopa lyãpakígwe;
Lwĩmiko ku Ngamu Yãke!
Lwĩmiko ku Lwãke…(O Kyãla! Ntufye
Kyala!)

Lwĩmiko ku Ngamu Yãke!
Yubika i Mbeyu, Ntwa, nkati mu ndumbula!

…ku ndumbula yãngu i Lilopa lyãpakígwe;
Lwĩmiko ku Ngamu Yãke! 

Ukusasania isya kwegwelelakwegelela

Ukusoka isya kwegelelakwegelela. Ubwabuke bosa bukanisigwe.
Ilibuku ili libagile ukubindikisigwa mfikalatasi pa kompyuta ya
kunyumba ukuti ufibombelege imbombo yuyugwe pamoukubayabilako
abangi, kisita kuhombigwa, fiyege fyombo fyakubombela imbombo
pakusasania Inongwa inunu isya Yeso Kristi. Ilibuku ili likabagila
ukuulisigwa, pamo ukubindigwa ukuti gayege mingimingi,
pamo ukusanusigwa pa webusaiti, pamo ukubikigwa mmakina
agakusungasunga, pamo ukusanusigwa mu ndimi isingi, pamo
ukulibombela imbombo iyakusyagilamo ihela kisita kwitikisigwa
mwakalata unsimbigwe ugwa Voice Of God Recordings®.
Linga kulonda upilike inyingi pamo ifyombo ifingi ifi filipo ulisimbilaga
ku:

VOICE OF GOD RECORDINGS

P.O. BOX 950, JEFFERSONVILLE, INDIANA 47131 U.S.A.

